
MarkSan Marcos

TÙˆUN VÁˆA NTEE SAN MARCOS,1

Juan yà síkuánuté stékútùˆún rèˆ nùùnˆ
rá ñçvç nùùnˆ ñuˆun sáçn

1 1 Suˆva nkìjiéˆé tùˆun váˆa jièˆèˆ Jesús, yà kúvi Cristo, yà
ñani Ndiosíˆ rèˆ tatúníˆ rèˆ nùùnˆ ñîvå, jee kúvi rèˆ sèˆya

Ndiosíˆ. 2 Nkuvi sáni yà ntee Isaías. Isaías ¼nkuvi ççn tèe, yà
njiáˆa Ndiosíˆ tùˆun rèˆ nùùnˆ-u, tió chíji víˆí,½ yà káchíˆ-ó
profeta. Ntee Isaías nùùnˆ tutuˆ tùˆun nkachiˆ Ndiosíˆ nùùnˆ
sèˆya rèˆ:

¡Tççn kuéntáˆ! Chi tájí nìˆ ççn tèe nìˆ kîˆînˆ jín tùˆun
nìˆ xíˆna kàˆ nsú kàˆ suvinú.

Jee satúˆva rèˆ rá ñçvç chi kiji nú. ¼Chi ánímaˆ ñçvç íyó
kuéntáˆ ichi jee íyó sátúˆva-a maa sáva
nakuatáˆví ráa Ìtoˆoˆ ráa. ½

3 Ççn tàchìˆ yuˆú ¼tèe nìˆ kîˆînˆ jín tùˆun nìˆ½ kánajín-i
nùùnˆ ñùˆún sáçn nùùnˆ ntùví ñçvç:

“Satúˆva rán ¼maárán sáva koo maniˆ rán tççn rán
Ìtoˆoˆ-ó kuéntáˆ satúˆva rán½ ichi kiji rèˆ. Nasaˆá
nààˆ rán ichi kiaa rèˆ.”

Sukuán ntee Isaías.
4 Nkuvi sáni yà ntee Isaías, chi nkenta Juan nùùnˆ ñùˆún

sáçn jee síkuánuté rèˆ rá ñçvç. Jee stékútùˆún rèˆ nùùnˆ ráa yà
kuanuté ráa ré nakani ini ráa jièˆèˆ kuàchi ráa jee kunikçnˆ ráa
Ndiosíˆ. Jee íyó nakani ini ráa sáva kunekáˆnú ini Ndiosíˆ jièˆèˆ
kuàchi ráa.

5 Rá ñçvç kuatåçn Judea jín nçˆç ñçvç ñuun káˆnú Jerusalén
kéne ráa jiáˆánˆ ráa tesòˆo ráa tùˆun xínéˆénˆ rèˆ. Jee sáá
nnaˆmaˆ ráa kuàchi ráa nùùnˆ Ndiosíˆ, jee síkuánuté Juan
ráa nùùnˆ nute káˆnú Jordán.

6 Jee ñúˆún rèˆ saˆma láˆví yà kúvi ixi camellúˆ jín ççn
cinchuˆ ñççn yåˆå chìji-i. Jee nyajiˆ-i litòòˆ jín nùxi ñùñùˆ yúkú.
7 Nstèkútùˆún-u nùùnˆ rá ñçvç:

—Yàtàˆ nìˆ, kiji ççn yà kúñáˆnú kàˆ nsú kàˆ nuˆuˆ, yà ntùné
íyó níˆin nìˆ ¼ççn tiñu láˆví kúvi nìˆ kuéntáˆ musúˆ kéˆen ñçvç½, yà
kuiñç ítå nìˆ jee nanají nìˆ ñççn yåˆå nìjiànˆ yåˆå jièˆèˆ rèˆ. 8 Suvinìˆ
nsìkuánuté ránóˆó jín nute, soo suvirèˆ sikuánuté rèˆ ránóˆó jín
Tàchì ííˆ Ndiosíˆ, ¼sáva kçˆç rèˆ ánímaˆ rán½ —nkachiˆ Juan.

Jesús ñànuté

9 Jee rá kìvîˆ yukuán, nkene Jesús ñuun Nazaret, yà tåçn
Galilea. Jee Juan nsìkuánuté maa nùùnˆ nute káˆnú Jordán.
10 Ni kuàkene Jesús nùùnˆ nute, kuísá niniˆ rèˆ yà nine antivå
nùùnˆ nééˆ Ndiosíˆ, jee Tàchìˆ ííˆ Ndiosíˆ vàji kuun nùùnˆ rèˆ
kuéntáˆ ççn paloma. 11 Jee nkaˆanˆ ççn tàchìˆ yuˆú nè súkún jee
nkachiˆ-i:

—Suvinú ví sèˆya nìˆ yà ñúnúun nìˆ jee kúsåç ini nìˆ néˆyá
nìˆ nóˆó.

Nnukú Satanás sikúvi rèˆ ini Jesús

12 Jee maá hora yukuán, Tàchìˆ ííˆ Ndiosíˆ ntàjí rèˆ Jesús
kuàˆànˆ-a nùùnˆ ñùˆún sáçn nùùnˆ ntu ñçvç. 13 Jee Jesús nneeˆ
rèˆ yukuán ùvìxiko kìvîˆ, jee Ìtoˆoˆ tàchìˆ kíni naní Satanás
nnukú-u nsìkúvi-i ini Jesús, sáva kaníjiá rèˆ maa, nékúvi, ¼soo
ntu nkúvi½. Jee nneeˆ rèˆ nùùnˆ íyó rá kitç yúkú. Jee rá najiáˆáˆ
ííˆ Ndiosíˆ ¼rá kúvi ángel½ nchìneí ráa Jesús.

Nkijiéˆé Jesús tiñu rèˆ rá ñuun tåçn Galilea

14 Sáá ntççn ráa Juan nchiˆi ráa maa vekàa, jee ñàˆànˆ Jesús
ñuun Galilea stékútùˆún rèˆ tùˆun váˆa Ndiosíˆ, [jièˆèˆ nàja
tátúníˆ Ndiosíˆ], 15 jee nkachiˆ rèˆ:

—Ya nkenta kìvîˆ ñani Ndiosíˆ, ya vàkuyatin tátúníˆ Ndiosíˆ
nùùnˆ ñçvç. Nakani ini rán jee ìnù ini rán tùˆun váˆa Ndiosíˆ,
naní evangelio.

Kána Jesús kùmìˆ rá tèe tåçn tiàká

16 Jee sáá kuàjiàˆa Jesús yuˆú nteñúˆún Galilea, jee niniˆ rèˆ
Simón jín ñaniˆ-i Andrés. Yà síkéne ráa ñunu tiùˆvé ráa nùùnˆ
nteñúˆún, chi kúvi rá tèe tåçn tiàká. 17 Jee nkachiˆ Jesús nùùnˆ
ráa:

—Kunikçnˆ rán kutáˆán rán jín nuˆuˆ. Jee saˆá nìˆ ránóˆó
tèe, yà sikívç rán ñçvç naˆá Ndiosíˆ, kuéntáˆ rá tèe tåçn tiàká
—nkachiˆ rèˆ nùùnˆ ráa.

18 Jee ntañúˆún kuitçˆ nxìnóo ráa ñunu tiùˆvé ráa, jee
nchìnikçnˆ ráa rèˆ.

19 Jee nika Jesús yakuˆ ni kàˆ, jee niniˆ rèˆ Jacobo jín ñaniˆ-i
Juan, rá sèˆya Zebedeo. Ñúˆún ráa ini barkúˆ, jee násaˆá ráa rá
ñunu tiùˆvé tåçn tiàká. 20 Jee kuíntañúˆún nkana Jesús ráa
kunikçnˆ ráa rèˆ. Jee nxìnóo ráa tátáˆ ráa Zebedeo ini barkúˆ
jín rá musúˆ ráa, jee nchìnikçnˆ ráa Jesús.

Ççn tèe yà yåˆå tàchìˆ kíni maa

21 Jee nkìvç ráa jín rèˆ ñuun Capernaum. Jee sátuˆ yà kúvi
kìvîˆ nájiáví rá ñçvç Israel, nkìvç ráa veñùˆun lúlí, naní sinagoga,
nùùnˆ kútútú rá ñçvç Israel jee nxìnéˆénˆ rèˆ. 22 Jee ntìvå xá
xíniˆ rá ñçvç sáá xínéˆénˆ rèˆ ráa, chi xínéˆénˆ rèˆ kuéntáˆ ççn
yà nísotíñú, ¼jee kúvi tátúníˆ rèˆ nùùnˆ-ó½, ntùví kuéntáˆ xínéˆén
rá mestrúˆ naní escribas yà xínéˆénˆ ráa ley Ndiosíˆ yà ntee
Moisés.

23 Jee ntañúˆún kuitçˆ nìyo ççn tèe yà yåˆå tàchìˆ kíni maa ini
veñùˆun lúlí ráa. Jee nkànajín-i nsàˆá tàchìˆ kíni, jee nkachiˆ-i:

24 —¿Nàchi kíní nú maánú nteñu ránˆ, Jesús ñuun Nazaret!
¿Á vàji nú xináánˆ nú ránuˆuˆ? Jíníˆ vàˆa nìˆ né ççn kúvi nú.
Nóˆó vá ììˆ yà vàji nùùnˆ Ndiosíˆ —nkachiˆ tàchìˆ kíni.

25 Jee nkùxeen Jesús nùùnˆ tàchìˆ kíni vá, jee nkachiˆ-i:
—¡Kasçˆ yuˆú nú jee kene nú rèˆ! —nkachiˆ Jesús.

26 Jee ñaˆniyîˆå tàchìˆ kíni vá rèˆ, jee nkànajín kóˆó rèˆ, jee
nkene-e rèˆ.

27 Jee nçˆç rá ñçvç ntìvå xá xíniˆ ráa, jee jíkátùˆún ççn inka
ráa táˆán ráa:

—¿Ná kúvi yaˆá? Ççn tùˆun jiáá xínéˆénˆ Jesús nùùnˆ-ó jín
tiñu níso rèˆ, jee tátúníˆ rèˆ nè nùùnˆ rá tàchìˆ kíni jee káníjiá
ráa rèˆ —nkachiˆ ççn inka ráa.

28 Jee kuíntañúˆún ñètènuun tùˆun jièˆèˆ Jesús nçˆç kuatåçn
ñuun Galilea.

Jesús xínúvi rèˆ náchiso Pedro

29 Jee kuíre nkene Jesús ini veñùˆun lúlí jín Jacobo jín
Juan. Jee kuàˆànˆ ráa nè veˆi Simón jín Andrés. 30 Jee náchiso
Simón káá nùùnˆ ìto, jee yåˆå kìji ña. Ntañúˆún kuitçˆ nkachiˆ
ráa nùùnˆ Jesús jièˆèˆ ña. 31 Ìñàjee Jesús nkùyatin rèˆ nùùnˆ ña,
jee ntççn rèˆ naˆá ña, jee nxìnákóo rèˆ ña. Jee ñàkuìñîˆ kìji ña,
jee suviña kuísá nchìsó yà kajiˆ ráa nùùnˆ ráa.

Jesús xínúvi rèˆ kuèˆèˆ rá ñçvç kúˆvíˆ

32 Sáá nkùneñuˆun, yà ntaˆanˆ nkàniiˆ, jee nkiji rá ñçvç jín
nçˆç rá kúˆvíˆ jín rá ñçvç yåˆå tàchìˆ kíni nùùnˆ Jesús. 33 Jee nçˆç
rá ñçvç ñuun vá nkùtútú ráa yuvéˆí. 34 Jesús nxìnúvi rèˆ kuèˆèˆ
rá ñçvç kúˆvíˆ nóˆo kéˆín nùùnˆ kuèˆìˆ, jee kuèˆèˆ rá tàchìˆ kíni
ntavaˆ rèˆ jee kuàˆànˆ ráa. Jee ntùví njiáˆa rèˆ kaˆanˆ rá tàchìˆ
kíni vá, chi ya jíníˆ vàˆa ráa né ççn kúvi rèˆ.

Stékútùˆún Jesús nùùnˆ rá ñuun tåçn Galilea

35 Jee nikån xá nnàkòo Jesús jee nkene-e kuàˆànˆ-a nùùnˆ
ntùví ñçvç sáva nakuetu-u nùùnˆ Ndiosíˆ. 36 Jee Simón jín rá
ñçvç kútáˆán jín rèˆ kuàˆànˆ ráa nnànukú ráa Jesús. 37 Jee sáá
nnàniˆinˆ ráa rèˆ, nkachiˆ ráa nùùnˆ rèˆ:

—Nçˆç ránuˆuˆ nánukú ránˆ nóˆó.
38 Soo suvirèˆ nkachiˆ nùùnˆ ráa:
—Kòˆònˆ-órán nùùnˆ inka rá ñuun káá yatin, sáva suni

stekútùˆún nìˆ yukuán, chi jièˆèˆ saáva vàji nìˆ.
39 Jee nìkóté Jesús nùùnˆ nçˆç kuatåçn Galilea, jee stékútùˆún

rèˆ ini nçˆç rá veñùˆun lúlí yukuán, jee ntàjí íká rèˆ rá tàchìˆ
kíni yåˆå ráa ñçvç.

Xínúvi Jesús ççn tèe nóˆo kuèˆìˆ téˆyúˆ ñççn yà naní lepra

40 Jee ççn tèe nóˆo lepra ¼yà téˆyúˆ ñççn½ nkùyatin-i nùùnˆ
Jesús, jee nñàkuìñî ítå-ç jee nkachiˆ-i nùùnˆ rèˆ:

—Ré kuíni nú, kuvi xinóo nú kuèˆìˆ nìˆ.
41 Jee nkùnáˆví ini Jesús maa, jee ntee rèˆ naˆá rèˆ jee

nkakîˆç rèˆ maa, jee nkachiˆ rèˆ nùùnˆ-u:
—Kuíni nìˆ. Núnoo kuèˆìˆ nú.
42 Jee kuísá nkuiyo kuèˆìˆ lepra vá jee nnùnoo rèˆ nùùnˆ

kuèˆì vá.
43 Jee nnàchuichí Jesús maa, jee ntàtúníˆ ñáˆnú rèˆ nùùnˆ-u:
44 —Ni ççn nùùnˆ ráa koto káchíˆ nú yà nkuvi. Soo kuáˆán

jee stúvi nú maánú nùùnˆ sùtùˆ, jee sòkòˆ nú ççn lanchi, sáni
ntàtúníˆ Moisés, sáva kuniˆ ráa yà ya nnuvi vàˆa nú —nkachiˆ
rèˆ nùùnˆ-u.

45 Soo kuàˆànˆ tèe vá jee nkìjiéˆé nnàkani víˆí-i nùùnˆ nçˆç
rá ñçvç. Jee ñètènùùn tùˆun jièˆèˆ yà nkuvi yukuán, saáva
ntu nkúvi kàˆ kìvç nijinˆ Jesús nùùnˆ ni ççn rá ñuun. Chisaˆ
nìkónúun iyo rèˆ nùùnˆ ñùˆún sáçn, jee nkiji rá ñçvç nè ntáká
ichi nùùnˆ rèˆ.,12

Jesús xínúvi ççn tèe yà ntu kúvi kantaˆ

2 1 Sáá njiàˆa yakuˆ kìvîˆ, Jesús nkìvç tuku ñuun Capernaum.
Jee ntesòˆo ráa yà nééˆ rèˆ veˆi. 2 Jee nnùtútú víˆí ñçvç yà

ya ntùví kàˆ nùùnˆ kuiñç ráa ini veˆi, ni yuvéˆí, jee káchíˆ rèˆ
tùˆun Ndiosíˆ nùùnˆ ráa. 3 Jee nkiji rá ñçvç jín ççn yà kúˆvíˆ yà
ntu kúvi kantaˆ nùùnˆ Jesús. Jee kùmìˆ tèe nniso maa. 4 Jee
ntu kúvi kenta ráa jín rèˆ nùùnˆ Jesús, chi íñå víˆí ñçvç. Saáva
nnàneeˆ ráa ntí xìnìˆ veˆi nùùnˆ íñå Jesús. Jee sáá nine yukuán,
jee yukuán nsìkúun ráa tùnchìsó yósóˆ tèe ntu kúvi kantaˆ vá.
5 Sáá niniˆ Jesús yà nkùneí ini ráa rèˆ, nkachiˆ rèˆ nùùnˆ yà ntu
kúvi kantaˆ vá:

—Sèˆya maáníˆ. Ya nnèkáˆnú ini nìˆ nóˆó jièˆèˆ rá kuàchi nú
—nkachiˆ rèˆ.

6 Yukuán nééˆ rá Mestrúˆ káˆvi ni yà xínéˆénˆ ráa ley yà
ntàtúníˆ Ndiosíˆ, jee naní ráa escribas, jee nkaˆvi ini ráa:

7 “¿Nàchi káˆánˆ tèe yaˆá sukuán? Káˆánˆ rèˆ tùníváˆa néˆyá
rèˆ Ndiosíˆ. Chi ¿né ççn vá kúvi kunekáˆnú ini jièˆèˆ kuàchi rá
ñçvç, rújan? Chi métúˆún xíníˆ Ndiosíˆ vá íyó kúvi kunekáˆnú
ini jièˆèˆ kuàchi rá ñçvç” nkaˆvi ini ráa.

8 Jee kuísá nkùkáˆnú ini Jesús yà káˆvi ini ráa sukuán, jee
nkachiˆ rèˆ nùùnˆ ráa:

—¿Nàchi káˆvi ini rán sukuán, rújan? 9 ¿Né ççn vá ntu
víjí kàˆ kachiˆ-ó, rújan? ¿Á kachiˆ-ó nùùnˆ tèe ntu kúvi kantaˆ,
ya nnèkáˆnú ini nìˆ nóˆó jièˆèˆ rá kuàchi nú? Áxí ¿á kachiˆ-ó
nùùnˆ-u: “nakòo, nakeˆen tùnchìsó nú, jee kaka”? 10 Soo
maáníˆ, yà nkenta kúvi nìˆ sèˆya ñçvç, ¼stúvi nìˆ nùùnˆ rán,½ sáva
kukáˆnú ini rán yà nísotíñú nìˆ sáva kunekáˆnú ini nìˆ jièˆèˆ rá
kuàchi ñçvç.

Jee nkachiˆ rèˆ nùùnˆ tèe ntu kúvi kantaˆ:
11 —Nùùnˆ nú kachiˆ nìˆ: Nakòo, nakeˆen tùnchìsó nú jee

kuánoˆonˆ veˆi nú —nkachiˆ rèˆ nùùnˆ-u.
12 Ìñàjee nnàkòo-o, jee nnàkeˆen-e tùnchìsó-o, jee nkene-e

ichinúúnˆ nçˆç ráa. Saáva nçˆç ráa ntìvå xíniˆ ráa, jee nnàkuetúˆún
ráa Ndiosíˆ, jee káchíˆ ráa:

—Ntiáné kuniˆ-ó tiñu suˆva —nkachiˆ ráa.

Kána Jesús Levi

13 Jee kuàˆànˆ tuku Jesús yuˆú nteñúˆún. Jee nkùyatin
rá ñçvç nùùnˆ rèˆ, jee nxìnéˆénˆ rèˆ ráa ¼tùˆun Ndiosíˆ½. 14 Sáá
kuàjiàˆa rèˆ, jee niniˆ rèˆ ççn tèe naní Levi, sèˆya Alfeo, nééˆ-e

vetíñú nùùnˆ chúnáán ráa xùˆún impuesto. Jee nkachiˆ Jesús
nùùnˆ rèˆ:

—Kunikçnˆ nuˆuˆ.
Ìñàjee nnàkuiñçˆ Levi jee nchìnikçnˆ-ç rèˆ.
15 Jee sukuán nkuvi ni nééˆ Jesús yájíˆ-i ini veˆi Levi. Jee

yukuán nééˆ kuèˆèˆ víˆí rá tèe tåçn xùˆún impuesto jín rá tèe ntu
síkúnkuvi vàˆa tùˆun tátúníˆ rá tèe xínéˆén ley Moisés. Jee nééˆ
ráa yájíˆ nkáá ráa jín Jesús jín rá tèe súkuáˆa jín rèˆ, chi kuèˆèˆ
víˆí ráa nikçnˆ maa. 16 Rá tèe xínéˆénˆ ley Moisés, yà naní ráa
escribas, jín rá tèe yåˆå nùùnˆ grupo fariseo, jee sáá niniˆ ráa
yà yájíˆ Jesús jín rá tèe ntu síkúnkuvi vàˆa ley jín rá tèe tåçn
impuesto, jee nkachiˆ ráa nùùnˆ rá tèe súkuáˆa jín rèˆ:

—¿Nàkui chi yájíˆ mestrúˆ rán jín rá tèe tåçn impuesto jín
rá tèe kuàchi?

17 Sáá ntesòˆo Jesús yaˆá, jee nkachiˆ-i nùùnˆ ráa:
—Rá ñçvç íyó vàˆa ntu jíniñúˆún ráa tèe tátán, chisaˆ rá

kúˆvíˆ ví rá jíniñúˆún ráa maa. Nsá vàji nìˆ kana nìˆ rá ñçvç nààˆ
nùùnˆ Ndiosíˆ, chisaˆ vàji nìˆ kana nìˆ rá ñçvç kuàchi ¼sáva
nakani ini ráa jee kìvç ráa naˆá Ndiosíˆ½ —nkachiˆ Jesús.

Nìkàtùˆún ráa Jesús jièˆèˆ yà kunee niteˆ

18 Jee íyó niteˆ rá tèe súkuáˆa jín Juan jín rá tèe súkuáˆa
jín rá fariseo, sáva kuneñùˆun ráa Ndiosíˆ. Jee nkenta rá ñçvç
nkachiˆ ráa nùùnˆ Jesús:

—Rá súkuáˆa jín Juan jín rá súkuáˆa jín rá fariseo íyó niteˆ
ráa, soo ¿nà kúvi chi rá tèe súkuáˆa jín nú ntùví nééˆ niteˆ ráa?
—nkachiˆ rá ñçvç vá.

19 Nkachiˆ Jesús nùùnˆ ráa:
—¿Á kuvi kunee niteˆ rá ñçvç kútáˆán jín tèe sukuán tánáˆá,

ni nééˆ rèˆ jín ráa, rújan? Ntùví, chi ni nééˆ rèˆ jín ráa, jee
ntu kúvi koo niteˆ ráa. 20 Soo kenta rá kìvîˆ, jee siíyo ráa tèe
sukuán tanàˆá. Saájee kunee niteˆ rá ñçvç kútáˆán jín rèˆ, rá
kìvîˆ yukuán. 21 Ni ççn ntu náchuˆun kúté saˆma jiáá nùùnˆ ççn
saˆma túˆú ntéˆneˆ. Chi naniyç saˆma jiáá vá jee nátá-a vá, jee
kukáˆnú kàˆ nùùnˆ ntéˆneˆ saˆma túˆú vá. 22 Jee ni ççn ntu
chúˆun nixiˆ uva jiáá ini ñççn túˆú, ¼chi ntu kúvi kààˆ-a kàˆ½. Chi
¼kítåˆ tiùùnˆ nixiˆ uva jee½ stéˆnéˆ nixiˆ uva ñççn túˆú. Jee naanˆ
nixiˆ uva jín ñççn vá. Soo chúˆun ráa nixiˆ uva jiáá ini rá ñççn
jiáá —nkachiˆ Jesús.

Rá tèe súkuáˆa jín Jesús túˆun ráa ççn ùvìˆ
yoko trigúˆ kìvîˆ nájiáví

23 Jee sukuán nkuvi ççn kìvîˆ nájiáví. Kuàjiàˆa Jesús nteñu
rá tataˆ trigúˆ. Jee ni kuàjiàˆa rá tèe súkuáˆa jín rèˆ nkìjiéˆé ráa
túˆun ráa yoko trigúˆ.a 24 Jee rá fariseo nkachiˆ nùùnˆ rèˆ:

—¡Kunèˆyá! ¿Nàkui chi sáˆá rá tèe súkuáˆa jín nú sukuán?
Chi ntu jiáˆa ley Moisés yà satíñú ráa sukuán kìvîˆ nájiáví.

25 Soo nkachiˆ rèˆ nùùnˆ ráa:
—¿Á ni ntiáné kaˆvi rán nùùnˆ tutuˆ níso tùˆun Ndiosíˆ, ná

nsàˆá David yanaˆán víˆí, sáá nkùmànìˆ nùùnˆ rèˆ yà kajiˆ rèˆ,
jee nisòko rèˆ jín rá tèe nkùtáˆán jín rèˆ, rúja? 26 Jee nkìvç
David ini veˆi Ndiosíˆ, rá kìvîˆ nkuvi Abiatar sùtùˆ ñáˆnú. Jee
nyajiˆ rèˆ ìxtàtíláˆ ììˆ, yósóˆ nùùn íyó xika maá Ndiosíˆ. Jee
ìxtàtíláˆ vá, ntuné kuvi kajiˆ rá ñçvç maa, sáni káchíˆ ley vá.
Kuàchi rá sùtùˆ vá íyó kuvi kajiˆ maa. Jee suni njiàˆa David
maa nùùnˆ rá tèe nkùtáˆán jín rèˆ.

27 Jee nkachiˆ Jesús nùùnˆ ráa:
—Nsàˆá Ndiosíˆ kìvîˆ nájiáví sáva kuvi yà váˆa nùùnˆ rá

ñçvç. Soo nsá nsàˆá rèˆ rá ñçvç sáva yåñúˆún ráa kìvîˆ nájiáví vá
nè kunoˆo ráa. 28 Saáva suvinìˆ, yà nkenta kúvi nìˆ sèˆya ñçvç,
kúvi nìˆ Ìtoˆoˆ rá kìvîˆ nájiáví, yà kúvi kachiˆ nìˆ ná kúvi
saˆá-órán kìvîˆ vá —nkachiˆ rèˆ.,23

Ççn tèe naˆá nnachi

3 1 Nkìvç tuku Jesús ççn veñùˆun lúlí, jee yukuán yåˆå ççn tèe
naˆá nnachi yà ntu tékúˆ vá. 2 Náni ráa Jesús sáva kuniˆ

ráa ré xinúvi rèˆ ñçvç kìvîˆ nájiáví, sáva nìˆìnˆ ráa yà kuvi
xikóñáˆán ráa rèˆ.

3 Jee nkachiˆ Jesús nùùnˆ tèe naˆá nnachi:
—Nakuiñçˆ màˆñú ráa.
4 Jee nkachiˆ-i nùùnˆ ráa:
—¿Ná kúvi yà yånetuˆ ley saˆá-ó, rúja? ¿Á kùvi saˆá-ó yà

váˆa áxí saˆá-ó yà nìváˆa, rúja? ¿Á sikáku-ó áxí kaˆniˆ-ó?
—nkachiˆ Jesús nùùnˆ ráa.

San Marcos 2, 3 8

© La Liga Bíblica, A.C. 2005

aNOTA:Ley Ndiosíˆ yà ntee Moisés káchíˆ-i yà ççn ñçvç kúvi tuˆun-u
yoko sáva kajiˆ-i, ni kuàjiàˆa-a nùùnˆ ñùˆún inka ñçvç retú jísòko-o.
Soo ntu kúvi nakeˆen-e yà noˆonˆ jín-i.



Soo níín nkuvi ráa. 5 Nákunèˆyá xèènˆ Jesús nùùnˆ ráa jee
nkùkuéká ini rèˆ jièˆèˆ yà nìˆin ini ánímaˆ ráa. Jee nkachiˆ rèˆ
nùùnˆ tèe yukuán:

—Sikááˆ naˆá nú.
Jee nsìkááˆ-a naˆá jee nnuvi-i.
6 Soo sáá nkene rá tèe yåˆå grupo fariseo, jee kuíntañúˆún

nnàtúˆún ráa jín rá ñçvç íñå jín Herodes sáva kaˆniˆ ráa Jesús.

Ñçvç kuèˆèˆ íñå yuˆú nteñúˆún

7 Jee Jesús jín rá tèe súkuáˆa jín rèˆ kuàˆànˆ ráa yuˆú
nteñúˆún. Jee kuèˆèˆ rá ñçvç Galilea nchìnikçnˆ ráa rèˆ. Jee
nkenta kuèˆèˆ rá ñçvç Judea, 8 jín nè ñuun káˆnú Jerusalén,
jín rá ñuun tåçn Idumea, jín nè íyo kàˆ yuˆú nute káˆnú Jordán,
jín nè rá ichi ñuun Tiro jín ñuun Sidón, sáva kunèˆyá ráa rèˆ,
chi ntesòˆo ráa rá tiñu váˆa sáˆá rèˆ. 9 Jee ntàtúníˆ rèˆ nùùnˆ rá
tèe súkuáˆa jín rèˆ, yà koo yatin ççn barkúˆ nùùnˆ rèˆ ¼sáva kuvi
kìvç rèˆ ini-i½, sáva ntu nákuniˆi rá ñçvç kuèˆèˆ rèˆ. 10 Chi kuèˆèˆ
rá ñçvç kúˆvíˆ nxìnúvi rèˆ jee ntáká rá ñçvç nóˆo tùnkúˆvíˆ
chínátáˆán ráa sáva kakîˆç ráa Jesús. 11 Jee rá ñçvç yåˆå tàchìˆ
kíni, sáá niniˆ ráa rèˆ, nstùvíˆ ráa maáráa ichinúúnˆ rèˆ, jee
kánajín ráa:

—Suvinú kúvi sèˆya Ndiosíˆ.
12 Soo ntàtúníˆ xichiˆ Jesús nùùnˆ ráa yà koto stúvi ráa né

ççn ví rèˆ.

Nkàji Jesús ùxùvìˆ tèe sáva kuvi ráa
apóstol yà chuichí rèˆ ráa

13 Jee ñànkaa Jesús ççn yuku, jee nkana rèˆ rá tèe kuíni rèˆ
kiji ráa nùùnˆ rèˆ. Jee ñàˆànˆ ráa nùùnˆ rèˆ. 14 Jee ñani rèˆ
ùxùvìˆ tèe sáva kutáˆán ráa jín rèˆ jee sáva chuichí rèˆ ráa kîˆînˆ
ráa stekútùˆún ráa tùˆun Ndiosíˆ. 15 Jee njiàˆa rèˆ tiñu nùùnˆ
ráa, sáva xinúvi ráa rá ñçvç kúˆvíˆ, jee sáva taníkån ráa rá tàchìˆ
kíni yåˆå ñçvç. 16 Jee ñani rèˆ rá ùxùvìˆ tèe yaˆá. Kúvi ráa:

Simón, yá nsìkúnání rèˆ Pedro;
17 Jacobo;

jín ñani rèˆ Juan, rá kúvi sèˆya Zebedeo, yà
nsìkúnání Jesús ráa boanerges, yà kuíni kachiˆ
sèˆya tajia;

18 jín Andrés;
Felipe;

Bartolomé;
Mateo;
Tomás;
jín Jacobo sèˆya Alfeo;
Tadeo;
jín Simón yà nìñç rèˆ jín rá tèe kúvi Cananista;

19 jín Judas Iscariote yà nxìkó yuˆuˆ-u Jesús nùùnˆ rá
ñçvç íñå ráa sìkîˆ rèˆ.

Xíkóñáˆán rá ñçvç Jesús yà káchíˆ ráa yá
níso rèˆ tiñu jiáˆa tàchìˆ kíni

Jee kuíre nkenta Jesús ççn veˆi, 20 jee kuèˆèˆ ñçvç nkùtútú
tuku. Saáva ntu nkúvi kajiˆ Jesús jín rá ùxùvìˆ tèe. 21 Sáá
ntesòˆo rá táˆán veˆi Jesús jièˆèˆ yaˆá, jee kuàˆànˆ ráa sáva tççn
ráa rèˆ, chi káchíˆ rá ñçvç yà sáná xíniˆ rèˆ. 22 Suni nkenta rá
tèe xínéˆénˆ ley, rá naní escribas. Nkiji ráa nè ñuun káˆnú
Jerusalén, jee nkachiˆ ráa:

—Satanás, ya kúvi ìtoˆoˆ rá tàchìˆ kíni, naní Beelzebú, yåˆå
rèˆ ini tèe vá. Maáa njiáˆa tiñu nùùnˆ tèe yaˆá, jee kúvi taníkån
rèˆ rá tàchìˆ kíni —nkachiˆ ráa.

23 Jee nkana Jesús rá ñçvç, jee nnàkani rèˆ ççn tùˆun, yà
kúnkunuún, nùùnˆ ráa:

—¿Nàja kúvi taníkån Satanás maá Satanás, rújan? 24 Retú
rá ñçvç ççn nación sáˆá såån ráa maáráa jee kenta sìkîˆ táˆán ráa,
jee nkùníˆin nación vá. 25 Jee retú ççn táˆán veˆi sáˆá såån ráa
maáráa jee kénta ráa sìkîˆ táˆán ráa, nkùníˆin táˆán veˆi vá.
26 Jee suni sukuán retú rá tàchìˆ kíni yåˆå ráa xìntíín Satanás,
sáˆá såån ráa maáráa jee kénta rèˆ sìkîˆ maáráa, nkùníˆin rèˆ,
saájee ya nkenta jínu kînaanˆ rèˆ. 27 Ni ççn ntùnáˆ kuvi kìvç veˆi
ççn tèe nakuiˆ, sáva sakuíˆná-a nantíñú rèˆ, chi xíˆna íyó kuˆniˆ
ñçvç vá rèˆ. Sukuán jee kuvi sakuíˆná-a rá nantíñú veˆi rèˆ.
28 Máá nààˆ vá káchíˆ nìˆ nùùnˆ rán, yà Ndiosíˆ kunekáˆnú ini
rèˆ jièˆèˆ ntáká nùùnˆ kuàchi rá ñçvç, jín rá tùˆun níváˆa kaˆanˆ
ñçvç sìkîˆ Ndiosíˆ. 29 Sóó né ni ççn yà káˆánˆ tùˆun níváˆa sìkîˆ
Tàchìˆ ííˆ Ndiosíˆ, ni nsáˆ koo tùnkáˆnú ini-i, chi sìkîˆ ráa kinòo
kuàchi vá nåånkání.

30 Nkachiˆ Jesús sukuán chi nkachiˆ rá ñçvç, yà yåˆå tàchìˆ
kíni maa.

Nánáˆ Jesús jín rá ñaniˆ rèˆ

31 Jee nkenta nánáˆ Jesús jín rá ñaniˆ rèˆ, jee sáá íñå ráa
chíkéˆi, jee ntàjí ráa yà kîkana maa. 32 Jee rá ñçvç nìkotíyu
nééˆ xiín Jesús, nkachiˆ ráa nùùnˆ rèˆ:

—¡Tesòˆo! Náánˆ nú jín rá ñaniˆ nú íñå ráa chíkéˆi jee
nánukú ráa nó.

33 Soo maáa nnàxiníkó-o:
—¿Né ççn kúvi náánˆ nìˆ jín rá ñaniˆ nìˆ, rújan?
34 Jee nnàkunèˆyá rèˆ rá ñçvç nìkótíyuˆ nééˆ xiín rèˆ jee

nkachiˆ-i nùùnˆ ráa:
—Yaˆá ví náánˆ nìˆ jín rá ñaniˆ nìˆ. 35 Chi né ni ççn ñçvç yà

saˆá-a nàkuàˆ kuíni Ndiosíˆ, yukuán ví ñaniˆ nìˆ jín kùˆva nìˆ
jín náánˆ nìˆ —nkachiˆ rèˆ.,34

Tùˆun yà kúnkunuún káˆánˆ yà nákani Jesús
jièˆèˆ tèe xínáváˆ nikçn

4 1 Jee nkìjiéˆé tuku Jesús xinéˆénˆ réˆ nùùnˆ rá ñçvç yuˆú
nteñúˆún. Jee nkùtútú víˆí ñçvç nùùnˆ rèˆ, saáva nkìvç

Jesús ñàkuneeˆ rèˆ ini ççn barkúˆ yà ñúˆún nùùnˆ nteñúˆún.
Jee ntáká rá ñçvç nééˆ yuˆú nteñúˆún. 2 Ìñàjee nxìnéˆénˆ víˆí rèˆ
tùˆun nùùnˆ ráa jín rá tùˆun yà kúnkunuún káˆánˆ. Sáá xínéˆénˆ
rèˆ, jee nkachiˆ rèˆ:

3 —¡Tesòˆo rán! Ççn tèe nkene rèˆ xináváˆ rèˆ nikçn. 4 Jee sáá
nxìnáváˆ-a nikçn, jee kéˆín nikçn ñètèˆ ini ichi. Jee nkenta rá
saaˆ jee nyajiˆ rátíˆ maa. 5 Inka kàˆ rá nikçn ñètèˆ nteñu yùùˆ
nùùnˆ ntùví víˆí ñuˆun. Ntañúˆún kuitçˆ ntaˆviˆ nikçn yukuán
chi ntuné íyó kókún ñuˆun. 6 Soo sáá ntùùnˆ nkàniiˆ jee nkàyùˆ
ráa, chi ntùví víˆí yoˆo-o, jee nnachi-i. 7 Inka kàˆ rá nikçn
ñètèˆ nteñu rá yùkùˆ iñu. Jee ñaˆnu rá yùkùˆ iñu jee ñasçˆ
ráa nùùnˆ-u. Saáva ntu njiáˆa-a tataˆ. 8 Rá inka kàˆ nikçn ñètèˆ
nùùnˆ ñùˆún váˆa jee njiàˆa-a tataˆ váˆa. Ntaˆviˆ-i, jee ñaˆnu-u,
jee ta ççn njiàˆa-a òkòˆ ùjìˆ, jín ùnìˆ xiko, jín cientúˆ nikçn kàˆ.

9 Jee nkachiˆ Jesús:
—Rá íyó sòˆo, tesòˆo vàˆa rán.

Nà jièˆèˆ chi nákani Jesús rá tùˆun vá yà kúnkunuún káˆánˆ

10 Jee sáá nxìnóo maá rá ñçvç Jesús, jee rá ñçvç nkinòo kàˆ
jín rá ùxùvìˆ tèe nìkàtùˆún ráa maa ná kuíni káchíˆ tùˆun vá.

11 Jee nkachiˆ rèˆ nùùnˆ ráa:

—Nùùnˆ ránóˆó vá ntàji Ndiosíˆ tùˆun rèˆ yà nyçsèˆi, yà nàja
tátúníˆ Ndiosíˆ nùùnˆ ñçvç yåˆå naˆá rèˆ. Soo nùùnˆ rá inka kàˆ
ñçvç, ntáká tùˆun jiáˆa-a nùùnˆ ráa kúvi tùˆun yà kúnkunuún
káˆánˆ. 12 Saáva

súnikàˆ néˆyá ráa, soo ntu túvi-i nùùnˆ ráa.
Jee súnikàˆ tésóˆo ráa, soo ntu jiákùˆun ini ráa.
Sáva nsá níko ini ráa sáva nsá kunekáˆnú ini Ndiosíˆ

jièˆèˆ kuàchi ráa
—nkachiˆ Jesús.

Ná kúníˆ káchíˆ tùˆun jièˆèˆ tèe xínáváˆ nikçn

13 Jee nkachiˆ rèˆ nùùnˆ ráa:
—¿Á ntu jiákùˆun ini rán tùˆun yaˆá yà kúnkunuún káˆánˆ?

¿Ré ntùví jiákùˆun ini rán yaˆá, nàja kikùˆun ini rán nçˆç rá
inka kàˆ tùˆun yà kúnkunuún káˆánˆ, rújan? 14 Tèe xínáváˆ
nikçn kúvi kuéntáˆ ççn tèe stékútùˆún tùˆun váˆa Ndiosíˆ. 15 Jee
sava ñçvç kúvi ráa kuéntáˆ íyó ñuˆun káá ini ichi vá nùùnˆ
xínáváˆ rèˆ nikçn. Jee sáá tésóˆo ráa tùˆun vá, jee ntañúˆún
kuitçˆ vàji ìtoˆoˆ tàchìˆ kíni, naní Satanás, jee ixtá-a tùˆun yà
njiàˆa tèe vá nùùnˆ ráa.

16 ’Jee suni sukuán sava rá ñçvç kàˆ kúvi kuéntáˆ rá íyó
nteñu yùùˆ nùùnˆ ntaji nikçn. Sáá tésóˆo ráa tùˆun váˆa Ndiosíˆ,
jee kúsåç ini ráa, jee kuísá tåçn ráa maa. 17 Soo ntu kuéˆeˆ yoˆo
ráa, jee ntu kúníˆin ráa. Sáá táˆánˆ ráa tunóˆó, áxí sáá jíto ùˆvìˆ
ñçvç ráa, jièˆèˆ tùˆun vá, níkó yàtàˆ ini ráa kunikçnˆ ráa Ndiosíˆ.

18 ’Jee sava rá ñçvç kàˆ kúvi kuéntáˆ rá íyó nteñu rá yùkùˆ
iñu nùùnˆ ntaji nikçn. Suviráa kúvi rá tésóˆo tùˆun vá, 19 soo
níˆvå víˆí ini ráa jièˆèˆ rá íyó ñîvå yaˆá. Jee kuíni ráa kukúká ráa
jee suˆva xínáˆví ráa maáráa, jee kuíni víˆí ráa inka nantíñú.
Jee nçˆç yaˆá yà ñúˆún ini ráa jee jiásåˆ yaˆá tùˆun váˆa Ndiosíˆ,
jee ntu jíjia ráa jín tùˆun vá, kuéntáˆ ntu kénta kùˆva nikçn tataˆ.

20 ’Soo rá inka kàˆ ñçvç kúvi ráa kuéntáˆ rá íyó nùùnˆ ñuˆun
váˆa nùùnˆ ntaji nikçn. Suviráa kúvi yà tésóˆo tùˆun váˆa Ndiosíˆ,
jee tåçn ráa tùˆun vá. Jee maáráa kúvi kuéntáˆ jiáˆa-a tataˆ váˆa
yà ta ççn nikçn jiáˆa òkòùjìˆ, jín ùnìxiko, jín cientúˆ nikçn kàˆ.

Tùˆun yà kúnkunuún káˆánˆ jièˆèˆ kantíl

21 Jee suni nkachiˆ-i nùùnˆ ráa:
—¿Á nsá vàji ráa jín ççn kantíl, sáva tuví ráa maa chìji ççn

tièˆènˆ áxí chìji ççn ìto, rújan? Soo ntùví. Chisaˆ chísó súkún

ráa maa, rúja. 22 Chi nçˆç rá yåyuˆu tùvi nùùnˆ nijinˆ. Jee suni
nçˆç rá yåséˆí kenta nùùnˆ nijinˆ.

23 ’¡Retún né ni ççn ñçvç íyó sòˆo, jee tesòˆo vàˆa-a!
24 Jee suni nkachiˆ-i nùùnˆ ráa:
—¡Tççn kuéntáˆ vàˆa rán ¼tùˆun Ndiosíˆ½ yà tésóˆo rán! Nàja

kuàˆ ñúkúˆvá tåçn rán tùˆun Ndiosíˆ, suˆva taji rèˆ nùùnˆ rán yà
kikùˆun ini rán. Suni sukuán taji rèˆ kàˆ nùùnˆ rán. 25 Ççn ñçvç
yà ntççn tùˆun váˆa Ndiosíˆ, kùˆva rèˆ kàˆ kikùˆun ini-i. Soo ççn
ñçvç yà ntu ntåçn tùˆun vá, jee nè tùˆun yà jiákùˆun ini-i kanee
rèˆ maa nùùnˆ-u —nkachiˆ Jesús.

Tùˆun yà kúnkunuún káˆánˆ jièˆèˆ rá nikçn jiáˆnu

26 Jee suni nkachiˆ rèˆ:
—Suˆva tátúníˆ Ndiosíˆ nùùnˆ ñçvç yåˆå naˆá rèˆ. Kuéntáˆ

ççn tèe xínáváˆ nikçn nùùnˆ ñùˆún. 27 Jee kíxíˆ rèˆ yakuááˆ jee
nákóo réˆ nuví, jee táˆvíˆ rá nikçn, jee jiáˆnu ráa, jee suvirèˆ
ntu jíníˆ sáá kúvi suˆva. 28 Jee maá nùùnˆ ñùˆún vá xtáˆvíˆ tataˆ.
Xíˆna táˆvíˆ yàvàˆ, saájee kénta yoko, jee kuíre chítú ini yoko
vá jee jíjia nikçn. 29 Ré nkenta kuvi nikçn nijia, jee nakeˆen ráa
maa jín yuchiˆ kanchúˆ, chi ya nkenta tiempúˆ nakeˆen tataˆ.

Tùˆun yà kúnkunuún káˆánˆ jièˆèˆ nikçn maá lúlí xá

30 Jee suni nkachiˆ Jesús:
—¿Nà jièˆèˆ kúvi yà sánuún-ó jín nàja tátúníˆ Ndiosíˆ nùùnˆ

ñçvç yåˆå naˆá rèˆ? Áxí ¿né ççn tùˆun kuvi nakani-ó yà kúnkunuún
káˆánˆ jín-i? 31 Suˆva tátúníˆ Ndiosíˆ nùùnˆ ñçvç yåˆå naˆá rèˆ.
Íyó kuéntáˆ íyó ççn nikçn mostaza maá lúlí xá, yà lúlí kàˆ nsú
kàˆ ntáká nùùnˆ nikçn xínáváˆ nùùnˆ ñùˆún. 32 Soo ré nxìnáváˆ
maa, jee jiáˆnu-u, jee kénta kukáˆnú-u kàˆ nsú kàˆ nçˆç rá yùkùˆ,
jee kénta jíkóˆ nayúkuˆ-u, jee rá saaˆ, yà náva súkún, kuvi kçˆç
rátíˆ nùùnˆ kátå-ç —nkachiˆ Jesús.

Nàkui chi nnàkani Jesús rá tùˆun yà kúnkunuún káˆánˆ

33 Kuèˆèˆ rá tùˆun yà kúnkunuún káˆánˆ suˆva, nxìnéˆénˆ rèˆ
tùˆun Ndiosíˆ nùùnˆ ráa, nàkuà kúvi kikùˆun ini ráa. 34 Ntáká
íchí nkaˆanˆ rèˆ jín ráa, nkachiˆ rèˆ rá tùˆun yà kúnkunuún
káˆánˆ. Soo nkachiˆ såån rèˆ nùùnˆ rá tèe, yà súkuáˆa jín rèˆ,
ná kuíni káchíˆ ntáká rá tùˆun vá.

Jesús xínúmáˆ tàchìˆ xéénˆ jín nute kántáˆ

35 Sáá nkuààˆ kìvîˆ yukuán, nkachiˆ Jesús nùùnˆ rá tèe
súkuáˆa jín rèˆ:

—Jiàˆa-ó íyo kàˆ yuˆú nteñúˆún.
36 Jee nxìnóo ráa rá ñçvç kuèˆèˆ jee kuàˆànˆ ráa jín rèˆ jín

barkúˆ ñúˆún rèˆ. Jee nkùtáˆán inka kàˆ rá barkúˆ jín rèˆ. 37 Jee
nkenta ççn tàchìˆ níˆin xéénˆ. Jee nute jísóˆ nkani nìˆin nùùnˆ
barkúˆ, saáva vàji chítú nute ini barkúˆ. 38 Soo nkìxìˆ rèˆ nùùnˆ
ççn saˆma ini yàtàˆ barkúˆ. Jee nxìnóto ráa rèˆ, jee nkachiˆ ráa
nùùnˆ rèˆ:

—¡Mestrúˆ! ¿Á ntùnáˆ jítú ini nú yà kuviˆ-ó?
39 Nnoto rèˆ jee nkùxeen rèˆ nùùnˆ tàchìˆ níˆin jee nkachiˆ

rèˆ nùùnˆ nteñúˆún:
—¡Nùmàˆ! ¡Níín!
Nkùniˆín tàchìˆ jee ñàkuìñîˆ nteñúˆún. 40 Jee nkachiˆ Jesús

nùùnˆ ráa:
—¿Nàchi yúˆví víˆí rán? ¿Nà kúvi chi ntu kúneí ini rán

nuˆuˆ?
41 Jee nyùˆví víˆí ráa jee jíkátùˆún táˆán ráa:
—¿Né ççn ví tèe yaˆá yà nè tàchìˆ jín nè rá nute káníjiá

maa?,45

Tèe, ñuun Gadara, yà yåˆå tàchìˆ kíni ini rèˆ

5 1 Jee nkenta ráa íyo kàˆ ichi yuˆú nteñúˆún nùùnˆ káá
ñuˆun rá ñçvç ñuun Gadara. 2 Jee sáá nkene Jesús ini

barkúˆ, jee kuíntañúˆún nnàketáˆán rèˆ jín ççn tèe yåˆå tàchìˆ
kíni. Nkene tèe yaˆá nteñu rá yaviˆ yùùˆ nùùnˆ séˆí ráa rá nìyç,
3 chi yukuán nééˆ-e ini rá yavi nìyç vá. Ni ççn ntu káˆ kúvi
kuˆniˆ maa, súkàˆ jíˆníˆ ráa maa jín cadena kàa. 4 Chi kuèˆèˆ
víˆí íchí ya niˆniˆ ráa naˆá-a jín jièˆèˆ-e jín cadena kàa, soo
nsìkáˆnåˆ-ç kàa. Ni ççn ráa ntu kúvi kúneí ráa jín-i. 5 Sukuáni
nuvíˆ niñu kánajín-i nteñu rá yavi nìyç jín nteñu rá yuku. Jee
nxtùfíˆ-i maáa jín rá yùùˆ.

6 Jee sáá niniˆ íká rèˆ Jesús, ninu rèˆ jee nñàkuìñî ítå rèˆ
ñàxin rèˆ maáréˆ nùùnˆ Jesús. 7 Jee nìˆin xá nkànajín tèe vá
nsàˆá tàchìˆ kíni, jee nkachiˆ-i:

—¿Nàchi kíní nú maánú nteñu ránˆ, Jesús, sèˆya Ndiosíˆ,
yà ñáˆnú rèˆ kàˆ nùùnˆ nçˆç? Jíkátáˆvíˆ nìˆ nùùnˆ nóˆó ichinúúnˆ
Ndiosíˆ, yà koto xínóˆo nú nuˆuˆ.

8 Sukuán nkachiˆ-i, chi ntàtúníˆ Jesús nùùnˆ-u:
—¡Tàchìˆ kíni! ¡Kene tèe ìñàˆ!
9 Nìkàtùˆún Jesús tàchìˆ kíni:
—¿Ná naní nú?
Jee nnàxiníkó-o nùùnˆ rèˆ:
—Legiónb naní nìˆ chi kuèˆèˆ nasåkuitçˆ ránˆ.
10 Jee nìkàtáˆvíˆ víˆí-i nùùnˆ Jesús yà koto tájí íká rèˆ ráa

ñuun yaˆá.
11 Jee yukuán íñå víˆí kúchíˆ ìkàˆ yuku, yájíˆ rátíˆ. 12 Jee

nìkàtáˆvíˆ ráa nùùnˆ rèˆ:
—Tají ránuˆuˆ kîˆînˆ ránˆ nùùnˆ rá kúchíˆ vá sáva kìvç ránˆ

ini rátíˆ.
13 Saájee nyînetuˆ rèˆ. Jee nkene rá tàchìˆ kíni tèe yaˆá, jee

nkìvç ráa ini rá kúchíˆ. Jee yatin ùvìˆ mil kúchíˆ nkuvi rátíˆ.
Jee nkaninuun yàchìˆ rátíˆ nùkana, nè nù nteñúˆún. Jee nkaˆaˆ
rátíˆ nùùnˆ nteñúˆún.

14 Jee rá tèe náka rá kúchíˆ vá, ninu ráa jee nnàkani ráa
nákuáˆ nkuvi, nùùnˆ rá ñçvç ñuun jín rá kuaríáˆ. Jee nkìnèˆyá
rává nákuáˆ nkuvi. 15 Jee nkiji ráa nùùnˆ Jesús. Jee niniˆ ráa

tèe nyåˆç rá tàchìˆ kíni. Ñúˆún rèˆ saˆma. Nééˆ rèˆ. Jee ya
nnàkùˆun kájí ini tèe nyåˆç rá tàchìˆ kíni naní Legión. Jee
nyùˆví ráa. 16 Jee rá ñçvç niniˆ yà nkuvi, jee nnàkani ráa nùùnˆ
rá ñçvç nkenta yukuán, yà nkuvi jín tèe nyåˆç rá tàchìˆ kíni jín
rá kúchíˆ. 17 Ìñàjee nkìjiéˆé ráa jíkátáˆvíˆ ráa nùùnˆ Jesús yà
kuiyo rèˆ ñuun ráa.

18 Sáá nkìvç Jesús ini barkúˆ, jee tèe nyåˆç rá tàchìˆ kíni
nìkàtáˆvíˆ-i nùùnˆ Jesús yà retú kuvi kutáˆán-a jín rèˆ. 19 Soo
Jesús ntu nyînetuˆ rèˆ kutáˆán-a jín rèˆ, chisaˆ nkachiˆ rèˆ
nùùnˆ-u:

—Kuánoˆonˆ veˆi nú, jín nùùnˆ rá táˆán nú, jee nakani nú
nçˆç yà nsàˆá Ìtoˆoˆ nú jín nú, yà nkùnáˆví ini rèˆ nó.

20 Jee kuàˆànˆ tèe vá, jee nkìjiéˆé rèˆ stekútùˆún rèˆ jièˆèˆ rá
tiñu nsàˆá Jesús jín rèˆ, nùùnˆ rá ñçvç ñuun Decápolis, yà kuíni
kachiˆ ùjìˆ ñuun. Jee nçˆç rá ñçvç ntìvå xíniˆ ráa.

Sèˆya såˆå Jairo jín ñaˆan yà nkakîˆç saˆma Jesús

21 Sáá njiàˆa tuku Jesús íyó kàˆ ichi nteñúˆún jín barkúˆ,
jee kuèˆèˆ ñçvç nkùtútú nùùnˆ rèˆ, jee nééˆ rèˆ yuˆú nteñúˆún.
22 Jee nkenta ççn rá tèe néetiñu nùùnˆ veñùˆun lúlí. Suvirèˆ
naní Jairo. Jee sáá niniˆ rèˆ Jesús, jee nstùvíˆ rèˆ maáréˆ jièˆèˆ
Jesús, 23 jee nìkàtáˆvíˆ ñáˆnú rèˆ nùùnˆ Jesús, jee nkachiˆ rèˆ:

—Sèˆya såˆå nìˆ sànéˆ íyó kuviˆ-i. Neˆenˆ xá chisó nú rá naˆá
nú nùùnˆ ña, sáva nuvi ña jee kutekuˆ ña —nkachiˆ rèˆ.

24 Ìñàjee kuàˆànˆ Jesús jín rèˆ. Jee kuèˆèˆ víˆí ñçvç níkånˆ ráa,
jee nnàkuniˆi ráa Jesús. 25 Nìyo ççn ñaˆan, ya vàji ùxùvìˆ kuìyàˆ,
nóˆo ña kuèˆìˆ jiátç nìñîˆ. 26 Nnoˆo víˆí ña xìntíín kuèˆèˆ tèe
tátán. Jee ñàxìnˆ ña nçˆç yà kúmí ña. Soo ntùná nìyotiñu,
chi sáá manéátúˆún kàˆ nkuvi.

27 Ntesòˆo ña yà káˆánˆ rá ñçvç xìnìˆ Jesús. Jee nkùyatin ña
yàtàˆ Jesús nteñu rá ñçvç kuèˆèˆ, jee nkakîˆç ña saˆma rèˆ. 28 Chi
nkaˆvi ini ña: “Retún kuàchi kakîˆç nìˆ saˆma rèˆ, jee nuvi nìˆ.”
29 Kuísá nìchìˆ nìñî vá ña, jee niniˆ ña yà nnuvi yçkçkúñu ña.

30 Sáá nijinˆ nkuvi ini Jesús yà nsàˆá fuerza ííˆ rèˆ, jee
kuíntañúˆún nnàjikó rèˆ nnàkunèˆyá rèˆ nùùnˆ rá ñçvç kuèˆèˆ,
jee nkachiˆ rè:

—¿Né ççn nkakîˆç saˆma nìˆ?
31 Nkachiˆ rá tèe súkuáˆa jín rèˆ nùùnˆ rèˆ:
—Néˆyá nú yà rá ñçvç kuèˆèˆ nákuniˆi ráa nóˆó. Jee

jíkátùˆún nú: “¿Né ççn nkakîˆç nó?”

32 Soo kávii nnèˆyá Jesús sáva kuniˆ-i né ççn ví yà nsàˆá
maa.

33 Ìñàjee ñaˆan vá nkisç ña yà máá yúˆví ña. Chi jíníˆ ña yà
nkuvi jín ña. Jee nkiji ña, jee nstùvíˆ ña maáña nùùnˆ rèˆ. Jee
nnàkani ña nçˆç yà nááˆ nùùnˆ rèˆ. 34 Jee nkachiˆ Jesús nùùnˆ
ña:

—Sèˆya. Nnuvi nú, chi kúneí ini nú nuˆuˆ. Kuáˆán váˆa.
Nuvi nú jièˆèˆ kuèˆìˆ nú.

35 Ni káˆánˆ ììˆ kàˆ Jesús, jee nkenta rá tèe vàji nè veˆi tèe
néetiñu nùùnˆ veñùˆun lúlí vá, jee nkachiˆ ráa:

—Sèˆya såˆå nú ya nìˆìˆ-i. ¿Nàchi íxtáñáˆán nú kàˆ mestrúˆ
yaˆá?

36 Soo Jesús ntu nsáˆá rèˆ kuéntáˆ yà nkachiˆ ráa jee
nkachiˆ-i nùùnˆ tèe néetiñu nùùnˆ veñùˆun lúlí:

—Koto yúˆví nú. Kuàchi vá kuneí ini nú nuˆuˆ.
37 Jee ntu njiáˆa rèˆ ni ççn ñçvç kutáˆán ráa jín rèˆ, chisaˆ

kuàchi Pedro, Jacobo jín Juan, yà kúvi ñaniˆ Jacobo nkùtáˆán
ráa jín rèˆ.

38 Sáá nkenta ráa veˆi tèe néetiñu nùùnˆ veñùˆun lúlí, jee
niniˆ rèˆ yà kúváaˆ víˆí rá ñçvç. Jee náˆyúˆ rá ñçvç vá jee kánajín
víˆí ráa. 39 Sáá nkìvç rèˆ jee nkachiˆ rèˆ:

—¿Nàchi kúváaˆ rán jee náˆyúˆ rán? Ña lúlí vá nsá níˆiˆ-i,
chi kíxíˆ-i.

40 Jee kuàchi ñakuˆ ìchìˆ ráa nèˆyá ráa rèˆ. Soo ntavaˆ rèˆ
ntáká rá ñçvç ini veˆi jee ñàˆànˆ rèˆ jín tátáˆ ña lúlí vá jín nánáˆ
ña jín rá kútáˆán jín rèˆ, jee nkìvç ráa nùùnˆ káá ña lúlí vá.

41 Jee ntççn rèˆ naˆá ña lúlí jee nkachiˆ-i nùùnˆ ña:
—Talita kumi.
(Tùˆun yaˆá kuíni káchíˆ: “Ña lúlí, nùùnˆ nú káchíˆ nìˆ:

Nakòo.”) 42 Jee kuísá ntañúˆún kuitç, nnàkòo ña lúlí, jee
nkìjiéˆé ña jíka ña, chi íñå ña ùxùvìˆ kuìyàˆ. Jee ntañúˆún
kuitçˆ ntìvå xá xíniˆ rá ñçvç. 43 Soo ntàtúníˆ nìˆin Jesús nùùnˆ
ráa yà ni ççn nùùnˆ nkàchíˆ ráa maa. Jee nkachiˆ rèˆ yà kùˆva
ráa kajiˆ ña lúlí vá.,56

Jesús íñå ñuun Nazaret

6 1 Nkene Jesús yukuán, jee kuàˆànˆ rèˆ ñuun nùùnˆ ñaˆnu
rèˆ. Jee nnikçnˆ rá tèe, súkuáˆa jín rèˆ, maáréˆ. 2 Sáá

nkenta kìvîˆ nájiáví, nkìjiéˆé rèˆ xinéˆénˆ rèˆ tùˆun Ndiosíˆ ini
veñùˆun lúlí. Jee kuèˆèˆ ñçvç yà íñå tésóˆo ráa yà káchíˆ Jesús,
jee tívå xíniˆ ráa. Jee jíkátùˆún táˆán ráa:

—¿Né núˆ nnìˆìnˆ rèˆ rá tùˆun yaˆá váji xìnìˆ rèˆ? ¿Ná tùˆun
níchí kàˆ nkùtùˆva víˆí rèˆ jín rá ànaså sáˆá rèˆ? 3 ¿Á nsú tèe
chutáˆán yutun ví tèe yaˆá, rúsa? Jín ¿á nsú sèˆya María kúvi
rèˆ, jín ñaniˆ Jacobo, José, Judas, jín Simón? Jee ¿á suni nsá
nééˆ rá kùˆva rèˆ nteñu-ó, rúsa? —nkachiˆ rá ñçvç ñuun yukuán.

Saájee nkùníní ini ráa jièˆèˆ rèˆ.
4 Ìñàjee nkachiˆ Jesús nùùnˆ ráa:
—Ççn profeta, yà njiáˆa Ndiosíˆ tùˆun rèˆ nùùnˆ-u, kuaíyó rá

ñuun sáˆá ñáˆnú ráa nùùnˆ tèe vá. Soo rá táˆán ñuun rèˆ jín rá
táˆán rèˆ jín rá táˆán veˆi rèˆ, ntùví —nkachiˆ Jesús.

5 Jee ntu nkúvi saˆá Jesús kuèˆèˆ ànaså, soo kuàchi ntee rèˆ
naˆá rèˆ nùùnˆ yakuˆ rá ñçvç kúˆvíˆ jee nxìnúvi rèˆ ráa. 6 Jee
ntìvå xíniˆ rèˆ, chi ntu kúneí ini ráa rèˆ. Jee nìkónúun rèˆ rá
ñuun yatin yukuán, jee xínéˆénˆ rèˆ tùˆun Ndiosíˆ.

Chúichí Jesús rá ùxùvìˆ discípulo, yà kúvi rá tèe súkuáˆa
jín rèˆ, sáva stekútùˆún ráa tùˆun Ndiosíˆ

7 Jee nkana rèˆ ni úxúviˆ tèe. Jee nkìjiéˆé rèˆ chuichí rèˆ
ta ùvìˆ, ta ùvìˆ ráa. Njiàˆa rèˆ tiñu kuniso ráa sáva taníkån ráa
rá tàchìˆ kíni yåˆå ñçvç. 8 Jee ntàtúníˆ rèˆ yà ntùnáˆ kunaˆá ráa
nùùnˆ kîˆînˆ ráa, chisaˆ kuàchi karútíˆ ráa ni. Ni nkùnaˆá ráa
yà kajiˆ ráa, ni ñunu, ni xùˆún ini manchíjí ráa. 9 Chisaˆ kuàchi

sáni nìjiànˆ yåˆå ráa, jee ni nkùnaˆá ráa ùvìˆ saˆma nakùˆun ráa.
10 Jee nkachiˆ-i nùùnˆ ráa:

—Né ni ví nkuvi nùùnˆ kìvç rán ççn veˆi, kinòo rán yukuán,
nè kene rán ñuun vá. 11 Jee ré ççn nùùnˆ ntu íyó maniˆ ráa tççn
ráa ránóˆó, ni ntèsóˆo ráa ránóˆó, jee sáá kene rán yukuán, jee
kisç rán tìkàchààˆ jièˆèˆ rán, sáva nastúvi rán, yà íyó sìkîˆ ráa.
Máá nààˆ vá káchíˆ nìˆ nùùnˆ rán, yà kìvîˆ keˆneˆ Ndiosíˆ kuàchi
ñîvå, súkáˆ xinóˆo víˆí Ndiosíˆ rá ñçvç rá ñuun Sodoma jín
Gomorra, soo másúˆ kàˆ xinóˆo rèˆ ráa nsú kàˆ rá ñçvç ñuun vá
—nkachiˆ Jesús nùùnˆ ráa.

12 Ìñàjee nkene ráa stekútùˆún ráa yà íyó nakani ini rá ñçvç
jièˆèˆ kuàchi ráa jee kunikçnˆ ráa Ndiosíˆ. 13 Jee ntàníkånˆ ráa
rá tàchìˆ kíni nyîˆç ini kuèˆèˆ ñçvç, jee nchìsó ráa ntí aceite xìnìˆ
kuèˆèˆ rá ñçvç kúˆvíˆ jee nxìnúvi ráa rává.

Nìˆìˆ Juan tèe yà síkuánuté

14 Ntesòˆo rey Herodes yà kúvi, chi nçˆç rá ñçvç káˆánˆ xìnìˆ
Jesús. Jee nkachiˆ rèˆ:c

—Jesús kúvi rèˆ Juan, tèe síkuánuté, yà nnàtekuˆ ììˆ rèˆ
nteñu rá níˆiˆ, jee saáva fuerza ììˆ yåˆå rèˆ sáˆá-a yà kúvi saˆá rèˆ
rá ànaså.

15 Soo inka kàˆ ñçvç káchíˆ:
—Suvirèˆ ví Elías, yà nkuvi profeta yà njiáˆa Ndiosíˆ tùˆun

nùùnˆ-u, yanaˆán nasåkuitçˆ.
Jee rá inka kàˆ káchíˆ:
—Profeta ví rèˆ kuéntáˆ ççn rá profeta, yà njiáˆa Ndiosíˆ

tùˆun nùùnˆ-u, yanaˆán nasåkuitçˆ.
16 Soo sáá ntesòˆo Herodes rá tùˆun yaˆá, nkachiˆ-i:
—Juan ví yaˆá, yà nuˆuˆ ntàjí nìˆ yà ñeˆneˆ ráa sùkùnˆ rèˆ,

jee nnàtekuˆ ììˆ rèˆ nteñu rá níˆiˆ.
17 Nkachiˆ Herodes suˆva chi ¼yà nkuvi tiempúˆ yà½ máá

maáréˆ ntàjí rèˆ ntççn ráa Juan jee niˆniˆ ráa maa ini vekàa.
Nsàˆá rèˆ yaˆá jièˆèˆ Herodías, ñasåˆå ñaniˆ rèˆ, yà kúvi Felipe,
chi nnàtanàˆa Herodes jín ña. 18 Jee nkachiˆ Juan nùùnˆ
Herodes:

—Nsú ñujiínˆ káchíˆ ley sáˆá nú yà kunaka nú ñasåˆå ñaniˆ nú.
19 Saáva Herodías táˆvi ini ña néˆyá ña Juan, jee nkuini ña

kaˆniˆ ña rèˆ. Soo ntu nkúvi. 20 Chi ñúyúˆví ini Herodes néˆyá

rèˆ Juan, chi jíníˆ rèˆ yà tèe nààˆ jín yà yåtíñú nùùnˆ Ndiosíˆ
ví Juan. Jee nkùmí váˆa rèˆ maa nùùnˆ ña. Jee sáá tésóˆo rèˆ
tùˆun káchíˆ Juan jee nkùkuáchí ini rèˆ, soo ntaˆan ini rèˆ
tesòˆo rèˆ maa.

21 Soo nkenta ççn kìvîˆ ñúˆún ini ña, máá sáá nkenta
viko kuìyàˆ Herodes. Nsàˆá rèˆ ççn xíní nùùnˆ rá tèe kúñáˆnú
jín rèˆ, jín rá capitán soldado, jín rá tèe kúñáˆnú ñuun Galilea.
22 Nkìvç sèˆya såˆå Herodías nùùnˆ kúxíní ráa jee nkàtiéˆé ña.
Jee nsàˆá ña yà kúsåç ini rey Herodes jín rá tèe kúxíní jín rèˆ.
Nkachiˆ rey nùùnˆ ñaˆan súchí vá:

—Kàkànˆ né ni ççn yà kuíni nú, jee taji nìˆ maa nùùnˆ nú.
23 Jee nsànáaˆ rèˆ yà kùˆva rèˆ maa nùùnˆ ña, jee nkachiˆ rèˆ:
—Né ni ççn yà kàkànˆ nú, taji nìˆ maa nùùnˆ nú, sú nè sava

país yà tátúníˆ nìˆ.
24 Nkene ña jee nìkàtùˆún ña nánáˆ ña:
—¿Ná kúvi yà kàkànˆ nìˆ nùùnˆ-u?
Jee nkachiˆ nánáˆ ña nùùnˆ ña:
—Xìnìˆ Juan tèe síkuánuté.
25 Ntañúˆún kuitçˆ nè nùmíjiˆíˆ nkìvç ña nùùnˆ nééˆ rey,

jee nìkànˆ ña:
—Ntañúˆún kuitçˆ kuíni nìˆ yà ççn ini kòˆòˆ taji nú xìnìˆ

Juan, yà síkuánuté.
26 Jee nkùkuéká víˆí ini rey. Soo jièˆèˆ yà nchìsóyuˆú rèˆ yà

kùˆva rèˆ maa nùùnˆ ña, jín xá jièˆèˆ rá tèe nééˆ kúxíní ráa jín
rèˆ, jee ntu nkuíni rèˆ kusáˆán rèˆ yà níkanˆ ña. 27 Kuíntañúˆún
ntàjí rèˆ ççn najiáˆáˆ rèˆ, jee ntàtúníˆ rèˆ yà kiji-i jín xìnìˆ Juan.
28 Jee ñàˆànˆ tèe vá ini vekàa, jee ñeˆneˆ-e sùkùnˆ Juan. Jee
nkìnaka rèˆ xìnìˆ Juan ççn ini kòˆòˆ, jee njiàˆa rèˆ maa nùùnˆ
ñaˆan súchí vá. Jee njiàˆa ña maa nùùnˆ nánáˆ ña.

29 Sáá nkùkáˆnú ini rá tèe súkuáˆa jín Juan yà nkuvi
sukuán, ñànakèˆen ráa ñunéˆyúˆ rèˆ, jee nsèˆí ráa maa ççn
ini yavi yùù.

Jiáˆa Jesús yájíˆ ùˆùnˆ mil tèe

30 Saájee ¼nikó½ rá ni ùxùvìˆ tèe jee nkùtútú ráa nùùnˆ Jesús.
Jee nnàkani ráa nùùnˆ rèˆ nçˆç yà nsàˆá ráa jín yà nxìnéˆénˆ ráa.
31 Jee nkachiˆ Jesús nùùnˆ ráa:

—Kîˆînˆ iyo-óránˆ nùùnˆ ntu ñçvç jee nájiáví-ó unúún.
Nkachiˆ-i suˆva, chi kuàˆànˆ vàji víˆí ñçvç, saáva ni suviráa

ntu nkúvi kajiˆ ráa.

32 Jee kuàˆànˆ maáráa ini barkúˆ nùùnˆ ñuˆun nùùnˆ ntu
ñçvç. 33 Soo niniˆ kuèˆèˆ rá ñçvç yà kuàˆànˆ ráa, jee nnàkuni rá
ñçvç vá Jesús. Jee vàji ráa ntàká rá ñuun jee nika ninu ráa
kuàˆànˆ ráa yukuán. Jee xíˆna ráa kàˆ nkenta yukuán nsù káˆ
suvirèˆ. 34 Sáá vàkene Jesús nùùnˆ barkúˆ, niniˆ-i kuèˆèˆ ñçvç
jee nkùnáˆví ini rèˆ ráa, chi kúvi ráa kuéntáˆ lanchi, yà ntùná
íyó náka ráa. Jee nkìjiéˆé rèˆ nxìnéˆénˆ rèˆ ráa kuèˆèˆ tùˆun.

35 Jee sáá niniˆ víˆí, nkùyatin rá tèe súkuáˆa jín rèˆ jee
nkachiˆ ráa nùùnˆ rèˆ:

—Yánini víˆí ví-i, jee nùùnˆ ntu nééˆ ñçvç ví yaˆá.
36 Nachuichí nú xá rá ñçvç sáva kîˆînˆ ráa nùùnˆ rá kuaríáˆ
jín rá ñuun íyó yatin yaˆá, jee keˆen ráa yà kajiˆ ráa —nkachiˆ
rá tèe súkuáˆa jín rèˆ.

37 Soo Jesús nnàxiníkó nùùnˆ ráa:
—Kùˆva rán kajiˆ ráa —nkachiˆ rèˆ.
Jee nkachiˆ ráa nùùnˆ rèˆ:
—Vansú ùvìˆ cientúˆ kìvîˆ sátíñú ççn tèe, jee niˆinˆ ránˆ

xùˆún keˆen ránˆ yà kajiˆ ráa.d Jee ¿á kîˆînˆ ránˆ jee keˆen ránˆ
ìxtàtíláˆ vá, jee kùˆva ránˆ kajiˆ ráa? —nkachiˆ ráa nùùnˆ rèˆ.

38 Jee kuíre nkachiˆ Jesús nùùnˆ ráa:
—¿Nàja ìxtàtíláˆ kúmí rán? Kuànéˆyá rán.
Sáá nkùkáˆnú ini ráa, jee nkachiˆ ráa:
—Ùˆùnˆ ìxtàtíláˆ jín ùvìˆ tiàká.
39 Ìñàjee ntàjí rèˆ ráa yà sikúneeˆ tútú ráa ta çntåçn çntåçn rá

ñçvç nùùnˆ ítéˆ kuíí. 40 Jee ñàkuneeˆ ta cientúˆ jín ta ùvìxiko
ùjìˆ ñçvç. 41 Jee ntççn Jesús ni ùˆùnˆ rá ìxtàtíláˆ jín ni núvíˆ rá
tiàká, jee ni néˆyá rèˆ súkún, jee njiàˆa rèˆ yà nkùtaˆviˆ rèˆ
nùùnˆ Ndiosíˆ. Jee ntàsáva kuáchí rèˆ rá ìxtàtíláˆ. Jee njiàˆa rèˆ
maa nùùnˆ rá tèe súkuáˆa jín rèˆ, sáva kùˆva ráa maa nùùnˆ rá
ñçvç. Jee suni ntàsáva-a ni núvíˆ rá tiàká sáva nçˆç rá ñçvç nìˆìnˆ
ráa maa. 42 Ntáká ráa nyajiˆ nè nkuvi ini ráa. 43 Jee nnàkeˆen
ráa ùxùvìˆ chikívåˆ nñùchitú rá ìxtàtíláˆ léfé jín rá tiàká nkinòo
kàˆ. 44 Jee rá tèe yà nyajiˆ ìxtàtíláˆ nkuvi ùˆùnˆ mil.

Jesús jíka jiéˆé nùùnˆ nute

45 Kuíntañúˆún Jesús nsìkáa rèˆ rá tèe súkuáˆa jín rèˆ ini
barkúˆ, jee kîˆînˆ ráa íyo kàˆ ichi nteñúˆún nùùnˆ ñuun Betsaida
xíˆna káˆ suvirèˆ, ni náchuichí rèˆ rá ñçvç. 46 Jee sáá nkuvi

nnàchuichí rèˆ ráa, jee ñàˆànˆ rèˆ ççn yuku nnàkuetu rèˆ. 47 Jee
sáá vàkuaaˆ, jee ñúˆún barkúˆ nùùnˆ nteñúˆún, jee Jesús íñå
maáa nùùnˆ ñùˆún. 48 Niniˆ rèˆ yà tùnóˆó sikáka ráa jín remo,
chi vàji tàchìˆ ichinúúnˆ ráa. Sáá vàkunijinˆ, nkiji Jesús jíka
jièˆèˆ rèˆ nùùnˆ nute. Jee kuíni rèˆ siáˆa rèˆ ráa. 49 Soo sáá niniˆ
ráa rèˆ jíka rèˆ nùùnˆ nteñúˆún, jee nkaˆvi ini ráa, yà ççn íˆná ví
rèˆ, jee nkànajín ráa, 50 chi ntáká ráa niniˆ maa jee nyùˆví ráa.

Soo kuíntañúˆún nkaˆanˆ rèˆ ráa, jee nkachiˆ rèˆ:
—Koo tiåkå ini rán. Maáníˆ ví. Koto yúˆví rán.
51 Jee nkaa-a ini barkúˆ nùùnˆ ñúˆún ráa. Jee nnùmàˆ tàchìˆ.

Jee nsàˆvi nasåkuitçˆ ini ráa jee ntìvå xíniˆ ráa, 52 chi ntu ñákùˆun
ini ráa jièˆèˆ ànaså vá yà nsàˆá rèˆ jín rá ìxtàtíláˆ, chi yúú xìnìˆ
ráa.

Xínúvi Jesús rá kúˆvíˆ íyó ñuun Genesaret

53 Jee sáá njiàˆa ráa nùùnˆ nteñúˆún jee nkenta ráa nùùnˆ
káá ñuun Genesaret. Jee niˆniˆ ráa barkúˆ yuˆú nteñúˆún. 54 Jee
ni núun ráa barkúˆ, jee nnàkuni rá ñçvç Jesús. 55 Jee ninu ráa
kuaíyó yukuán, jee nkìjiéˆé ráa kuàkeˆen ráa rá ñçvç kúˆvíˆ jee
kuànàka ráa rává yósóˆ nùùnˆ tùnchìsó, nùùnˆ tésóˆo ráa yà
íñå Jesús. 56 Né ni ví nkuvi nkìvç rèˆ, rá kuaríáˆ áxí rá ñuun
áxí chìkuˆuˆ, jee ñakçnˆ ráa rá kúˆvíˆ ini ichi. Jee nìkàtáˆvíˆ ráa,
yà ré kuvi kuàchi ìkînˆ ráa yuˆú saˆma rèˆ ni. Jee ntáká rá yà
nìkînˆ maa, jee nuvi ráa.,67

Nàja kénta ntu íyó ninuˆun ñçvç

7 1 Jee rá tèe yåˆå nùùnˆ grupo fariseo jín sava rá tèe
xínéˆénˆ ley, naní escribas, yà váji ráa nè ñuun káˆnú

Jerusalén, nkùtútú ráa nùùnˆ Jesús. 2 Jee sáá niniˆ ráa, yá
kéˆín rá tèe súkuáˆa jín Jesús, yájíˆ ráa jín naˆá yà ntu íyó
ninuˆun, yà kuíni kachiˆ, yà ntu nanaˆá ¼sánikuàˆ íyótúníˆ sá
káchíˆ rá fariseo½. Jee nkaˆanˆ ùˆvìˆ rá tèe vá jièˆèˆ ráa. 3 (Chi
rá fariseo jín nçˆç rá inka kàˆ ñçvç Israel, retún ntu xíˆna nanaˆá
tílúú ráa ¼sáni íyótúníˆ sá nánaˆá ráa½, ntu yájíˆ ráa. Jee sukuán
névàˆa ráa costumbre rá jííˆ yanaˆán. 4 Jee sáá níkó ráa yà
jiáˆánˆ ráa nùyáˆvi, ntu yájíˆ ráa, retún ntu násánoo ráa
maáráa xíˆna kàˆ. Jee íyó víˆí kàˆ costumbre njiàˆa rá jííˆ,
yà névàˆa ráa. ¼Íyótúníˆ sá½ nakete ráa rá taza, rá tìnoˆoˆ, rá
olla kàa jín rá ìto. ) 5 Jee rá fariseo jín rá tèe xínéˆénˆ ley
nìkàtùˆún ráa Jesús:

—¿Nàkui chi ntu jiáˆnu rá tèe súkuáˆa jín nú rá ñujiínˆ
rá jííˆ yanaˆán? Chi yájíˆ ráa jín naˆá ráa yà ntu íyó ninuˆun
—nkachiˆ ráa nùùnˆ Jesús.

6 Nnàxiníkó Jesús nùùnˆ ráa:
—Máá nààˆ vá nkachiˆ Isaías tùˆun Ndiosíˆ jièˆèˆ ránóˆó yà

kúvi rán tèe sansuˆva. Sukuán ntee rèˆ yà nkachiˆ Ndiosíˆ:
Rá ñçvç yaˆá néñùˆun ráa nuˆuˆ jín yuˆú ráa,
soo íyó íká ánímaˆ ráa nùùnˆ nìˆ.

7 Néñùˆun kàˆá ráa nuˆuˆ.
Xínéˆénˆ ráa rá tùˆun yà kúvi yà tátúníˆ máni rá tèe

ni.
Sukuán ntee Isaías yà nkachiˆ Ndiosíˆ.

8 ’Chi xínóo rán yà ntàtúníˆ Ndiosíˆ jee névàˆa rán rá
costumbre rá tèe. [Íyótúníˆ sá nákete rán rá kìsç jín rá taza
jee sáˆá víˆí rán kàˆ suˆva. ]

9 Suni nkachiˆ Jesús nùùnˆ ráa:
—Káˆvi ini rán yà íyó vàˆa sííyo rán yà ntàtúníˆ Ndiosíˆ,

sáva kunevàˆa rán rá costumbre rán. 10 Chi nkachiˆ Moisés yà
tátúníˆ Ndiosíˆ nùùnˆ rán: “Sañáˆnú nú nùùnˆ tátáˆ nú jín nùùnˆ
nánáˆ nú. Jee ççn ñçvç yà kaˆanˆ kini jièˆèˆ tátáˆ-a áxí jièˆèˆ
nánáˆ-a, íyó kuviˆ-i” nkachiˆ Moisés. 11 Soo suvirán káchíˆ: “Ré
kachiˆ ççn tèe nùùnˆ tátáˆ-a áxí nùùnˆ nánáˆ-a: Ntu kúvi chineí
nìˆ nóˆó chi corbán kúvi né ni ççn nantíñú nìˆ yà kúvi taji nìˆ
nùùnˆ nóˆó sáva chineí nìˆ nóˆó, nékui”. (Corbán kúníˆ káchíˆ:
Yà nsòkòˆ nìˆ maa nùùnˆ Ndiosíˆ. ) 12 Jee ntu jiáˆa rán kàˆ
chineí rèˆ tátáˆ rèˆ áxí nánáˆ rèˆ. 13 Sukuán síjíta rán tùˆun
Ndiosíˆ, chi síkúnkuvi rán costumbre rán, jee jiáˆa rán maa
nùùnˆ rá sèˆya rán. Jee suni kuèˆèˆ rá tiñu kúnkunuún sukuán
sáˆá rán kàˆ —nkachiˆ Jesús.

14 Jee nkana tuku Jesús rá ñçvç kuèˆèˆ, jee nkachiˆ-i nùùnˆ
ráa:

—Tesòˆo ntáká rán nuˆuˆ jee kikùˆun ini rán. 15 Ntùnáˆ
nantíñú såån kìvç ini ñçvç, yà sáˆá yà ntu íyó ninuˆun ñçvç vá.
Soo yà kéne ánímaˆ ñçvç ví yà sáˆá-a yà nkóo ninuˆun ñçvç vá.
16 [Retún né ni ççn íyó sòˆo, jee tesòˆo vàˆa] —nkachiˆ Jesús.

17 Jee sáá nxìnóo Jesús rá ñçvç kuèˆèˆ, jee nkìvç-ç ini veˆi,
jee rá tèe súkuáˆa jín rèˆ, nìkàtùˆún ráa rèˆ, ná kuíni kachiˆ
tùˆun yà kúnkunuún vá. 18 Jee nkachiˆ-i nùùnˆ ráa:

—¿Á suni suvirán ntu jiákùˆun ini rán suˆva? ¿Á ntu
jiákùˆun ini rán, yà nçˆç rá kìvç ini ñçvç, ntu kúvi sáˆá-a yà ntu

íyó ninuˆun ñçvç, rújan? 19 Chi ntu kívç-ç ini ánímaˆ nú. Soo
kívç chìji nú, jee kéne yçkçkúñu nú.

(Suˆva nkachiˆ-i yà nçˆç rá yájíˆ-ó íyó ninuˆun. ) 20 Jee suni
nkachiˆ Jesús:

—Yà kene ini ççn ñçvç ví yà sáˆá yà nkóo ninuˆun ñçvç vá.
21 Chi nè ini, nè ánímaˆ rá ñçvç, kene yà káˆvi kánéˆén ini ráa:

sáˆá téní-i jín ñçvç yà ntu ntànàˆá jín-i,
kúsíkå ini-i jín ççn ñaˆan yà kúvi ñasåˆå inka tèe áxí

jín ççn tèe yà kúvi yçå inka ñaˆan,
jiáˆníˆ-i,

22 sáˆá kuíˆná-a,
sáˆá úˆvi ini-i,
sáˆá kini-i,
xínáˆví-i,
íyó kánéˆí-i
táˆvi ini-i,
káˆánˆ sìkîˆ táˆán-a
sáˆá vìxìˆ-i,
ntu stiéˆé-e.

23 Nçˆç rá kánéˆén yaˆá kéne-e ini ñçvç, jee sáˆá-a yà nkóo
ninuˆun ñçvç vá —nkachiˆ Jesús.

Ççn ñaˆan tòˆòˆ yà kúneí ini ña Jesús

24 Yukuán nkene Jesús jee kuàˆànˆ-a ñuˆun tåçn Tiro jín
Sidón. Jee nkìvç rèˆ ççn veˆi. Jee ntu kuíni rèˆ yà ni ççn ñçvç
nkùníˆ ráa yà nééˆ rèˆ yukuán, soo ntu nkúvi kuneeˆ yuˆuˆ rèˆ.
25 Chi ntesòˆo ççn ñaˆan jièˆèˆ rèˆ, jee íyó ççn sèˆya såˆå lúlí ña, yà
yåˆå tàchìˆ kíni maa. Jee kuíntañúˆún nkenta ña jee nstùvíˆ ña
maáña jièˆèˆ Jesús. 26 Jee tùˆun nkaku ñaˆan vá ví griego, jee
¼ntu kúvi ña ñçvç Israel½ chi nkaku ña nùùnˆ tataˆ sirofenicia.
Jee nìkàtáˆvíˆ ña nùùnˆ Jesús yà tavaˆ rèˆ tàchìˆ kíni vá sèˆya
såˆå ña.

27 Soo nkachiˆ Jesús nùùnˆ ña ¼jièˆèˆ rá ñçvç Israel½:
—Xíˆnañúˆún kàˆ kçnetuˆ kajiˆ rá sùchí kuáchí nè kuvi ini

ráa. Ntùví vàˆa ixtá nìˆ yà yájíˆ rá kuáchí, jee sikéne nìˆ maa
nùùnˆ rá úsú.

28 Jee nnàxiníkó ña nùùnˆ rèˆ:
—Saá nijia ví, táta. Soo nè rá úsú yåˆå chìji mesa yájíˆ rátíˆ

rá yuchi yuˆú rá sùchí kuáchí.

29 Jee nkachiˆ Jesús nùùnˆ ña:
—Jièˆèˆ ni kàˆ tùˆun vá nkachiˆ nú, kuáˆán, chi ya nkene

tàchìˆ kíni vá sèˆya såˆå nú.
30 Sáá kuànoˆonˆ ña veˆi ña, jee nnàniˆinˆ ña sèˆya såˆå ña

káá-a nùùnˆ ìto. Jee ya nkene tàchìˆ kíni maa.

Jesús xínúvi ççn tèe sóˆó ñåˆånˆ

31 Nkene Jesús ñuun Tiro jee njiàˆa rèˆ ñuun Sidón. Jee
nnikó ììˆ rèˆ yuˆú nteñúˆún Galilea yà tåçn Decápolis, ¼yà kúníˆ
kachiˆ Ùjìˆ ñuun½. 32 Jee nkìnaka ráa ççn tèe sóˆó ñåˆånˆ nùùnˆ
rèˆ. Jee nìkàtáˆvíˆ ráa nùùnˆ rèˆ yà chisó rèˆ naˆá rèˆ nùùnˆ tèe
vá sáva xinúvi rèˆ maa. 33 Jee nsiíyo såån Jesús tèe vá nùùnˆ rá
ñçvç kuèˆèˆ. Jee ntùví rèˆ rá xìntíín rèˆ ini rá sòˆo-o jee nkççnˆ
rèˆ ntésåå rèˆ jee nsìkachiˆi rèˆ yáá tèe vá. 34 Jee sáá nnàkunèˆyá
rèˆ súkún, jee nkeˆen rèˆ kuèkàˆ jee nkachiˆ rèˆ nùùnˆ tèe vá:

—¡Efata!
(Tùˆun yaˆá kúníˆ kachiˆ: kune. )
35 Saájee nnàkune rá sòˆo rèˆ jee nnuvìta yáá rèˆ jee nkuvi

nkaˆanˆ vàˆa rèˆ. 36 Ntàtúníˆ Jesús yà ni ççn nùùnˆ nkàchíˆ ráa maa.
Sú saa víˆí kàˆ tátúníˆ rèˆ nùùnˆ ráa, jee saa víˆí kàˆ stékútùˆún
ráa maa. 37 Jee ntìvå nasåkuitçˆ xíniˆ ráa, jee nkachiˆ ráa:

—Nçˆç vàˆa sáˆá rèˆ, chi rá sóˆó tésóˆo ráa sáˆá rèˆ. Jee suni
rá ñåˆånˆ káˆánˆ ráa sáˆá rèˆ —nkachiˆ ráa.,78

Jesús jiáˆa yájíˆ kùmìˆ mil ñçvç

8 1 Ççn rá kìvîˆ vá, sáá nkùtútú tuku ta xá ñçvç, jee maá sáá
ntùná íyó yà kajiˆ ráa, jee nkana Jesús rá tèe súkuáˆa jín

rèˆ, jee nkachiˆ rèˆ nùùnˆ ráa:
2 —Kúnáˆví ini nìˆ néˆyá nìˆ rá ñçvç kuèˆèˆ yaˆá, chi yà nkuvi

ùnìˆ kìvîˆ nneeˆ ráa jín nìˆ. Jee ntùná íyó yà kajiˆ ráa. 3 Jee ré
nachuichí niteˆ nìˆ ráa veˆi ráa, jee kuvineenˆ ráa ichi, chi íyó
ráa íká vàji.

4 Nnàxiníkó rá tèe súkuáˆa jín rèˆ nùùnˆ rèˆ:
—¿Né núˆ kuvi nìˆìnˆ nè ni ççn ñçvç yà kùˆva-a kajiˆ rá ñçvç

yaˆá nùùnˆ ñuˆun sáçn yaˆá, rúja?
5 Nìkàtùˆún rèˆ ráa:
—¿Nàja ìxtàtíláˆ kúmí rán?
Jee nkachiˆ ráa:
—Ùxàˆ.
6 Jee ntàjí rèˆ rá ñçvç kuèˆèˆ vá yà kikuneeˆ ráa nùùnˆ ñùˆún.

Ntççn rèˆ ni ùxàˆ rá ìxtàtíláˆ vá, jee njiàˆa rèˆ yà nkùtaˆviˆ
rèˆ nùùnˆ Ndiosíˆ, jee ntàsáva rèˆ rává, jee njiàˆa rèˆ maa nùùnˆ
rá tèe súkuáˆa jín rèˆ, sáva kùˆva ráa maa nùùnˆ rá ñçvç. Jee
ntàsáva ráa maa nùùnˆ rá ñçvç. 7 Jee kúmí ráa yakuˆ tiàká lúlí.
Jee njiàˆa rèˆ yà nkùtaˆviˆ rèˆ nùùnˆ Ndiosíˆ. Jee suni ntàtúníˆ
rèˆ ya tasáva ráa maa. 8 Jee nyajiˆ rá ñçvç nè nkuvi chìji ráa.
Jee rá tèe súkuáˆa jín rèˆ nàkeˆen ráa rá léfé nkinòo kàˆ. Jee
nchùchítú ráa ùxàˆ chikívåˆ. 9 Yatin kùmìˆ mil ñçvç ví rá nyajiˆ.

Jee kuíre nnàchuichí Jesús ráa. 10 Jee kuíre nkìvç rèˆ jín
rá tèe súkuáˆa jín rèˆ ini barkúˆ. Jee kuàˆànˆ ráa rá ñuun tåçn
Dalmanuta.

Jíkánˆ rá fariseo ççn seña ànaså vàˆa

11 Jee nkenta rá tèe yåˆå grupo fariseo, jee nkìjiéˆé ráa
kántáˆán túˆun ráa jín Jesús. Jee nìkànˆ ráa nùùnˆ rèˆ yà saˆá
rèˆ ççn seña, yà stúvi rèˆ yà níso rèˆ fuerza ííˆ vàji nè nùùnˆ
Ndiosíˆ nééˆ-e antivå. Nìkànˆ ráa suˆva, sáva kototúníˆ ráa rèˆ.

12 Nè naˆán nkeˆen Jesús kuèkàˆ jee nkachiˆ-i:
—¿Nàkui chi jíkánˆ rá ñçvç tiempúˆ vitan, yà stúvi nìˆ ççn

seña ànaså, rúja? Máá nààˆ vá káchíˆ nìˆ nùùnˆ rán, yà ni ççn
seña ntùnáˆ kùˆva nìˆ nùùnˆ ráa.

13 Ìñàjee nxìnóo rèˆ ráa jee nkìvç tuku rèˆ ini barkúˆ jee
kuàˆànˆ rèˆ íyo kàˆ yuˆú nteñúˆún.

Tùˆun xínéˆénˆ rá tèe grupo fariseo,
kúvi-i kuéntáˆ levadurae

14 Jee nnaan ini rá tèe súkuáˆa jín rèˆ kunaˆá váˆa ráa
ìxtàtíláˆ kajiˆ ráa. Jee kuàchi ççn ìxtàtíláˆ ni ínáváˆa ráa kuàˆànˆ
ini barkúˆ. 15 Jee ntàtúníˆ rèˆ nùùnˆ ráa ¼jièˆèˆ tùˆun xínéˆénˆ rá
fariseo½:

—Kumí rán maárán. Nito koo rán maárán nùùnˆ levadura
rá fariseo jín levadura Herodes.

16 Jee nátúˆún ççn inka ráa jièˆèˆ yà nkachiˆ rèˆ sukuán jee
nkachiˆ ráa:

—Chi ntùví ìxtàtíláˆ ínaˆá-ó.
17 Sáá nkùkáˆnú ini Jesús yà nkachiˆ ráa sukuán, jee nkachiˆ

rèˆ nùùnˆ ráa:

—¿Nàkui chi nátúˆún rán yà ntu íyó ìxtàtíláˆ, rújan? ¿Á ni
ntiáˆan kikùˆun ini rán? Jee ¿á ni ntu tåçn kuéntáˆ rán ¼nà jièˆèˆ
káˆánˆ nìˆ½? ¿Á yúú xìnìˆ rán? 18 Íyó nchinúún rán, jee ¿á ntu
néˆyá rán? Íyó sòˆo rán, jee ¿á ntu tésóˆo rán, rújan? ¿Á ntu
náˆán rán 19 sáá ntàsáva nìˆ ùˆùnˆ ìxtàtíláˆ nùùnˆ ùˆùnˆ mil tèe?
¿Nàja chikívå nñùchitú rá pedazo nkinòo, nàkeˆen rán, rújan?
—nkachiˆ rèˆ nùùnˆ ráa.

Jee nkachiˆ ráa nùùnˆ rèˆ:
—Ùxùvìˆ.
20 Jee nkachiˆ rèˆ:
—Jee sáá ntàsáva nìˆ ùxàˆ ìxtàtíláˆ nùùnˆ kùmìˆ mil ñçvç,

¿nàja chikívåˆ nñùchitú nnàkeˆen rán rújan?
Jee nkachiˆ ráa nùùnˆ rèˆ:
—Ùxàˆ.
21 Saájee, nkachiˆ rèˆ nùùnˆ ráa:
—¿Á ni ntiáˆan kikùˆun ini rán?

Jesús xínúvi ççn tèe kuáá nùùnˆ ñuun Betsaida

22 Ìñàjee nkenta ráa ñuun Betsaida. Jee nkinaka rá ñçvç ççn
tèe kuáá nùùnˆ Jesús jee nìkàtáˆvíˆ ráa nùùnˆ rèˆ, yà sikáchiˆi
rèˆ tèe vá. 23 Ntççn Jesús naˆá tèe kuáá vá jee ñànaka rèˆ maa
yuˆú ñuun. Ntiesîå rèˆ nùùnˆ rá nchinúún-u. Jee ntee rèˆ naˆá
rèˆ nùùnˆ-u. Jee nìkàtùˆún rèˆ maa:

—¿Á néˆyá nú ntí?
24 Nnèˆyá tèe kuáá vá, jee nkachiˆ-i:
—Néˆyá nìˆ rá tèe jee túvi ráa kuéntáˆ íyó yutun yà jíka.
25 Saájee ntee tuku Jesús naˆá-a nùùnˆ rá nchinúún tèe

kuáá vá jee nxìnúvi rèˆ maa. Jee vàˆa nnèˆyá-a, saájee
kájíkuitçˆ nnàkùnèˆyá-a nçˆç. 26 Jee nnàchuichí Jesús maa
kuànoˆonˆ-o veˆi-i jee nkachiˆ rèˆ nùùnˆ-u:

—Koto kívç nú ñuun. Ni koto nákani nú yaˆá nùùnˆ ni ççn
ñçvç yukuán.

Sánáa Pedro yà Jesús kúvi Cristo yà ñani
Ndiosíˆ sáva tatúníˆ-i nùùnˆ ñîvå

27 Jee kuíre nkene Jesús jín rá tèe súkuáˆa jín rèˆ yukuán
jee kuàˆànˆ ráa nùùnˆ rá kuaríáˆ ñuun Cesarea Filipo. Ni jíka
ráa, nìkàtùˆún Jesús rá tèe súkuáˆa jín rèˆ:

—¿Né ççn káchíˆ rá ñçvç yà kúvi nìˆ?

28 Jee suviráa nnàxiníkó nùùnˆ rèˆ:
—Káchíˆ sava rá ñçvç Juan yà nsìkuánuté kúvi nú; jee rá

inka kàˆ káchíˆ yà kúvi nú Elías; soo rá inka kàˆ káchíˆ kúvi nú
ççn rá profeta, yà njiáˆa Ndiosíˆ tùˆun rèˆ nùùnˆ-u, tió chíji
nasåkuitçˆ.

29 Jee nìkàtùˆún rèˆ ráa:
—Soo ránóˆó, ¿né ççn kúvi nìˆ káchíˆ rán?
Nnàxiníkó Pedro nùùnˆ rèˆ:
—Suvinú kúvi Cristo, ¼yà ñani Ndiosíˆ nóˆó, sáva tatúníˆ nú

nùùnˆ ñîvå½.
30 Soo ntàtúníˆ ñáˆnú rèˆ nùùnˆ ráa yà ni ççn nùùnˆ nkàchíˆ

ráa maa.

Jesús stékútùˆún yà kuviˆ-i

31 Jee nkìjiéˆé Jesús kachiˆ rèˆ nùùnˆ ráa yà íyó kunoˆo
nasåkuitçˆ rèˆ, yà nkenta kúvi rèˆ sèˆya ñçvç. Jee rá tèe kúñáˆnú
jín rá sùtùˆ kúñáˆnú, jín rá tèe xínéˆénˆ tùˆun ley kuichi ini ráa
kunèˆyá ráa rèˆ. Jee kaˆniˆ ráa rèˆ. Soo kìvîˆ úníˆ jee natekuˆ ììˆ
rèˆ jín yçkçkúñu rèˆ. 32 Nààˆ kuitçˆ nkachiˆ rèˆ tùˆun yaˆá.

Ìñàjee ñàˆànˆ såån Pedro jín rèˆ jee nkìjiéˆé-e nùxeen-e nùùnˆ
rèˆ jièˆèˆ káchíˆ rèˆ sukuán. 33 Soo nnàkoto yátá Jesús, jee sáá
niniˆ rèˆ rá tèe súkuáˆa jín rèˆ, jee nkùxeen-e nùùnˆ Pedro jee
nkachiˆ rèˆ:

—¡Kuiyo, kuáˆán yàtàˆ nìˆ! ¡Satanás! Nsá néénùùnˆ nú tiñu
Ndiosíˆ, chisaˆ néénùùnˆ nú sáni jiáni ini rá ñçvç.

34 Ìñàjee nkana rèˆ rá ñçvç jín rá tèe súkuáˆa jín rèˆ, jee
nkachiˆ rèˆ nùùnˆ ráa:

—Ré ççn ñçvç kuíni-i kunikçnˆ-ç nuˆuˆ, koto tåçn kuéntáˆ nú
kàˆ yà níyo ini maánú, jee ççn ni koo ini nú kunoˆo nú jièˆèˆ
nuˆuˆ kuéntáˆ ççn yà níso-o kurúsiˆ sáva kuviˆ-i nùùnˆ vá. Jee
kunikçnˆ nú nuˆuˆ. 35 Chi né ni ççn yà ntu níkånˆ nuˆuˆ chi níyo
ini-i kutekuˆ vàˆa-a ñîvå yaˆá jín yà kàku-u nùùnˆ tunóˆó
kunoˆo-o jièˆèˆ nuˆuˆ, jee sukuíta-a maáa. Soo né ni ççn yà koo
ini-i kuviˆ-i jièˆèˆ nuˆuˆ jín jièˆèˆ tùˆun váˆa nìˆ, suvivá kàku
nijia, ¼jee kutekuˆ-u nåånkání jín Ndiosíˆ½. 36 ¿Ná kootiñu nùùnˆ
ççn ñçvç retún nìˆìnˆ ñçvç vá kuaíyó ñîvå, jee sukuíta-a ánímaˆ-a
yà nsá nanitáˆvíˆ-i, rújan? 37 ¿Soo ná kúvi yà chunáán ççn ñçvç
sáva sikáku-u ánímaˆ-a, rúja? ¼Ntùnáˆ íyó yà kúvi kùˆva-a. ½
38 Saájee né ni ççn yà kúkanuun-u jièˆèˆ nuˆuˆ jín jièˆèˆ tùˆun nìˆ
nùùnˆ rá ñçvç kuàchi yaˆá, yà nà ni jièˆèˆ xínóo ráa Ndiosíˆ, jee

suni maáníˆ, yà nkenta kúvi nìˆ sèˆya ñçvç, jee kukanuun nìˆ
jièˆèˆ ñçvç vá, sáá niji nìˆ jín rá najiáˆáˆ ííˆ jee vii kúñáˆnú nìˆ
sáníkuaˆ tátáˆ nìˆ Ndiosíˆ —nkachiˆ Jesús.,89

9 1 Jee nkachiˆ Jesús nùùnˆ ráa:
—Máá nààˆ vá káchíˆ nìˆ, yà sava rá ñçvç íñå yaˆá, ni nkùvíˆ

ráa, nè kuniˆ ráa kiji tiñu ñáˆnú níso Ndiosíˆ yà tatúníˆ rèˆ jín
fuerza ííˆ níso rèˆ.

Nsama Jesús nàsa ntùvi-i nùùnˆ rá ñçvç

2 Jee kìvîˆ íñúˆ, nnaka Jesús kuàchi Pedro, Jacobo, jín Juan,
jee kuàˆànˆ maáréˆ jín ráa nùùnˆ ççn yuku súkún. Jee yukuán
nsama rèˆ sáá ntùvi rèˆ nùùnˆ ráa. 3 Jee rá saˆma rèˆ ñànùtèˆ,
jee máá yaa nasåkuitçˆ nnuvi ráa. Jee ni ççn ñçvç ñîvå, yà nákete
saˆma, ni nkénta saˆá-a yaa saˆma sukuán. 4 Jee niniˆ rá tèe vá
Elías jín Moisés ¼yà njiáˆa Ndiosíˆ tùˆun rèˆ nùùnˆ ráa tió chíji½,
nátúˆún ráa jín Jesús. 5 Nkachiˆ Pedro nùùnˆ Jesús:

—¡Mestrúˆ! ¡Na kàˆ vàˆa kàˆ yà íyó-ó yaˆá! Saˆá ránˆ ùnìˆ veˆi
sayo, ççn kuvi nú, jee inka kuvi Moisés, jee inka kàˆ kuvi Elías.

6 Nkachiˆ Pedro suˆva, chi ntu nkùtùnìˆ ná kachiˆ rèˆ, chi
nyùˆví nasåkuitçˆ réˆ jín Jacobo jín Juan.

7 Jee nkenta ççn vìkòˆ jee ñasçˆ-ç nùùnˆ íñå ntáká ráa. Jee
nkene ççn nusuyuˆú màˆñú vìkòˆ vá, jee nkachiˆ-i:

—Yaˆá ví sèˆya nìˆ yà ñúnúun nìˆ. Kunisòˆo rán yà káchíˆ rèˆ.

8 Sànaan ni sáá nnàkunèˆyá rá ni nùnìˆ tèe súkuáˆa jín
Jesús iyo iyoichi, ni ççn ntùnáˆ niniˆ ráa, kuàchi métúˆún
Jesús nkinòo íñå jín ráa.

9 Jee ni kuànuun ráa xìnìˆ yuku vá, jee ntàtúníˆ Jesús nùùnˆ
ráa, yà ni ççn nùùnˆ koto nákani ráa yà niniˆ ráa. Ntàtúníˆ rèˆ
yà nnákani ráa maa, nè kìvîˆ natekuˆ ììˆ rèˆ nteñu rá níˆiˆ, jee
nakòo yçkçkúñu rèˆ, yà nkenta kúvi rèˆ sèˆya ñçvç. 10 Saájee
nñuˆun yuˆuˆ ini ráa maa. Jee nkaˆanˆ maáráa yà ná kúníˆ
kachiˆ yà “natekuˆ ììˆ rèˆ nteñu rá níˆiˆ”.

11 Jee nìkàtùˆún ráa Jesús ¼jièˆèˆ Elías yà nkuvi tèe njiáˆa
Ndiosíˆ tùˆun nùùnˆ-u tió chíji½:

—¿Nàchi káchíˆ rá tèe xínéˆénˆ ley, yà Elías íyó kiji-i xíˆna
kàˆ nsú kàˆ Cristo?

12 Suvirèˆ nnàxiníkó nùùnˆ ráa:
—Máá nááˆ nijia yà kiji Elías yà xíˆnañúˆún. Jee nasástákoo

jiáá rèˆ nçˆç sáva rá ñçvç nakunùùnˆ ráa Ndiosíˆ. ¿Ná káchíˆ
tùˆun Ndiosíˆ nùùnˆ tutuˆ ííˆ jièˆèˆ maáníˆ, yà nkenta kúvi nìˆ
sèˆya ñçvç? Ntee ráa yà kunoˆo víˆí nìˆ jee kuichi ini rá ñçvç
nuˆuˆ. 13 Soo nuˆuˆ káchíˆ nùùnˆ rán, yà Elías ya nkiji nijia rèˆ.
Jee nsàˆá rá ñçvç nàkuàˆ nkuini ráa nùùnˆ rèˆ, sáni yà káchíˆ
nùùnˆ tutuˆ níso tùˆun Ndiosíˆ —nkachiˆ Jesús

Jesús xínúvi ççn tèe súchí yà yåˆå tàchìˆ kíni

14 Sáá nkenta ráa nùùnˆ íñå rá inka kàˆ rá tèe súkuáˆa jín
rèˆ, jee niniˆ ráa kuèˆèˆ víˆí ñçvç nkutìyùˆ nùùnˆ rá tèe súkuáˆa
jín rèˆ. Jee íñå rá tèe xínéˆénˆ ley, jee yà kántáˆán túˆun ráa jín
rá tèe súkuáˆa jín rèˆ. 15 Sáá niniˆ nçˆç rá ñçvç rèˆ, jee kuíntañúˆún
ntìvå xá xìnìˆ ráa. Jee ninu ráa jee nkenta ráa nùùnˆ rèˆ, jee
ntççn ráa naˆá rèˆ. 16 Jee nìkàtùˆún rèˆ rá tèe súkuáˆa jín rèˆ:

—¿Ná jièˆèˆ kántáˆán túˆun rán jín ráa?
17 Jee ççn rá íñå nteñu ñçvç kuèˆèˆ vá nnàxiníkó-o nùùnˆ rèˆ:
—¡Mestrúˆ! Vànaka nìˆ sèˆya nìˆ nùùnˆ nú, yà yåˆå tàchìˆ kíni

ini rèˆ yà sáˆá ñåˆånˆ-ç rèˆ. 18 Sáá tåçn tàchìˆ kíni rèˆ, jee kúyutún
tàchìˆ kíni vá rèˆ nùùnˆ ñùˆún, jee kene tiùùnˆ ini yuˆú rèˆ, jee
síkáˆñåˆ-ç nùˆun rèˆ, jee kutínákuíˆ rèˆ. Jee nkachiˆ nìˆ nùùnˆ rá
tèe súkuáˆa jín nú yà tavaˆ ráa maa, soo ntu nkúneí ráa
—nkachiˆ rèˆ.

19 Jee nnàxiníkó Jesús nùùnˆ ráa:
—¡Ná kàˆ rá ñçvç yaˆá yà ntu ínú ini ráa Ndiosíˆ! ¿Nàja

tiempúˆ kàˆ vá íyó kuneeˆ nìˆ jín rán? ¿Nàja tiempúˆ kàˆ íyó

keˆne ini nìˆ nùùnˆ ránóˆó yà ntu ínú ini rán Ndiosíˆ? Kinaka
rán tèe súchí vá nùùnˆ nìˆ —nkachiˆ rèˆ.

20 Jee nkìnaka ráa rèˆ nùùnˆ Jesús. Jee sáá niniˆ tàchìˆ kíni
vá Jesús, jee ntañúˆún kuitçˆ ñaˆniyîˆå tàchìˆ kíni tèe súchí vá.
Jee nnàniso rèˆ nùùnˆ ñùˆún, jee nìkokáni rèˆ, jee nkene tiùùnˆ
yuˆú rèˆ.

21 Jee nìkàtùˆún Jesús tátáˆ tèe súchí vá:
—¿Nàja tiempúˆ yà vàjí nóˆo rèˆ suˆva?
Jee nkachiˆ tátáˆ rèˆ:
—Nè lúlí rèˆ. 22 Jee kuèˆèˆ ìchi yà nchuˆun tàchìˆ kíni rèˆ

nùùnˆ ñuˆúnˆ jín nùùnˆ nute sáva kaˆniˆ-i rèˆ. Soo ré íyó ná
kúvi yà saˆá nú, jee kunáˆví ini nú kunèˆyá nú ránuˆuˆ, jee
chineí ránuˆuˆ —nkachiˆ tátáˆ tèe súchí vá.

23 Jee Jesús nkachiˆ nùùnˆ rèˆ:
—¡Né núˆ vá nkúvi ví! Nçˆç ni nùùnˆ vá kuvi saˆá nìˆ yà kuvi

nùùnˆ ççn ñçvç yà kúneí ini ñçvç vá nuˆuˆ.
24 Kuíntañúˆún nkànajín tátáˆ tèe súchí vá, jee nkachiˆ rèˆ:
—¡Kúneí ini nìˆ nóˆó! Chineí nú nuˆuˆ, sáva nakuneí kàˆ ini

nìˆ nóˆó.
25 Sáá nnèˆyá Jesús yà nkùtútú yàchìˆ víˆí ñçvç, jee nkùxeen

rèˆ nùùnˆ tàchìˆ kíni vá, jee nkachiˆ rèˆ nùùnˆ-u:
—¡Tàchìˆ kíni yà sáˆá ñåˆånˆ nú jee sáˆá sóˆó nú! ¡Nuˆuˆ

tátúníˆ nìˆ nùùnˆ nú, yà kene nú ini rèˆ, jee koto kívç nú kàˆ
ini rèˆ!

26 Jee nkànajín tàchìˆ kíni vá, jee íyó víˆí ñàˆníyçˆå tàchìˆ
kíni vá rèˆ, jee nkene-e. Jee tèe súchí vá nkinòo kuéntáˆ ççn yà
níˆiˆ. Saájee kuèˆèˆ ráa nkachiˆ yà níˆiˆ rèˆ. 27 Soo nnàtççn Jesús
naˆá rèˆ, jee nxìnákóo Jesús rèˆ jee nnàkuìñî nichi rèˆ.

28 Sáá nkìvç Jesús ççn ini veˆi, jee rá tèe súkuáˆa jín rèˆ
nìkàtùˆún såån ráa rèˆ:

—¿Nàkui chi ntu nkúvi tavaˆ ráníˆ tàchìˆ kíni vá?
29 Jee nkachiˆ rèˆ nùùnˆ ráa:
—Rá tàchìˆ kíni yà íyó suˆva, ntu kúvi tavaˆ rán maa, ré ntu

nákuetu rán nùùnˆ Ndiosíˆ [jee ré ntu néé nite rán].

Stékútùˆún tuku Jesús yà kuviˆ-i

30 Jee nkene ráa yukuán, jee njiàˆa ráa rá ñuun tåçn Galilea.
Jee ntu kuíni rèˆ yà ni ççn ñçvç nkùkáˆnú ini ráa yà jiáˆa rèˆ
yukuán, 31 chi xínéˆénˆ rèˆ nùùnˆ rá tèe súkuáˆa jín rèˆ, jee
nkachiˆ rèˆ nùùnˆ ráa:

—Nuˆuˆ, yà nkenta kúvi nìˆ sèˆya ñçvç, nakùˆva ççn ñçvç
nuˆuˆ xìntíín rá tèe. Jee kaˆniˆ ráa nuˆuˆ. Jee ré ñaˆniˆ ráa nuˆuˆ,
jee kìvîˆ úníˆ natekuˆ ììˆ nìˆ jee nakòo yçkçkúñu nìˆ —nkachiˆ rèˆ.

32 Soo suviráa ntu ñákùˆun ini ráa yà káchíˆ rèˆ. Jee yúˆví
ráa katùˆún ráa rèˆ.

¿Né ççn ví máá kúñáˆnú kàˆ?

33 Ìñàjee nkenta ráa ñuun Capernaum. Sáá nééˆ rèˆ jín ráa
ççn ini veˆi, jee nìkàtùˆún rèˆ ráa:

—¿Ná jièˆèˆ nnàtúˆún rán ichi sáá vàji-ó?
34 Soo níín nkuvi ráa, chi nátúˆún ççn inka ráa ichi vàji ráa,

yà né ççn ráa ví yà kúñáˆnú kàˆ.
35 Jee ñàkuneeˆ rèˆ jee nkana rèˆ rá ni ùxùvìˆ ráa jee nkachiˆ

rèˆ nùùnˆ ráa:
—Ré né ni ççn kuíni kuvi ñçvç kúñáˆnú kàˆ nùùnˆ nçˆç, íyó

kuvi-i nè nùùnˆ nåˆç kàˆ jee íyó chineí-i inka ñçvç kuéntáˆ kuvi-i
ççn musúˆ nùùnˆ nçˆç.

36 Ìñàjee ntççn rèˆ ççn sùchí lúlí, jee ñani rèˆ maa màˆñú ráa.
Jee ñàkinumi rèˆ maa, jee nkachiˆ rèˆ nùùnˆ ráa:

37 —Né ni ççn ñçvç yà nùùnˆ súví nuˆuˆ nakuatáˆví ráa ççn
sùchí lúlí kuéntáˆ sùchí lúlí yaˆá, jee suni nakuatáˆví ñçvç vá
nuˆuˆ. Jee nsú kuàchi kuitçˆ nuˆuˆ nakuatáˆví ñçvç vá, chi suni
nakuatáˆví ñçvç vá Ndiosíˆ, yà nchùichí nuˆuˆ —nkachiˆ rèˆ.

Ñçvç yà ntu íñå sìkîˆ-ó, íñå-ç jín-ó

38 Jee nkachiˆ Juan:
—Mestrúˆ, niniˆ ránˆ ççn tèe yà nùùnˆ súví nú táníkånˆ rèˆ rá

tàchìˆ kíni yà yåˆå ini rá ñçvç. Jee niniìyo ránˆ sáˆá rèˆ kàˆ suˆva,
chi ntu kútáˆán rèˆ jín-ó —nkachiˆ Juan.

39 Soo Jesús nkachiˆ:
—Koto jíníìyo rán maa nùùnˆ rèˆ. Chi né ni ççn yà sáˆá ànaså

vàˆa nùùnˆ súví nuˆuˆ, jee nkúvi kuíntañúˆún kaˆanˆ nivàˆa ñçvç
vá sìkîˆ nìˆ. 40 Chi ççn ñçvç yà ntu kénta sìkîˆ-ó, íñå-ç jín-ó. 41 Chi
né ni ççn ñçvç yà taji vasúˆ nute koˆo rán nùùnˆ súví nuˆuˆ, chi yåˆå
rán nùùnˆ nìˆ, yà kúvi nìˆ Cristo, máá nààˆ vá káchíˆ nìˆ, yà ni
nsá súkuíta ñçvç vá tàˆvìˆ kùˆva Ndiosíˆ nùùnˆ-u —nkachiˆ Jesús.

Na náˆví kàˆ rá ñçvç yà kininkava ráa nùùnˆ kuàchi

42 ’Ré íyó ççn sùchí lúlí suˆva yà kúneí ini-i nuˆuˆ, jee ré
xinínkava ççn ñçvç ini sùchí lúlí vá xinóo-o ichi nuˆuˆ, jee íyó

vàˆa kàˆ ré kuˆniˆ sùkùnˆ ñçvç vá nùùnˆ ççn yòsó máá káˆnú níko
trigúˆ, jee sikéne ráa maa nùùnˆ nteñúˆún.

43 ’Jee retún kuíni nú kininkava nú nùùnˆ kuàchi jín naˆá
nú, tççn kuéntáˆ nú kuéntáˆ ñeˆneˆ nú ççn naˆá nú. Chi vàˆa kàˆ
ví nú yà koo kúˆlúˆ nú, jee kìvç nú nùùnˆ kutekuˆ nú nåånkání
jín Ndiosíˆ. Chi vàˆa kàˆ sukuán nsú kàˆ yà koo ni núvíˆ naˆá nú
jee kîˆînˆ nú nùùnˆ ñuˆúnˆ xéénˆ. 44 [Yukuán ví nùùnˆ ntu jíˆíˆ rá
tìnàkú yà yájíˆ rátíˆ ñunéˆyúˆ, jee ni ntu náˆváˆ ñuˆunˆ maa.]

45 ’Jee retún kuíni nú kîˆînˆ nú kininkava nú nùùnˆ kuàchi,
tççn kuéntáˆ nú kuéntáˆ ñeˆneˆ nú ççn jièˆèˆ nú. Chi vàˆa kàˆ
ví nú yà kúˆlu nú jee kìvç nú nùùnˆ kutekuˆ nú nåånkání jín
Ndiosíˆ. Chi vàˆa kàˆ sukuán nsú kàˆ yà koo ni núvíˆ jièˆèˆ nú,
jee kìvç nú nùùnˆ ñuˆúnˆ. 46 [Jee yukuán ví nùùnˆ ntu jíˆíˆ rá
tìnàkú, jee ni ntu náˆváˆ ñuˆunˆ maa.]

47 ’Jee retún kuíni nú kunèˆyá nú yà niváˆa jín nchinúún
nú, tççn kuéntáˆ nú kuéntáˆ ntavaˆ nú ççn nchinúún nú. Chi
vàˆa kàˆ ví nú yà koo ççn nchinúún nú, jee kìvç nú naˆá Ndiosíˆ.
Chi vàˆa kàˆ sukuán nsú kàˆ koo ni núvíˆ nchinúún nú jee kìvç
nùùnˆ ñuˆúnˆ. 48 Yukuán ví nùùnˆ ntu jíˆíˆ rá tìnàkú jee ni ntu
náˆváˆ ñuˆunˆ maa.

49 ’Chi nçˆç ñçvç kasçˆ ñuˆunˆ maa kuéntáˆ sáˆá ùˆvàˆ-ó kùñu.
Jee kuˆùˆvà ntàká nantíñú sókóˆ ñçvç nùùnˆ Ndiosíˆ jín ñîînˆ,
sáni káchíˆ ley Moisés.

50 ’Yà váˆa kúvi ñîînˆ. Soo retún nnùkatå yà úˆváˆ ñîînˆ, ¿ná
kúvi yà saˆá-ó sáva kuˆùˆvàˆ tuku-u, rújan? ¼Ntùnáˆ íyó kuvi
sáˆá-ó kàˆ½. Kuvi ranú ñçvç vàˆa kuéntáˆ íyó ñîînˆ vàˆa. Jee
kunee ñunkúún rán jín ççn inka táˆán rán —nkachiˆ Jesús.,910

Xínéˆénˆ Jesús jièˆèˆ yà koto xínóo táˆán

10 1 Nkene Jesús yukuán, jee kuàˆànˆ-a nùùnˆ rá ñuun
tåçn Judea jín rá ñuun káá íyó kàˆ nute káˆnú Jordán.

Jee nkùtútú tuku rá ñçvç kuèˆèˆ nùùnˆ rèˆ. Jee xínéˆénˆ tuku rèˆ
ráa, sánikuàˆ sáˆá rèˆ. 2 Nkùyatin kéˆín rá tèe yåˆå grupo naní
fariseo nùùnˆ Jesús. Jee nìkàtùˆún ráa maa, yà ¿á káchíˆ ley
yà kúvi xinóo ççn tèe ñasåˆå-ç? Jee nkachiˆ ráa sukuán sáva
kototúníˆ ráa rèˆ.

3 Soo nnàxiníkó rèˆ nùùnˆ ráa:
—¿Ná ntàtúníˆ ley yà njiáˆa Ndiosíˆ nùùnˆ Moisés nùùnˆ

rán?

4 Jee nkachiˆ ráa:
—Njiàˆayuˆú Moisés, yà tee ráa nùùnˆ tutuˆ yà káchíˆ yà

xinóo-o ñasåˆå-ç, jee taníkån-ç ña.
5 Soo nkachiˆ Jesús nùùnˆ ráa:
—Jièˆèˆ nìˆin ánímaˆ rán, saáva ntee Moisés tùˆun yaˆá yà

ntàtúníˆ Ndiosíˆ nùùnˆ rán. 6 Soo nè xíˆnañúˆún, sáá nsàˆá Ndiosíˆ
nçˆç yà íyó, jee nsàˆá rèˆ tèe jín ñaˆan. 7 “Saáva xinóo ççn tèe tátáˆ
rèˆ jín nánáˆ rèˆ, jee kuneeˆ rèˆ jín ñasåˆå rèˆ. 8 Jee ççn ni kuvi núvíˆ
ráa.” Saáva ntu kàˆ kúvi ùvìˆ ráa, chi ççn ni kúvi ráa. 9 Saájee
ntu íyó sasåån ñçvç ráa yà nsìkétáˆán Ndiosíˆ ráa —nkachiˆ Jesús.

10 Sáá yà nééˆ ráa veˆi, jee rá tèe súkuáˆa jín Jesús, nìkàtùˆún
tuku ráa rèˆ jièˆèˆ yaˆá. 11 Jee nkachiˆ Jesús nùùnˆ ráa:

—Né ni ççn tèe yà xinóo rèˆ ñasåˆå rèˆ, jee tanàˆá rèˆ jín inka
kàˆ ñaˆan, jee kúsíkå ini rèˆ nùùnˆ ñasåˆå rèˆ. 12 Jee ré ççn ñaˆan
xinóo ña yçå ña, jee tanàˆá-a jín inka kàˆ tèe, suni kúsíkå ini ña
nùùnˆ yçå ña —nkachiˆ Jesús

Jesús jíkátáˆvíˆ nùùnˆ Ndiosíˆ jièˆèˆ rá sùchí lúlí

13 Ñànaka rá ñçvç rá sùchí kuáchí ráa nùùnˆ Jesús sáva
chisó rèˆ naˆá rèˆ ráa. Soo rá tèe súkuáˆa jín rèˆ nkùxeen ráa
nùùnˆ rá ñçvç vá. 14 Soo sáá niniˆ Jesús yaˆá, jee nkìtî ini rèˆ
jee nkachiˆ rèˆ nùùnˆ ráa:

—Kùˆva rán kiji rá sùchí kuáchí nùùnˆ nìˆ. Koto kúsáˆán
rán ráa. Chi ñçvç suˆva ví yà kívç naˆá Ndiosíˆ nùùnˆ tátúníˆ
rèˆ nùùnˆ ráa. 15 Máá nààˆ vá káchíˆ nìˆ nú rán, ré ççn yà ntu
jiáˆayuˆú yà tátúníˆ Ndiosíˆ nùùnˆ-u, kuéntáˆ jiáˆa yuˆú ççn
sùchí lúlí yaˆá, ni nkúvi kìvç ráa naˆá Ndiosíˆ —nkachiˆ Jesús.

16 Jee nnumi rèˆ rá súchí kuáchí, jee nchìsó rèˆ naˆá rèˆ ráa,
jee nìkàtáˆvíˆ rèˆ nùùnˆ Ndiosíˆ yà saˆá rèˆ yà netuˆ kuvi ráa.

Ççn tèe súchí kúká káˆánˆ-a jín Jesús

17 Sáá nkene Jesús kuàˆànˆ rèˆ jíka rèˆ ini ichi, jee ninu ççn
tèe jee nkenta-a nñàkuìñî ítå-ç nùùnˆ rèˆ, jee nìkàtùˆún-u rèˆ:

—Mestrúˆ, tèe vàˆa ví nú. ¿Ná kúvi yà kuvi saˆá nìˆ, sáva
nìˆìnˆ nìˆ tàˆvìˆ yà kutekuˆ nìˆ nåånkání jín Ndiosíˆ? —nkachiˆ
tèe vá.

18 Jee nkachiˆ Jesús nùùnˆ rèˆ:
—¿Nà chi káchíˆ nú yà kúvi nìˆ tèe vàˆa? Ni ççn ñçvç ntu

kúvi ñçvç vàˆa. Métúˆún Ndiosíˆ ví yà vàˆa ini. 19 ¿Á jíníˆ nú
rá tùˆun ntàtúníˆ Ndiosíˆ?

Koto kúsíkå ini nú,
koto jiáˆníˆ nú ñçvç,
koto sákuíˆná nú,
koto kátúˆún nú,
koto xínáˆví nú,
saˆá ñáˆnú nú nùùnˆ tátáˆ nú jín nùùnˆ nánáˆ nú

—nkachiˆ Jesús.
20 Jee nkachiˆ tèe vá nùùnˆ Jesús:
—Mestrúˆ, nçˆç rá tùˆun yaˆá yà ntàtúníˆ Ndiosíˆ ya

nsìkúnkuvi nìˆ nè lúlí nìˆ jín nè vitan.
21 Soo sáá nnèˆyá Jesús nùùnˆ tèe vá, jee nñunuun rèˆ maa,

jee nkachiˆ rèˆ nùùnˆ-u:
—Kúmániˆ ççn kàˆ tiñu saˆá nú. Kuáˆánˆ, jee xìkó nú nçˆç rá

nantíñú kúmí nú, jee kùˆva xùˆún vá nùùnˆ rá láˆví. Jee koo
kuèˆèˆ yà váˆa yà yåyáˆvi kàˆ yà taji Ndiosíˆ nùùnˆ nú nè antivå.
Jee kiji nú kunikçnˆ nú nuˆuˆ, [jee xináán ini nú maánú kuéntáˆ
ççn yà níso kurúsiˆ sáva kuviˆ-i nùùnˆ vá jièˆèˆ nuˆuˆ] —nkachiˆ
Jesús nùùnˆ rèˆ.

22 Soo nnùkuíˆyá ini tèe vá, yà nkachiˆ Jesús tùˆun yukuán.
Nkùkuéká ini rèˆ jee kuàˆànˆ rèˆ, chi jièˆèˆ kuèˆèˆ víˆí nantíñú
rèˆ íyó.

23 Jee sáá nnàkunèˆyá Jesús iyo iyoichi, jee nkachiˆ-i nùùnˆ
rá tèe súkuáˆa jín-i:

—¡Nà kàˆ víjí kàˆ kìvç rá ñçvç kúká naˆá Ndiosíˆ!
24 Rá tèe súkuáˆa jín rèˆ, ntìvå xíniˆ ráa jièˆèˆ tùˆun

nkachiˆ rèˆ. Jee nkachiˆ tuku rèˆ nùùnˆ ráa:
—Sèˆya nìˆ. Rá ñçvç yà kúneí ini ráa xùˆún kuèˆèˆ jín rá

nantíñú, nà kàˆ víjí kàˆ kìvç ráa naˆá Ndiosíˆ nùùnˆ tátúníˆ rèˆ
nùùnˆ ráa. 25 Ñamaˆ kàˆ jiàˆa ççn kitç máá káˆnú naní camellúˆ
yaviˆ lúlí nééˆ jièˆèˆ ççn tíkú, nsú kàˆ ççn ñçvç kúká kìvç-ç naˆá
Ndiosíˆ nùùnˆ tátúníˆ rèˆ nùùnˆ-u —nkachiˆ Jesús.

26 Soo ntìvå nasåkuitçˆ kàˆ xìnìˆ ráa. Jee nìkàtùˆún táˆán ráa:
—¿Né ççn vá kuvi kuneí-i nanitáˆvíˆ-i, rúja?
27 Nnèˆyá Jesús nùùnˆ ráa, jee nkachiˆ rèˆ:
—Rá ñçvç ni nkúvi xinánitáˆvíˆ ráa maáráa, soo Ndiosíˆ

kúvi saˆá maa, chi nçˆç nùùnˆ kúvi saˆá-a —nkachiˆ Jesús.
28 Nkijiéˆé Pedro nkachiˆ-i nùùnˆ rèˆ:
—Kunèˆyá ránuˆuˆ. Maáránˆ nxìnóo ránˆ nçˆç rá nantíñú

ránˆ, jee níkånˆ ráníˆ nóˆó.

29 Jee nkachiˆ Jesús nùùnˆ ráa:
—Máá nààˆ vá káchíˆ nìˆ nùùnˆ rán, yà nçˆç rá ñçvç xinóo rá

veˆi ráa,
rá ñaniˆ ráa,
rá kùˆva ráa,
rá kùˆvìˆ ráa,
áxí nánáˆ ráa,
tátáˆ ráa,
ñasåˆå ráa,
rá sèˆya ráa,
áxí ñuˆun ráa,

jièˆèˆ nuˆuˆ jín jièˆèˆ tùˆun váˆa Ndiosíˆ, 30 jee Ndiosíˆ sikútaˆviˆ
rèˆ nùùnˆ ráa cientúˆ íchí kàˆ, tiempúˆ íñå-ó yaˆá, rá veˆi,

rá ñaniˆ,
rá kùˆva,
rá kùˆvìˆ,
rá nánáˆ,
rá sèˆya,
jín rá ñuˆun,
sú koto ùˆvìˆ ñçvç ráa.

Jee suni tiempúˆ kiji, jee rá ñçvç vá kutekuˆ ráa nåånkání jín
Ndiosíˆ. 31 Soo kuèˆèˆ rá ñçvç yà vitan kúvi ráa yà kúñáˆnú kàˆ,
kuvi ráa nè nùùnˆ nçˆç tiempúˆ kiji. Jee kuèˆèˆ rá ñçvç yà vitan
kúvi ráa nè nùùnˆ nçˆç, jee suviráa vá kuñáˆnú kàˆ —nkachiˆ
Jesús.

Stékútùˆún tuku Jesús yà kuviˆ rèˆ

32 Saájee jíka Jesús jín rá ñçvç kútáˆán jín rèˆ jee kuànkaa
ráa nùùnˆ ñuun káˆnú Jerusalén. Jee yósóˆ Jesús nùùnˆ ráa, jee
ntìvå xíniˆ ráa. Jee rá ñçvç níkånˆ maa yúˆví ráa. Jee ntavaˆ såån
rèˆ rá ni ùxùvìˆ tèe, jee nkìjiéˆé rèˆ kachiˆ rèˆ nùùnˆ ráa yà kuvi
jièˆèˆ rèˆ:

33 —Tççn kuéntáˆ rán. Vitan ya kuànkaa-ó ñuun káˆnú
Jerusalén. Jee nuˆuˆ, yà nkenta kúvi nìˆ sèˆya ñçvç, jee nakùˆva
ççn tèe nuˆuˆ nùùnˆ rá sùtùˆ kúñáˆnú jín nùùnˆ rá tèe xínéˆénˆ
ley, naní escribas. Jee sanáaˆ ráa yà kaˆniˆ ráa nuˆuˆ. Jee
nakùˆva ráa nuˆuˆ xìntíín rá ñçvç yà ntu kúvi nación Israel.
34 Jee nataìchìˆ ráa kunèˆyá ráa nuˆuˆ, kuun ráa yoˆo nuˆuˆ,
tiesîå ráa nuˆuˆ, jee kaˆniˆ ráa nuˆuˆ. Soo kìvîˆ úníˆ natekuˆ ììˆ
nìˆ nteñu rá níˆiˆ jee nakòo yçkçkúñu nìˆ —nkachiˆ Jesús.

Jacobo jín Juan kákuàchi ráa nùùnˆ Jesús
yà kunisotíñú ráa jín rèˆ

35 Jacobo jín Juan, rá sèˆya Zebedeo, nkùyatin ráa nùùnˆ
Jesús, jee nkachiˆ ráa:

—Mestrúˆ. Kuíni ránˆ yà saˆá nú yà né ni ççn yà kàkànˆ ránˆ
nùùnˆ nú.

36 Jee suvirèˆ nkachiˆ nùùnˆ ráa:
—¿Ná kúníˆ rán yà saˆá nìˆ jièˆèˆ rán?
37 Jee nkachiˆ ráa nùùnˆ rèˆ:
—Taji xá tiñu kuniso ráníˆ yà kuneeˆ ççn ránˆ xiín ichi kuáˆá

nú jee inka ránˆ ichi sátín nú, sáá vii kuñáˆnú nú jee tatúníˆ nú
nùùnˆ nçˆç ñîvå —nkachiˆ Jacobo jín Juan.

38 Soo Jesús nkachiˆ nùùnˆ ráa:
—Ntu jíníˆ rán, ná kúvi yà jíkánˆ rán nùùnˆ nìˆ. ¿Á kuvi

koˆo rán tunóˆó, kuá koˆo nìˆ maa? Jee suni sukuán, ¿Á kúvi
kuanuté rán jín tunóˆó sú kuviˆ rán kuá nuˆuˆ? —nkachiˆ Jesús
nùùnˆ ráa.

39 Suviráa nkachiˆ:
—Kuvi.
Jee nkachiˆ Jesús nùùnˆ ráa:
—Yà koˆo nìˆ, koˆo rán. Jee yà kuanuté nìˆ kuanuté rán.

40 Soo rá ñçvç yà kuneeˆ xiín ichi kuáˆá nìˆ áxí ichi sátín nìˆ,
nsú nuˆuˆ ví yà kùˆva maa nùùnˆ ñçvç. Chisaˆ Ndiosíˆ nsàtúˆva
maa sáva kùˆva rèˆ maa nùùnˆ ñçvç yà ñani rèˆ —nkachiˆ Jesús
nùùnˆ ráa.

41 Sáá ntesòˆo rá ni újíˆ kàˆ rá tèe súkuáˆa jín rèˆ tùˆun yaˆá,
jee nkìjiéˆé ráa nkìtî ini ráa nèˆyá ráa Jacobo jín Juan. 42 Soo
nkana Jesús ráa jee nkachiˆ rèˆ nùùnˆ ráa:

—Jíníˆ rán sáá íyó rá tèe yósóˆ nùùnˆ rá inka nación, yà ntu
kúvi Israel, jee chíˆi ráa nçˆç xìntíín ráa. Jee rá tèe kúñáˆnú nùùnˆ
rá ñçvç tátúníˆ nìˆin ráa sáá koo. 43 Soo nkúvi suˆva nteñu rán.
Chi né ni ççn yà kuíni kuvi yà ñáˆnú kàˆ nteñu rán, jee íyó kçtíñú
ñçvç vá nùùnˆ inka ñçvç. 44 Jee né ni ççn ñçvç teñu rán yà kuíni-i
kuvi-i yà xíˆnañúˆún kosoˆ-o nùùnˆ rán, jee íyó kuvi-i kuéntáˆ
ççn musúˆ kçtíñú-u nùùnˆ nçˆç rán. 45 Chi nuˆuˆ, yà nkenta kúvi
nìˆ sèˆya ñçvç, nsá vàji nìˆ, sáva kçtíñú rá ñçvç nùùnˆ nìˆ. Chisaˆ
vàji nìˆ kçtíñú nìˆ nùùnˆ rá ñçvç. Jee vàji nìˆ sáva kuviˆ nìˆ, sáva
chunáán nkáˆnú nìˆ maáníˆ nùùnˆ Ndiosíˆ sáva nakani núne nìˆ
kuèˆèˆ ñçvç nùùnˆ kuàchi ráa —nkachiˆ Jesús.

Xínúvi Jesús Bartimeo tèe kuáá

46 Saájee nkenta ráa ñuun Jericó. Jee sáá kuàkene Jesús
ñuun vá, jín rá tèe súkuáˆa jín rèˆ, jín kuèˆèˆ ñçvç. Jee Bartimeo
nééˆ rèˆ yuíchí. Kúvi rèˆ sèˆya Timeo, jee kúvi rèˆ tèe kuáá, yà
jíkánˆ rèˆ caridáˆ. 47 Sáá ntesòˆo rèˆ yà váji Jesús, tèe ñuun
Nazaret, jee nkìjiéˆé rèˆ kanajín rèˆ jee nkachiˆ rèˆ:

—¡Jesús, sèˆya ichiyúkúnˆ rey David! ¡Kunáˆví ini nú
kunèˆyá nú nuˆuˆ!

48 Jee kuèˆèˆ ráa nkùxeen nùùnˆ rèˆ yà kasçˆ rèˆ yuˆú rèˆ.
Sosaˆ nkànajín rèˆ kàˆ:

—¡Sèˆya ichiyúkúnˆ rey David, kunáˆví ini nú kunèˆyá nuˆuˆ!
49 Saájee ñàkuìñîˆ Jesús jee nkachiˆ-i:
—Kana rán maa.
Jee nkana ráa tèe kuáá vá, jee nkachiˆ ráa nùùnˆ-u:
—¡Neí koo ini nú! ¡Nakuiñçˆ! Chi kána rèˆ nóˆó.
50 Saájee nsìkene-e sòòˆ níji-i, jee íchíni nnàkuìñî nichi-i,

jee nkiji-i nùùnˆ Jesús. 51 Jee nkachiˆ Jesús nùùnˆ-u:
—¿Ná kúvi yà kúni nú saˆá nìˆ jín nú?
Jee tèe kuáá vá nkachiˆ:
—Mestrúˆ. Kuíni nìˆ yà nakunèˆyá nìˆ.
52 Jee nkachiˆ Jesús nùùnˆ rèˆ:
—Kuáˆán. Chi ya nuvi nú, chi nkùneí ini nú nuˆuˆ.
Ntañúˆún kuitçˆ nnàkùnèˆyá rèˆ, jee nchinikçnˆ rèˆ Jesús

ichi vá.,1011

Kívç Jesús ñuun káˆnú Jerusalén

11 1 Sáá nkùyatin ráa ñuun káˆnú Jerusalén, nùùnˆ kuaríáˆ
Betfagé jín Betania, jièˆèˆ yuku Olivos, jee ntàjí Jesús

ùvìˆ rá tèe súkuáˆa jín rèˆ, 2 jee nkachiˆ rèˆ nùùnˆ ráa:
—Kuáˆánˆ rán kuaríáˆ káá ichinúúnˆ rán. Jee retún nkìvç

rán yukuán, jee ntañúˆún kuitçˆ naniˆinˆ rán ççn burru lúlí
núˆníˆ, yà ni ççn ñçvç ntiáˆan kosoˆ maa. Jee nanají rán maa
jee kiji rán jín-i. 3 Jee ré ççn ñçvç kachiˆ-i nùùnˆ rán: “¿Nàchi
sáˆá rán sukuán?”; kachiˆ rán nùùnˆ-u: “Ìtoˆoˆ-ó jíniñúˆún maa.
Jee yàchìˆ natají ììˆ rèˆ tìˆ yaˆá” —nkachiˆ Jesús nùùnˆ ráa.

4 Jee ñàˆànˆ ráa, jee nnàniˆinˆ ráa burru, núˆníˆ tìˆ yuíchí
káˆnú ichinúúnˆ ççn yuvéˆí. Jee nnànají ráa tìˆ. 5 Ìñàjee rá ñçvç
káˆví ni yà íñå yukuán nkachiˆ ráa nùùnˆ rává:

—¿Ná sáˆá rán yà nánají rán burru yaˆá?

6 Jee ni núvíˆ rá tèe vá nkachiˆ sáni yà nkachiˆ Jesús nùùnˆ
ráa. Jee njiàˆa rá ñçvç kuàˆànˆ ráa jín tìˆ. 7 Jee sáá ñàkeˆen ráa
burru lúlí, jee nchìsó ráa saˆma ráa yàtàˆ tìˆ, jee ñàkòsòˆ Jesús
tìˆ. 8 Kuèˆèˆ rá ñçvç nyakçnˆ ráa saˆma ráa ini ichi, jee rá inka
kàˆ nyakçnˆ nayúkuˆ, yà ñeˆneˆ ráa nùùnˆ rá yutun. 9 Jee rá ñçvç
kuàˆànˆ ichinúúnˆ rèˆ jín rá ñçvç níkånˆ yàtàˆ rèˆ nkànajín ráa:

—¡Hosana! f ¡Nà kàˆ netuˆ kàˆ kúvi tèe yà vàji-i nùùnˆ súví
Ìtoˆoˆ-ó! 10 ¡Nà kàˆ netuˆ kàˆ yà vàji nakuìñîˆ rèˆ nùùnˆ tátáˆ-ó
rey David sáva tatúníˆ maáréˆ nùùnˆ-ó! ¡Hosana! Nà kàˆ ñáˆnú
kàˆ Ndiosíˆ yà nééˆ antivå —nkachiˆ rá ñçvç.

11 Jee nkìvç rèˆ ñuun káˆnú Jerusalén, jee kuàˆànˆ rèˆ nùùnˆ
veñùˆun káˆnú. Nnèˆyá rèˆ nçˆç rá nantíñú yukuán. Jee kuàˆànˆ
rèˆ ñuun Betania jín ni ùxùvìˆ rá tèe chi yánini ví-i.

Nchìsó nínu Jesús yutun higo yà ntu kúun rá vixíˆ

12 Jee kìvîˆ xtéñùˆún, sáá nkene ráa ñuun Betania, jee nisòko
Jesús. 13 Nè íká kàˆ niniˆ rèˆ ççn yutun higo ya nééˆ naˆá yùkùˆ,
jee ñàˆànˆ nnèˆyá rèˆ ré nínta yà vixíˆ nùùnˆ-u. Sáá nkenta rèˆ
ntùnáˆ nnániˆin rèˆ, kuàchi naˆá yùkùˆ ni nééˆ, chi nsú tiempúˆ
kúun higo ví-i. 14 Ìñàjee nkachiˆ rèˆ nùùnˆ yutun vá:

—Ni nsá kajiˆ kàˆ ni ççn ñçvç yà vixíˆ nú nåånkání.
Jee ntesòˆo rá tèe súkuáˆa jín rèˆ yà nkachiˆ rèˆ.

39 San Marcos 11

© La Liga Bíblica, A.C. 2005

fNOTA:Hosana kuíni káchí: ¡sikáku Ndiosíˆ yó!



Nnàsaˆá ninuˆun Jesús veñùˆun káˆnú

15 Jee ñàˆànˆ ráa ñuun káˆnú Jerusalén, jee sáá nkìvç ráa
chíkéˆi nééˆ ini veñùˆun káˆnú, jee nkìjiéˆé Jesús tavaˆ rèˆ rá
ñçvç xíkó jín rá ñçvç kéˆen yukuán rá nantíñú sókóˆ rá ñçvç. Jee
nsìkókáni rèˆ rá mesa rá ñçvç sáma xùˆún jín silláˆ rá ñçvç xíkó
paloma. 16 Jee ntu jiáˆa rèˆ jiáˆa ni ççn rá ñçvç níso ráa nantíñú
chíkéˆi nééˆ ini veñùˆun vá. 17 Jee nxìnéˆénˆ rèˆ rá ñçvç tùˆun
yaˆá, jee nkachiˆ rèˆ nùùnˆ ráa:

—Nùùnˆ tutuˆ níso tùˆun Ndiosíˆ káchíˆ yà:
Veˆi nìˆ kunàní veˆi nùùnˆ nákuetu nçˆç ñçvç ñîvå

nùùnˆ Ndiosíˆ.
Soo suvirán nsàˆá maa ççn kava rá kuiˆná —nkachiˆ Jesús
nùùnˆ ráa.

18 Sáá ntesòˆo rá sùtùˆ kúñáˆnú jín rá tèe xínéˆénˆ ley naní
escribas tùˆun nkachiˆ rèˆ, jee nkìjiéˆé ráa núkú ráa nàja kuvi
kaˆniˆ ráa rèˆ. Chi yúˆví ráa maa, chi nçˆç rá ñçvç ntìvå xíniˆ
jièˆèˆ yà xínéˆénˆ-e.

19 Sáá nkuààˆ jee nkene Jesús jín rá tèe súkuáˆa jín rèˆ
nùùnˆ ñuun vá.

Nnachi yutun higo yà ntu nkúun rá vixíˆ

20 Sáá njiàˆa ráa yàneˆenˆ, jee niniˆ ráa yutun higo, jee ya
nçˆç-ç nnachi nè jín yoˆo-o. 21 Jee sáá nnàkùˆun ini Pedro yà
nkachiˆ Jesús nùùnˆ yutun vá, jee nkachiˆ-i nùùnˆ Jesús:

—¡Mestrúˆ! ¡Kunèˆyá! Yutun higo vá, yà nchìsó nínu nú
maa, jee ya nnachi-i.

22 Jee nnàxiníkó Jesús jee nkachiˆ-i nùùnˆ ráa:
—Kuneí ini rán Ndiosíˆ. 23 Máá nààˆ vá káchíˆ nìˆ, yà né ni

ççn ñçvç yà kachiˆ nùùnˆ yúkú yaˆá: “Kuiyo jee sukuíkó maánú
nùùnˆ nteñúˆún”. Retún ntu íyó tùˆun síjiáni ini ánímaˆ ñçvç vá,
soo ínú ini-i yà kuvi yà káchíˆ-i, jee sikúnkuvi Ndiosíˆ maa.
24 Káchíˆ nìˆ nùùnˆ rán yà nçˆç yà kàkànˆ rán, ni nákuetu rán
nùùnˆ Ndiosíˆ, ìnù ini rán yà ya nnìˆìnˆ rán maa, jee nìˆìnˆ rán
maa. 25 Jee retún nákuetu rán, jee kunekáˆnú ini rán jièˆèˆ né
ni ççn kuàchi yà nsàˆá ñçvç sîkîˆ ránóˆó. Saˆá rán suˆva, sáva
suni tátáˆ rán, yà nééˆ rèˆ antivå, kunekáˆnú ini rèˆ jièˆèˆ kuàchi
rán yà njiàˆa nsàˆá rán nùùnˆ tùˆun rèˆ. 26 [Retún ntu nékáˆnú
ini rán, jee suni tátáˆ rán, yà nééˆ antivå, nsá kunekáˆnú ini rèˆ
jièˆèˆ kuàchi rán] —nkachiˆ Jesús.

Tiñu níso Jesús

27 Jee nkenta tuku ráa ñuun káˆnú Jerusalén. Jee ni jíka
Jesús chíkéˆi nééˆ ini veñùˆun káˆnú, jee rá sùtùˆ kúñáˆnú, jín
rá escribas, jín rá tèe kúñáˆnú nkùyatin ráa nùùnˆ rèˆ. 28 Jee
nìkàtùˆún ráa rèˆ:

—¿Ná tiñu níso nú yà sáˆá nú rá tiñu yaˆá? Áxí ¿né ççn
ntàji tiñu níso nú yà sáˆá nú rá tiñu yaˆá?

29 Jee nnàxiníkó Jesús nùùnˆ ráa:
—Suni katùˆún nìˆ ránóˆó ççn tùˆun. Ré nnàxiníkó rán nùùnˆ

nìˆ, jee naxiníkó nìˆ nùùnˆ rán ná tiñu níso nìˆ yà sáˆá nìˆ rá
tiñu yaˆá. 30 ¿Né ççn njiàˆa tiñu nùùnˆ Juan sáva sikuánuté-e?
¿Ndiosíˆ, yà nééˆ antivå, áxí rá tèe? Naxiníkó rán nùùnˆ nìˆ
—nkachiˆ Jesús nùùnˆ ráa.

31 Saájee nnàtúˆún maáráa, jee nkachiˆ ççn inka ráa:
—Retún kachiˆ-ó yà Ndiosíˆ, yà nééˆ antivå, njiàˆa-a tiñu vá

nùùnˆ Juan, jee kachiˆ rèˆ: “Saájee, ¿nàkui chi ntu nínú ini rán
tùˆun yà nkachiˆ Juan, rújan?” 32 Soo ¿nàja kúvi kachiˆ-ó rá
tèe njiàˆa tiñu vá nùùnˆ rèˆ?

Nkachiˆ ráa suˆva chi yúˆví ráa rá ñçvç kuèˆèˆ. Chi nìnù ini
nçˆç rá ñçvç, yà Juan nkuvi nijia ççn tèe yà njiáˆa Ndiosíˆ tùˆun
nùùnˆ-u. 33 Saájee nnàxiníkó ráa nùùnˆ Jesús:

—Ntu jíníˆ ránˆ.
Saájee nkachiˆ Jesús nùùnˆ ráa:
—Suni nuˆuˆ, ni nkàchíˆ nìˆ nùùnˆ rán nà tiñu níso nìˆ yà

sáˆá nìˆ rá tiñu yaˆá.,1112

Tùˆun yà kúnkunuún káˆánˆ jièˆèˆ rá tèe kánéˆén yà sátíñú

12 1 Ìñàjee nkìjiéˆé Jesús nnàkani rèˆ tùˆun yà kúnkunuún
káˆánˆ tùˆun vá nùùnˆ ráa, jee nkachiˆ-i:

—Ntee ççn tèe rá yokúˆúˆ uva. Jee ñasçˆ rèˆ kuráˆ nùùnˆ rá
yokúˆúˆ vá. Jee ñete rèˆ nùùnˆ yùùˆ nùùnˆ jíˆni ráa uva. Jee
nsàˆá rèˆ ççn veˆi súkún, sáva kumí ráa rá yokúˆúˆ uva. Jee
kuíre njiàˆanúún rèˆ ñuˆun vá nùùnˆ rá tèe satíñú maa, jee
nkene íká rèˆ kuàˆànˆ rèˆ. 2 Jee nchùichí rèˆ ççn musúˆ rèˆ nùùnˆ
rá tèe sátíñú nùùnˆ ñùˆún vá, tiempúˆ íyó uva, sáva nakeˆen
rèˆ sava tataˆ nsàˆá ráa. 3 Soo ntççn ráa musúˆ vá, jee njiàˆa ráa
maa, jee nnàchuichí saçn ráa maa.

4 ’Ìñàjee, tèe xí ñuˆun vá ntàjí tuku-u inka kàˆ musúˆ-u.
Soo [nkuun ráa yùùˆ maa] jee nstùfíˆ ráa xìnìˆ musúˆ vá, jee

ntenùùnˆ ráa maa. 5 Jee inka kàˆ ntàjí tèe xí ñuˆun vá, jee
ñaˆniˆ ráa musúˆ vá. Suni ntàjí rèˆ kuèˆèˆ rá inka kàˆ, jee kéˆín
rává njiàˆa ráa, jee kéˆín rává ñaˆniˆ ráa.

6 ’Kuàchi ççn tèe ni kàˆ vá íyó, yà kúvi sèˆya yåå rèˆ, yà
ñúnúun víˆí rèˆ. Nù nåˆç kàˆ ntàjí rèˆ maa nùùnˆ ráa. Nkaˆvi
ini rèˆ yà: “Saˆá ñáˆnú ráa nùùnˆ sèˆya nìˆ”. 7 Soo rá tèe sátíñú
vá nnàtúˆún ráa: “Yaˆá ví tèe yà tàˆvìˆ rèˆ nuvi ñuˆun yaˆá.
Kóˆónˆ-ó jee kaˆniˆ-ó maa, jee tàˆvìˆ-ó nuvi ñuˆun yaˆá”. 8 Jee
ntççn ráa maa, jee ñaˆniˆ ráa maa, jee nsùkuíkó ráa maa yàtàˆ
ñuˆun nùùnˆ káá uva vá.

9 ’¿Ná saˆá tèe xí ñuˆun uva vá, rújan? Suvirèˆ kiji, jee
xináánˆ rèˆ rá tèe sátíñú vá. Jee kùˆvanúún rèˆ ñuˆun uva vá,
nùùnˆ rá inka kàˆ ñçvç.

10 ’¿Á ni ntiáné kaˆvi rán rá tutuˆ yaˆá yà níso tùˆun Ndiosíˆ?
Káchíˆ-i:

Yùùˆ, yà nkùichi ini rá tèe sáˆá veˆi,
suvivá nkenta nkuvi yùùˆ yà níyotiñu kàˆ, yà yåtuvi-i

skináˆ veˆi.
11 Ìtoˆoˆ-ó nsàˆá suˆva, jee tívå xíniˆ-ó néˆyá-ó maa

—nkachiˆ Jesús nùùnˆ ráa ¼jièˆèˆ maáréˆ½.
12 Ìñàjee rá sùtùˆ kúñáˆnú jín rá escriba nnukú ráa kîtççn ráa

rèˆ, chi ñàkùˆun ini ráa yà nnàkani rèˆ tùˆun kúnkunuún yaˆá
sìkîˆ ráa. Soo yúˆví ráa rá ñçvç kuèˆèˆ. Jee nxìnóo ráa rèˆ, jee
kuàˆànˆ ráa.

Tùˆun káchíˆ Jesús jièˆèˆ ré íyó chúnáá-ó impuesto

13 Jee kuíre ntàjí ráa nùùnˆ Jesús kéˆín rá fariseo jín rá tèe
íñå jín Herodes, sáva natavaˆ ráa yuˆú rèˆ ççn tùˆun jièˆèˆ yà
kuvi chikuàchi ráa rèˆ. 14 Jee nkiji ráa jee nkachiˆ ráa nùùnˆ-u:

—Mestrúˆ. Jíníˆ ránˆ yà ççn tèe nààˆ kúvi nú, chi ntu sáˆá
nú kuéntáˆ nàja íyó rá ñçvç, chi ççn ni kúvi ñçvç nùùnˆ nú.
Jee xínéˆénˆ nààˆ nú ichi Ndiosíˆ. ¿Á yånetuˆ ¼ley Moisés½ yà
chunáán-ó impuesto nùùnˆ reyg tátúníˆ nación Roma áxí
ntùví? ¿Á íyó chunáán-ó áxí ntu íyó chunáán-ó? —nkachiˆ
ráa nùùnˆ Jesús.

15 Soo ya jíníˆ rèˆ yà tèe sansuˆva ví ráa, jee nkachiˆ rèˆ
nùùnˆ ráa:

—¿Nàkui chi jítotúníˆ rán nuˆuˆ? Taji rán ççn xùˆún kàa
nùùnˆ nìˆ sáva kunèˆyá nìˆ maa.

16 Nkinaka ráa ççn nùùnˆ rèˆ jee nkachiˆ rèˆ nùùnˆ ráa:
—¿Nè ççn xín nùùnˆ ví yaˆá jín súví nééˆ nùùnˆ xùˆún kàa

yaˆá, rújan?
Jee nkachiˆ ráa:
—Rey tátúníˆ nación Roma ví.
17 Ìñàjee nkachiˆ Jesús nùùnˆ ráa:
—Rá kúvi nantíñú rey tátúníˆ nación Roma, nakùˆva rán

maa nùùnˆ rey nación Roma. Jee rá kúvi nantíñú Ndiosíˆ,
nakùˆva rán maa nùùnˆ Ndiosíˆ.

Jee ntìvå xíniˆ ráa, sáá ntesòˆo ráa yà nkachiˆ rèˆ.

Nìkàtùˆún ráa jièˆèˆ yà natekuˆ ììˆ rá níyç

18 Ìñàjee nkenta rá tèe káˆví ni yà yåˆç ráa nùùnˆ grupo naní
saduceo nùùnˆ íñå Jesús. Káchíˆ rá saduceo yà ni nsá natekuˆ ììˆ
kàˆ rá níˆiˆ jee ni nsá nakòo ñunéˆyúˆ ráa. Jee nìkàtùˆún ráa rèˆ:

19 —Mestrúˆ. Káchíˆ nùùnˆ tutuˆ yà ntee Moisés nùùnˆ-ó
yanaˆán víˆí, yà retún kuviˆ ççn tèe, jee kinòo ñasåˆå rèˆ, jee ntu
níyo sèˆya rèˆ jín ña, jee ñaniˆ tèe vá íyó tanàˆá rèˆ jín ñasåˆå
tèe níˆiˆ vá, sáva koo tataˆ ñaniˆ rèˆ yà níˆiˆ vá. 20 Nìyo ùxàˆ rá
tèe nkuvi ñaniˆ nkaku jíˆín ráa. Jee ñaniˆ xíˆnañúˆún ntànaˆá
rèˆ jín ççn ñaˆan. Soo nìˆìˆ rèˆ jee ntu níyo sèˆya rèˆ. 21 Saájee
ñaniˆ úvíˆ nnàtanàˆa rèˆ jín ña, jee suni nìˆìˆ-i jee ntu níyo tataˆ
rèˆ. Jee suni sukuán nkuvi jín ñaniˆ úníˆ. 22 Jee sukuán nkuvi
jín nçˆç ni ùxàˆ ráa, jee ntu níyo tataˆ ráa. Jee nùùnˆ nåˆç suni
nìˆìˆ ñaˆan vá. 23 Saájee, kìvîˆ yà nçˆç rá ñçvç níˆiˆ natekuˆ ììˆ
tuku ráa, sáá nakòo tuku ñunéˆyúˆ ráa, jee ¿nè ççn ráa xí ñasåˆå
nuvi tuku ña, rúja? Chi ni ùxàˆ ráa nneeˆ jín ña, rújan —nkachiˆ
ráa nùùnˆ Jesús.

24 Nkachiˆ Jesús nùùnˆ ráa:
—Naanˆ jiáni ini rán, chi ntu jiákùˆun ini rán ni tùˆun

Ndiosíˆ, yà níso nùùnˆ tutuˆ, ni fuerza ííˆ níso Ndiosíˆ. 25 Chi
kìvîˆ natekuˆ ììˆ rá ñçvç níˆiˆ, jee ni nsá tanàˆá ráa kàˆ, jee ni nsá
xitánáˆá ráa rá sèˆya ráa. Soo kueˆnu ráa kuéntáˆ rá najiáˆáˆ ììˆ
Ndiosíˆ yà íyó antivå ¼yà ntu tánaˆá ráa½.

26 ’Soo jièˆèˆ yà máá nààˆ yà natekuˆ ììˆ rá ñçvç níˆiˆ,
¿á ntiáˆan kaˆvi rán tùˆun Ndiosíˆ níso nùùnˆ tutuˆ, yà ntee
Moisés jièˆèˆ yà nkuvi jín tunkúˆúˆ yà káyúˆ-u, rúja? Jee
yukuán nkachiˆ Ndiosíˆ nùùnˆ Moisés: “Nuˆuˆ ví Ndiosíˆ yà

néñùˆun Abraham, Isaac, jín Jacobo”. 27 Jee ntu kúvi rèˆ
Ndiosíˆ rá níˆiˆ, soo rá ñçvç tékúˆ néñùˆun ráa Ndiosíˆ. Saáva
naanˆ nasåkuitçˆ jiáni ini rán —nkachiˆ Jesús nùùnˆ ráa ¼jièˆèˆ
xitékúˆ Ndiosíˆ ráa jín rèˆ sú nìˆìˆ ráa½.

Tùˆun máá ñáˆnú kàˆ nùùnˆ nçˆç yà ntàtúníˆ Ndiosíˆ

28 Jee nkùyatin ççn escriba yà xínéˆénˆ rèˆ tùˆun ley nùùnˆ
ráa, jee ntesòˆo rèˆ, yà kántáˆán túˆun rá saduceo jín Jesús.
Jee sáá ntesòˆo rèˆ yà vàˆani nnàxiníkó Jesús nùùnˆ ráa, jee
nìkàtùˆún rèˆ Jesús:

—¿Né ççn tùˆun yà ntàtúníˆ Ndiosíˆ ví yà máá ñáˆnú kàˆ
nùùnˆ nçˆç, rújan?

29 Nnàxiníkó Jesús nùùnˆ-u:
—Tùˆun máá ñáˆnú kàˆ yà ntàtúníˆ Ndiosíˆ kúvi yaˆá:

“¡Tesòˆo ñçvç nación Israel! ¡Ìtoˆoˆ-ó Ndiosíˆ! Ìtoˆoˆ-ó ví métúˆún
Ndiosíˆ yà íyó. 30 Jee íyó kunuun nú Ìtoˆoˆ-ó, yà kúvi Ndiosíˆ nú,

jín nçˆç nè ánímaˆ nú,
jín nçˆç ini nú,
jín nçˆç antúníˆ nú,
jín kua neí ini nú”.

31 Jee yà úvíˆ yà ntàtúníˆ Ndiosíˆ ví suˆva: “Íyó kunuun nú rá
ñanitáˆán nú kuéntáˆ ñúnúun nú maánú”. ¼Káchíˆ nùùnˆ tutuˆ
níso tùˆun Ndiosíˆ. ½ Ni ççn tùˆun ñáˆnú yà ntàtúníˆ Ndiosíˆ ví
yà ñáˆnú kàˆ nsú kàˆ rá ni núvíˆ yaˆá —nkachiˆ Jesús nùùnˆ-u.

32 Ìñàjee nkachiˆ escriba vá nùùnˆ Jesús:
—Vàtùˆ nkachiˆ nú, mestrúˆ. Yà nááˆ ví yà káchíˆ nú yà ççn

ni Ndiosíˆ íyó, jee ntuné íyó inka kàˆ ndiosíˆ nsú kàˆ suvirèˆ.
33 Jee kunuun-ó Ndiosíˆ jín nçˆç ánímaˆ-ó,

jín nçˆç antúníˆ-ó,
jín nçˆç ini-ó,
jín kua neí ini-ó.

Jee kunuun-ó rá ñanitáˆán-ó kuéntáˆ ñúnúun-ó maáó. Ñáˆnú
kàˆ ví rá tùˆun yukuán nsú kàˆ nçˆç rá kitç téñuˆun-ó sókóˆ-ó
nùùnˆ Ndiosíˆ jín nçˆç rá inka nantíñú sókóˆ-ó nùùnˆ Ndiosíˆ
—nkachiˆ mestrúˆ vá.

34 Sáá niniˆ Jesús yà kájíkuitçˆ nnàxiníkó escriba vá, jee
nkachiˆ Jesús nùùnˆ rèˆ:

—Ntùné íyó íká nú kenta nú kìvç nú naˆá Ndiosíˆ nùùnˆ
tátúníˆ rèˆ nùùnˆ ñçvç.

Jee ni ççn ráa ntu nkiji kàˆ ini ráa katùˆún ráa kàˆ maa.

¿Né ççn sèˆya ichiyúkúnˆ kúvi Cristo?

35 Sáá xínéˆénˆ Jesús tùˆun Ndiosíˆ chíkéˆi nééˆ ini veñùˆun
káˆnú, jee nkachiˆ rèˆ:

—¿Nàkui chi káchíˆ rá escriba, yà Cristo kúvi rèˆ ichiyúkúnˆ
rey David? 36 Tàchìˆ ííˆ Ndiosíˆ njiàˆa tùˆun sáá kachiˆ maá
David, jee nkachiˆ rèˆ tiempúˆ chíji ¼jièˆèˆ Cristo½:

Ìtoˆoˆ-ó Ndiosíˆ nkachiˆ nùùnˆ Ìtoˆoˆ nìˆ:
“Kuneeˆ nú ichi kuáˆá nìˆ, nùùnˆ tatúníˆ nú jín nìˆ.

Jee kuneeˆ nú yukuán nè xináánˆ nìˆ rá jíní úˆviˆ
néˆyá-a nóˆó, jee nèkuàˆ kakçnˆ nìˆ ráa chìji jièˆèˆ
nú ¼kuéntáˆ½ ççn teyuˆ.”

37 Saájee ¿nàsa kúvi rèˆ ççn ichiyúkúnˆ David? Chi nè maá
David nkachiˆ-i yà kúvi rèˆ: “Ìtoˆoˆ nìˆ” —nkachiˆ Jesús.

Jee rá ñçvç kuèˆèˆ nè kúsåç ini ráa tésóˆo ráa tùˆun káchíˆ Jesús.

Xíkóñáˆán Jesús rá tèe xínéˆénˆ ley Moisés yà kúvi ráa escribas

38 Jee ni xínéˆénˆ rèˆ, nkachiˆ rèˆ nùùnˆ ráa:
—Nito koo rán maárán nùùnˆ rá tèe xínéˆénˆ ley, yà táˆán

ini ráa jikónúun ráa jín saˆma kání yà íyótúníˆ sá ñúˆún ráa.
Jee suni táˆán ini ráa káˆánˆ jíñúˆún rá ñçvç jín ráa nùyáˆvi.
39 Jee táˆán ini ráa máá silláˆ kúñáˆnú kàˆ kuneeˆ ráa ini rá
veñùˆun lúlí. Jee suni táˆán ini ráa máá silláˆ kúñáˆnú kàˆ
kuneeˆ ráa nùùnˆ íyó viko nùùnˆ yájíˆ rá ñçvç. 40 Jee rá tèe vá
jíchi ráa rá ñaˆan náˆví, káneeˆ ráa veˆi ráña. Jee káñunkúún
naˆán víˆí nákuetu ráa. Suviráa vá manéátúˆún kàˆ nìˆìnˆ ráa
tunóˆó yà sijíta Ndiosíˆ ráa —nkachiˆ Jesús.

Yà nsòkòˆ ñaˆan náˆví láˆví

41 Jee sáá nééˆ Jesús ichinúúnˆ yàtùnˆ nùùnˆ sókóˆ kuèˆèˆ rá
ñçvç xùˆún nùùnˆ Ndiosíˆ. Jee néˆyá rèˆ nàsa sókóˆ ráa xùˆún.
Jee kuèˆèˆ rá kúká chúˆun xùˆún kuèˆèˆ. 42 Jee nkenta ççn ñaˆan
náˆví láˆví. Jee nchuˆun-u ùvìˆ xùˆún lúlí kàa yà ntu ni yåyáˆvi.
43 Saájee Jesús nkana ni ùxùvìˆ rá tèe súkuáˆa jín rèˆ, jee
nkachiˆ rèˆ nùùnˆ ráa:

—Máá nààˆ vá káchíˆ nìˆ nùùnˆ rán yà ñaˆan náˆví láˆví
yaˆá ví yà nchùˆun-u kàˆ xùˆún nsú kàˆ nçˆç rá chúˆun xùˆún ini
yàtùnˆ. 44 Chi nçˆç ráa jiáˆa nàkuàˆ nkinòo néen ráa. Soo ñaˆan
yaˆá, yà nóˆo láˆví ña, njiàˆa nçˆç ña xùˆún néen ña kutekuˆ ña
—nkachiˆ Jesús.

Káchíˆ Jesús yà naanˆ veñùˆun káˆnú Jerusalén

13 1 Sáá nkene Jesús ini veñùˆun káˆnú, jee ççn rá tèe
súkuáˆa jín rèˆ nkachiˆ-i nùùnˆ rèˆ:

—Mestrúˆ. ¡Kunèˆyá! Nà kàˆ káˆnú kàˆ rá yùùˆ vá. Jee nà
kàˆ vii kàˆ íyó rá veˆi yaˆá.

2 Soo nkachiˆ Jesús nùùnˆ rèˆ:
—¿Á néˆyá rán rá veˆi náˆnú yósóˆ táˆán yaˆá yà kúvi

veñùˆun káˆnú? Ni ççn yùùˆ yósóˆ taˆán nkínóo kàˆ, chi nçˆç
rá yùùˆ vá kançˆ ráa maa —nkachiˆ Jesús.

Rá seña koo tiempúˆ yà kuvi yà nkachiˆ Jesús

3 Kuàˆànˆ ráa jee sáá ñàkuneeˆ rèˆ ìkàˆ yuku Olivos yà káá
ichinúúnˆ veñùˆun káˆnú, jee Pedro, Jacobo, Juan jín Andrés
nìkàtùˆún såån ráa rèˆ:

4 —Kachiˆ xá nùùnˆ ránˆ, ¿Nama kuvi rá tiñu nkachiˆ nú
nùùnˆ ránˆ? ¿Jee ná seña koo sáva stúvi yà kunààˆ nçˆç rá tiñu
yaˆá? —nkachiˆ ráa nùùnˆ rèˆ.

5 Jee Jesús nkìjiéˆé nkachiˆ rèˆ nùùnˆ ráa:
—Nito koo rán maárán yà ni ççn ntùná xínáˆví-i ránóˆó.

6 Chi kuèˆèˆ ñçvç káñunkúún saˆá ráa ni kàˆ yà kiji ráa nùùnˆ
súví nìˆ. Kachiˆ ráa yà kuvi ráa Cristo. Jee xináˆví ráa kuèˆèˆ
víˆí ñçvç. 7 Soo ré tesòˆo rán yà íyó tùkantaˆan, jín yà koo
tùkantaˆan, jee koto ñúyúˆví ini rán. Chi sáá íyó kuvi rá tùnóˆó
yaˆá. Soo ntiáˆan kenta jìnu. 8 Chi kantáˆán nación jín inka

nación. Jee ñuun kantáˆán jín inka ñuun. Jee kéˆín nùùnˆ tàan.
Jee kutámá víˆí. Jee koo kuèˆèˆ tuntíxín. Sukuán kijiéˆé rá
tùnóˆó nùùnˆ rá ñçvç ñîvå.

9 ’Soo nito koo rán maárán, chi nakùˆva ráa ránóˆó xìntíín
rá tèe jiéˆnéˆ kuàchi, jee xináˆmáˆ ráa ránóˆó. Jee kùˆva ráa
ránóˆó jín yoˆo ini rá veñùˆun lúlí. Jee kuiñç rán ichinúúnˆ rá
tèe kúñáˆnú jín rá rey xináˆmáˆ ráa ránóˆó, chi yåˆå rán nùùnˆ
nuˆuˆ. Jee suˆva nakùˆva rán yà nááˆ jièˆèˆ nìˆ nùùnˆ ráa. 10 Jee
xíˆna kàˆ nè ntiáˆan kenta jìnu, íyó tèkùtùˆún tùˆun váˆa jièˆèˆ
nìˆ nùùnˆ ntàká nación íyó ñîvå. 11 Jee retún nakùˆva ráa
ránóˆó xìntíín tèe nísotíñú, koto nániˆvç ini rán, ná kachiˆ rán
xíˆna kàˆ kenta rán yukuán. Chisaˆ né ni ççn tùˆun taji Ndiosíˆ
nùùnˆ rán sáá kachiˆ rán maá hora yukuán, jee kachiˆ rán vá.
Chi nsú ránóˆó ví yà kaˆanˆ, chi Tàchìˆ ííˆ Ndiosíˆ ví yà kaˆanˆ.

12 ’Nakùˆva rá tèe rá ñaniˆ ráa xìntíín rá ñçvç, sáva kaˆniˆ ráa
maa. Jee suni rá tátáˆ nakùˆva ráa rá sèˆya ráa xìntíín rá ñçvç,
sáva kaˆniˆ ráa maa. Jee rá sèˆya nenta ráa sìkîˆ såˆå ráa. Jee
kaˆniˆ rá ñçvç ráa saˆá rá sèˆya ráa. 13 Nçˆç ñçvç taˆvi ini ráa
kunèˆyá ráa ránóˆó, chi yåˆå rán nùùnˆ nìˆ. Soo rá ñçvç kunìˆin
kuiñç kutú ráa jín nìˆ nè nùùnˆ kenta jìnu jee suviráa ví yà
sikáku Ndiosíˆ ráa.

14 ’Profeta Daniel ntee-e yà koo½ ççn tèe néˆí yà jíníichiˆ ini
Ndiosíˆ néˆyá rèˆ maa yà stívå-ç yà ííˆ yà saˆá-a yà kuni ùˆvìˆ
Ndiosíˆ veñùˆun káˆnú rèˆ. (Ré né ni ççn ñçvç yà kaˆvi tùˆun
yaˆá, jee kikùˆun ini-i vá. ) Jee sáá kuniˆ rán maa, yà kuiñç-ç
nùùnˆ ntu íyó kuiñç-ç, saájee rá ñçvç nééˆ Judea íyó keˆe ráa
xinóo ráa kunu ráa kîˆînˆ ráa nùùnˆ yuku sáva kàku ráa. 15 Ré
ççn ñçvç yósóˆ-o xìnìˆ veˆi-i, retún nuun-u, jee koto nívç-ç ini
veˆi-i tavaˆ-a ni ççn nantíñú-u. 16 Jee ré ççn ñçvç íñå-ç nùùnˆ tataˆ
sáˆá-a, koto níkó-o nakeˆen-e saˆma-a. 17 Ná náˆví kàˆ rá ñaˆan
kunee kuèˆìˆ, jín rá ñaˆan néen yçkån kìvîˆ yukuán. 18 Nakuetu
rán jee kàkàtáˆvíˆ rán nùùnˆ Ndiosíˆ yà nkúvi rá tiñu yaˆá
tiempúˆ vìjin ¼sáá kúun sàvìˆ xéénˆ½. 19 Chi rá kìvîˆ yukuán
kunoˆo nasåkuitçˆ rá ñçvç tunóˆó yà nintíˆín ntiáˆan nè kuvi
suˆva nè tiempúˆ xíˆnañúˆún, sáá nsàˆá Ndiosíˆ ñîvå, jín nè
vitan. Jee nintíˆín nkóo kàˆ suˆva. 20 Jee rétáˆ ntùví nasaˆá
kuítå Ìtoˆoˆ-ó tiempúˆ tunóˆó vá, jee ni ççn ñçvç nkáku. Soo
jièˆèˆ rá ñçvç, yà yåˆå ráa nùùnˆ Ndiosíˆ, yà nkàji rèˆ, jee saáva
nasaˆá kuítå rèˆ tiempúˆ vá. 21 Saájee ré ççn ñçvç kachiˆ-i nùùnˆ
rán: “Kunèˆyá rán, yaˆá íñå Cristo”. Áxí kachiˆ-i yà: “Kunèˆyá

rán, yukuán íñå rèˆ”. Koto ínú ini rán yà káchíˆ-i, 22 chi kenta
rá tèe yà kachiˆ ráa ni kàˆ yà Cristo ví ráa. Jee kenta rá ñçvç
yà kachiˆ ráa ni kàˆ yà Ndiosíˆ njiáˆa tùˆun nùùnˆ ráa. Jee saˆá
ráa rá seña jín rá tiñu ànaså sáva xináˆví ráa rá ñçvç. Jee saˆá
ráa maa sáva xináˆví ráa nè rá ñçvç nkàji Ndiosíˆ, retú sànaanˆ
kuvi. 23 Soo nito koo rán maárán. Chi ya nkachitùˆún yàchìˆ nìˆ
nùùnˆ rán nçˆç rá tiñu vá nè ntiáˆan kuvi-i suˆva.

Sáá niji tuku Jesús, yà nkenta kúvi rèˆ sèˆya ñçvç

24 ’Soo rá kìvîˆ yukuán, jee ré njiàˆa tiempúˆ tùnóˆó,
jee nuneenˆ nkàniiˆ, jee nkútuunˆ kàˆ yòòˆ,

25 jee kùtèˆ rá tiùùnˆ nè súkún. Jee kajiaˆ rá fuerza
tåçn nçˆç yà íyó antivå.

26 Jee kuíre kuniˆ rá ñçvç nuˆuˆ kiji nìˆ nteñu vìkòˆ, yà
nkenta nìˆ kúvi nìˆ sèˆya ñçvç. Jee kiji nìˆ jín kuèˆèˆ fuerza ííˆ
nìˆin níso nìˆ. Jee tùùnˆ nasåkuitçˆ nìˆ, chi yà kúñáˆnú nasåkuitçˆ
kàˆ kúvi nìˆ. 27 Jee kuíre chuichí nìˆ rá najiáˆáˆ ííˆ nìˆ jee nastútú
ráa rá ñçvç nkàji Ndiosíˆ, nè nùùnˆ ni kúmíˆ ichi ñîvå, nè íyo kàˆ
ichi ñîvå, jín nè íyo kàˆ ichi antivå yàtàˆ ñîvå.

28 ’Ntañúˆún kaˆvi ini rán jièˆèˆ yutun higo, jee kutùˆva rán
tùˆun kúnkunuún yaˆá. Retún ya núyúté naˆá yutun jee néneyúté
naˆá yùkùˆ, ya jíníˆ rán yà vàji kuyatin tiempúˆ sàvì.h 29 Suni
sukuán retú kuniˆ rán yà kuvi nçˆç rá tiñu yà nkachiˆ nìˆ, jee
kukáˆnú ini rán yà ya vàji kuyatin nìˆ. Yà kuéntáˆ vàji kìvç nìˆ
yuvéˆí. 30 Máá nààˆ vá káchíˆ nìˆ nùùnˆ rán yà nkùvíˆ nçˆç rá
ñçvç vá yà kuniˆ maai, nè kuvi nçˆç rá tiñu yà nkachiˆ nìˆ.
31 Naanˆ súkún jín ñîvå. Soo nsá naanˆ rá tùˆun káchíˆ nìˆ chi
nçˆç sikúnkuvi.

32 ’Soo kìvîˆ yukuán jín nà hora ¼yà kuvi rá tiñu nkachiˆ nìˆ½,
ni ççn ntùnáˆ jíníˆ maa. Ni rá najiáˆáˆ ííˆ Ndiosíˆ, yà nééˆ antivå.
Ni maáníˆ yà kúvi nìˆ sèˆya Ndiosíˆ. Métúˆún tátáˆ nìˆ vá
jíníˆ maa. 33 Nito koo rán maárán. Kuˆun xúˆún ini rán. Jee
kàkàtáˆvíˆ rán nùùnˆ Ndiosíˆ, chi ntu jíníˆ rán nà tiempúˆ

kuvi-i. 34 Sukuán íyó kuéntáˆ íyó ççn tèe yà nkene-e veˆi-i jee
kuàˆànˆ íká-a. Jee nè ntiáˆan kene rèˆ, jee njiàˆa rèˆ ta ççn nùùnˆ
rá musúˆ rèˆ tiñu sáˆá ráa, sáva kuneen kuéntáˆ ráa veˆi rèˆ.
Jee ntàtúníˆ rèˆ nùùnˆ tèe kúmí yuvéˆí, yà nito koo-o. 35 Saáva
nito koo rán, chi ntu jíníˆ rán nà hora kiaaˆ Ìtoˆoˆ xí veˆi: á
yankuááˆ, áxí savañuún, áxí nikån sáá kána stóˆo, áxí yàneˆenˆ.
36 Nito koo rán maárán, sáva retú sànaanˆ nenta nìˆ jee koo
tùˆva rán, kuéntáˆ retú nenta sànaanˆ tèe xí veˆi, jee ntu
nániˆinˆ sànaanˆ rèˆ musúˆ kíxíˆ. 37 Rá tùˆun káchíˆ nìˆ nùùnˆ
rán yaˆá, nùùnˆ nçˆç ñçvç káchíˆ nìˆ maa. ¡Nito koo rán maárán!
—nkachiˆ Jesús.,1314

Nátúˆún ráa nàsa tççn ráa Jesús

14 1 Ìñàjee nìyo ùvìˆ kàˆ kìvîˆ jee koo viko pascuaj jín
viko yájíˆ ráa ìxtàtíláˆ yà ntu yåˆå levadura. Jee rá

sùtùˆ kúñáˆnú jín rá escriba, núkú ráa nàsa kuvi xináˆví ráa
Jesús, jee tççn ráa rèˆ, jee kaˆniˆ ráa rèˆ. 2 Chi nkachiˆ ráa:

—Nsá tççn-ó maá kìvîˆ íyó viko, sáva ntu táviˆ rá ñçvç yó.

Ççn ñaˆan nchìsó aceite jiávixiˆ xìnìˆ Jesús

3 Nneeˆ Jesús ñuun Betania ini veˆi Simón, yà nnoˆo-o
kuèˆìˆ téˆyúˆ naní lepra. Ni nééˆ rèˆ nùùnˆ mesa yájíˆ rèˆ, jee
nkenta ççn ñaˆan nùùnˆ rèˆ. Ínaˆá ña ççn tìnoˆoˆ lúlí yùùˆ, naní
alabastro, ñúˆún chitú aceite maa. Aceite vá kúvi ninuˆun
nardo nute jiávixiˆ, jee yåyáˆvi víˆí. Jee ntàˆví ña tìnoˆoˆ vá,
jee nchìsó ña aceite vá xìnìˆ rèˆ. 4 Saájee rá ñçvç káˆvi ni íñå
yukuán nkìtî ini ráa jee nkachiˆ ráa nùùnˆ táˆán ráa:

—¿Nàchi nsìkånaanˆ ña aceite jiávixiˆ vá? 5 Chi kuvi xìkó
aceite jiávixiˆ vá, nékúvi, yà kúvi yàˆvi ççn ñçvç yà újíˆ yòòˆ.
Jee kuvi kùˆva xùˆún vá nùùnˆ rá láˆví, nékúvi —nkachiˆ sava
ráa nkakuíyuˆú ráa nùùnˆ ña.

6 Soo Jesús nkachiˆ nùùnˆ ráa:
—Kusaá rán ña. ¿Nàkui chi xtáñáˆán rán ña? Chi ççn tiñu

vàˆa ví yà nsàˆá ña nùùnˆ nuˆuˆ. 7 Chi sukuáni íyó rá láˆví jín
rán. Jee résá kuíni rán, jee kúvi saˆá rán yà váˆa jín ráa. Soo
nuˆuˆ, nsá nåånkání kuneeˆ nìˆ jín rán. 8 Nsàˆá ña nàkuàˆ nkùneí

ña. Nchiˆi ña aceite vá yçkçkúñu nìˆ, sáva saˆá stákoo yàchìˆ
ña nuˆuˆ, nè ntiáˆan sèˆí ráa nuˆuˆ. 9 Jee máá nààˆ vá káchíˆ nìˆ
nùùnˆ rán, yà né ni ví nkuvi nùùnˆ stekútùˆún ráa tùˆun váˆa
Ndiosíˆ kuaíyó nçˆç ñîvå, jee suni nakani ráa yà nsàˆá ña, sáva
nakùˆun ini rá ñçvç ña —nkachiˆ Jesús nùùnˆ ráa.

Núkú Judas sáá nakùˆva rèˆ Jesús nùùnˆ rá
tèe néetiñu íñå sìkîˆ rèˆ

10 Saájee Judas Iscariote, yà kúvi ççn rá ni úxúviˆ tèe, ñàˆànˆ
rèˆ nùùnˆ rá sùtùˆ kúñáˆnú, sáva sukuíta rèˆ Jesús. 11 Jee sáá
ntesòˆo ráa rèˆ, jee nkùsîî ini ráa. Jee nchìsó yuˆú ráa yà kùˆva
ráa xùˆún nùùnˆ rèˆ. Saájee nnùkú rèˆ sáá kuvi nakùˆva rèˆ
Jesús xìntíín ráa.

Xíní Ìtoˆoˆ-ó

12 Jee kìvîˆ xíˆnañúˆún viko yájíˆ rá ñçvç Israel ìxtàtíláˆ yà
ntu yåˆå levadura, jín sáá jiáˆníˆ ráa lanchi lúlí sókóˆ ráa yà
yájíˆ ráa viko pascua. Jee rá tèe súkuáˆa jín Jesús, nìkàtùˆún
ráa rèˆ:

—¿Né núˆ kuíni nú yà kîsaˆá stákoo ránˆ, sáva kuxíní-ó
viko yaˆá?

13 Saájee ntàjí rèˆ ùvìˆ ni rá tèe súkuáˆa jín rèˆ, jee nkachiˆ
rèˆ nùùnˆ ráa:

—Kuáˆán rán nè ñuun káˆnú, jee yukuán ketáˆán rán ççn tèe
yà níso ççn kìyç ñúˆún nute. Kunikçnˆ rán maa. 14 Jee nùùnˆ kìvç
rèˆ, jee kachiˆ rán nùùnˆ tèe xí veˆi vá: “Maá Mestrúˆ káchíˆ:
¿Né núˆ íyó ççn ini veˆi kunee núún nìˆ nùùnˆ kuvi kuxíní nìˆ
viko pascua jín rá tèe súkuáˆa jín nìˆ?” 15 Jee suvirèˆ xinéˆénˆ
nùùnˆ rán ççn ini veˆi káˆnú yósóˆ táˆán, yà nçˆç ya íyó stákoo.
Yukuán satúˆva rán yà kuxíní-ó —nkachiˆ Jesús nùùnˆ ráa.

16 Jee nkene ni núvíˆ rá tèe, yà súkuáˆa jín rèˆ, jee nkenta
ráa ñuun káˆnú. Jee nnàniˆinˆ ráa nçˆç sáni nkachiˆ rèˆ nùùnˆ
ráa. Jee nsàˆá stákoo ráa yà kuxíní ráa viko pascua.

17 Sáá nkuààˆ jee nkenta Jesús jín ni úxúviˆ rá tèe. 18 Sáá
nééˆ ráa nùùnˆ mesa, yájíˆ ráa, jee nkachiˆ Jesús nùùnˆ ráa:

—Máá nààˆ vá káchíˆ nìˆ nùùnˆ rán yà ççn ránóˆó vá nakùˆva-a
nuˆuˆ. Ççn yà nééˆ yájíˆ nkáˆnú jín nìˆ ví-i —nkachiˆ Jesús.

19 Saájee suviráa nkìjiéˆé nkùkuéká ini ráa, jee nkìjiéˆé ta
ççn ta ççn ráa káchíˆ:

—¿Á nsú nuˆuˆ ví-i?

San Marcos 14 50

© La Liga Bíblica, A.C. 2005



Inka kàˆ nkachiˆ:
—¿Á nsú nuˆuˆ ví-i?
20 Jee nkachiˆ rèˆ nùùnˆ ráa:
—Ççn yà úxúviˆ rán kúvi-i. Ççn rán yà xínáji ìxtàtíláˆ ini kòˆòˆ

jín nìˆ ví-i. 21 Chi nuˆuˆ, yà nkenta kúvi nìˆ sèˆya ñçvç, íyó nijia
kîˆînˆ nìˆ kuviˆ nìˆ, sáni káchíˆ nùùnˆ tutuˆ níso tùˆun Ndiosíˆ.
Soo ¡Na náˆví kàˆ tèe vá yà nakùˆva-a nuˆuˆ! Vàˆa kàˆ ví-i retá
ntu nkáku-u nékui —nkachiˆ rèˆ.

22 Jee ni yájíˆ ráa, jee ntççn Jesús ççn ìxtàtíláˆ, jee nìkàtáˆvíˆ
rèˆ nùùnˆ Ndiosíˆ. Jee kuíre ntàsáva rèˆ maa, jee njiàˆa rèˆ maa
nùùnˆ ráa, jee nkachiˆ rèˆ nùùnˆ ráa:

—Tççn rán maa. Yaˆá ví ñunéˆyúˆ nìˆ.
23 Jee kuíre ntççn rèˆ ççn vasúˆ, jee njiàˆa rèˆ nkùtaˆviˆ rèˆ

nùùnˆ Ndiosíˆ, jee njiàˆa rèˆ maa nùùnˆ ráa, jee niˆi ntáká ráa
maa. 24 Jee nkachiˆ rèˆ nùùnˆ ráa:

—Yaˆá ví nìñîˆ nìˆ yà katç ¼sáá kunoˆo nìˆ½ sáva kakçnˆ Ndiosíˆ
tratúˆ jiáá, chi kuviˆ nìˆ jièˆèˆ rá kuàchi kuèˆèˆ ñçvç. 25 Máá nààˆ
káchíˆ nìˆ nùùnˆ rán, yà nkóˆo nìˆ kàˆ nixiˆ yà vixíˆ kúun yokúˆúˆ
uva, nè kìvîˆ nakoˆo jiáá tuku nìˆ maa, sáá kenta tatúníˆ Ndiosíˆ
nùùnˆ nçˆç ñîvå —nkachiˆ Jesús.

Stékútùˆún Jesús yà kachiˆ Pedro yà ntu jíníˆ-i rèˆ

26 Sáá nkuvi nita ráa yaaˆ himno, yà nákuetúˆún-u Ndiosíˆ,
jee kuíre nkene ráa kuàˆànˆ ráa nùùnˆ yuku naní Olivos.

27 Jee nkachiˆ Jesús nùùnˆ ráa:
—Ntáká rán kininkava nayùˆví rán jee xinóo rán nuˆuˆ

yakuááˆ vitan. Chi sáni káchíˆ nùùnˆ tutuˆ níso tùˆun Ndiosíˆ:
“Kaˆniˆ nìˆ tèe náka lanchi jee kutenuun rá lanchi”. 28 Soo
retún nnàtekuˆ ììˆ nìˆ nteñu rá níˆiˆ, jee xíˆna nìˆ kàˆ kîˆînˆ nùùnˆ
Galilea nsú kàˆ suvirán —nkachiˆ Jesús nùùnˆ ráa.

29 Saájee Pedro nkachiˆ nùùnˆ rèˆ:
—Súnikàˆ ntáká ráa nayùˆví jee xinóo ráa nóˆó, soo nuˆuˆ

chi ntùví.
30 Jee nkachiˆ Jesús nùùnˆ rèˆ:
—Máá nààˆ vá káchíˆ nìˆ nùùnˆ nú yà: Yakuááˆ vitan, nikån

nè ntiáˆan kana stóˆo yà úvíˆ íchí, suvinú vá kachiˆ, yà ntu jíníˆ
nú nuˆuˆ ùnìˆ íchí —nkachiˆ Jesús nùùnˆ-u.

31 Soo nìˆin kàˆ nkaˆanˆ Pedro:
—Súnikàˆ íyó kuviˆ nìˆ jín nú, soo ni nsáˆ kachiˆ nìˆ yà ntu

jíníˆ nìˆ nóˆó.
Jee suni sukuán nkachiˆ ntáká ráa.

Jíkátáˆvíˆ Jesús nùùnˆ naní Getsemaní

32 Jee nkenta Jesús jín rá tèe súkuáˆa jín rèˆ ççn nùùnˆ naní
Getsemaní. Jee nkachiˆ rèˆ nùùnˆ ráa:

—Kuneeˆ rán yaˆá ni jíkátáˆvíˆ nìˆ nùùnˆ Ndiosíˆ.
33 Jee nkeˆen rèˆ Pedro, Jacobo jín Juan, jee nkìjiéˆé nkùkuíˆyá

ini rèˆ jee nnàniˆvç víˆí ini rèˆ. 34 Jee nkachiˆ rèˆ nùùnˆ ráa:
—Kúkuéká nasåkuitçˆ ini nìˆ nè kuéntáˆ reá yà jíˆíˆ nìˆ.

Kunetu rán yaˆá, jee kunee nito rán —nkachiˆ rèˆ nùùnˆ ráa.
35 Saájee Jesús nika rèˆ ntí kàˆ ichinúúnˆ, jee ñàkàva nei rèˆ,

jee nìkàtáˆvíˆ rèˆ, vá réá kuvi jee nkúnoˆo rèˆ tùnóˆó vàji sìkîˆ
rèˆ kìvîˆ yukuán. 36 Jee nìkàtáˆvíˆ rèˆ:

—¡Abba!k ¡Tátáˆ nìˆ! Nçˆç nùùnˆ vá kúvi saˆá nú. Siíyo nú
tùnóˆó yà vàji koˆo nìˆ yaˆá. Soo koto sáˆá nú nàkuàˆ kuíni nìˆ,
chisaˆ saˆá sáni kuíni nú —sukuán nnàkuetu rèˆ.

37 Jee nnìkó rèˆ, jee kíxíˆ ráa nnàniˆin rèˆ ráa. Jee nkachiˆ
rèˆ nùùnˆ Pedro:

—Simón. ¿Á kíxíˆ nú? ¿Á ntu nkúvi kunito nú ni ççn hora?
38 Koo nito rán jee nakuetu rán, yà koto síkúvi ini rán kininkava
rán nùùnˆ kuàchi. Íyó nijia yà ñúˆún káñá ánímaˆ rán sikúnkuvi
vàˆa rán, soo táyáˆ yçkçkúñu rán —nkachiˆ Jesús nùùnˆ ráa.

39 Jee kuànakuetu tuku rèˆ, jee suni nuún nkachiˆ tuku rèˆ
tùˆun yà ya nkachiˆ rèˆ. 40 Jee nenta tuku rèˆ, jee kíxíˆ tuku ráa
nnàniˆinˆ rèˆ ráa, chi nè kúvéi màˆná nùùnˆ ráa. Jee ntu nkútúníˆ
ini ráa ná nnàxiníkó ráa nùùnˆ rèˆ.

41 Jee nnenta rèˆ yà úníˆ íchí, jee nkachiˆ rèˆ nùùnˆ ráa:
—¿Á kíxíˆ ììˆ rán jee nájiáví rán? Ya nkuvira. Yà nkenta

hora. Kunèˆyá rán. Suˆva nakùˆva ráa nuˆuˆ, yà nkenta kúvi nìˆ
sèˆya ñçvç, xìntíín rá ñçvç kuàchi. 42 Nakòo rán. Nkóˆónˆ ránˆ.
Jee kunèˆyá rán. Tèe yà nakùˆva-a nuˆuˆ ya vàkuyatin-i
—nkachiˆ Jesús.

Ntççn ráa Jesús

43 Ni káˆánˆ ììˆ rèˆ, jee ntañúˆún kuitçˆ, nkenta Judas, yà
kúvi ççn rá ni úxúviˆ tèe vá. Jee nkenta kuèˆèˆ ñçvç jín rèˆ yà
ínaˆá ráa yuchiˆ espada jín yutun. Rá ñçvç vá ví rá ntàjí rá
sùtùˆ kúñáˆnú, jín rá escriba, jín rá tèe kúñáˆnú nùùnˆ ñçvç
Israel. 44 Jee Judas, yà nakùˆva rèˆ Jesús nùùnˆ ráa, njiàˆa rèˆ
ççn seña nùùnˆ ráa. Jee nkachiˆ rèˆ:

—Tèe yà teyuˆú nìˆ, suvi ví yà nánukú rán. Tççn rán maa.
Jee kunaka kutú rán maa —nkachiˆ Judas.

45 Sáá nkenta rèˆ, jee ntañúˆún kuitçˆ nkùyatin rèˆ nùùnˆ
Jesús, jee nkachiˆ rèˆ nùùnˆ-u:

—Mestrúˆ.
Jee ntèyuˆú rèˆ maa. 46 Saájee ntççn ráa maa kuàˆànˆ ráa

jín-i.
47 Soo ççn rá íñå yatin jín Jesús ntavaˆ rèˆ yuchiˆ espada rèˆ,

jee nkuun rèˆ maa sòˆo ççn rá musúˆ sùtùˆ kúñánú kàˆ, jee kuísá
ñeˆneˆ rèˆ sòˆo-o. 48 Jee nkachiˆ Jesús nùùnˆ ráa:

—¿Á vàji rán jín yuchiˆ jín yutun sáva tççn rán nuˆuˆ,
kuéntáˆ reá ççn tèe kuíˆná ví nìˆ, rújan? 49 Ni kìvîˆ nìñç nìˆ jín
rán chíkéˆi veñùˆun káˆnú, jee nxìnéˆénˆ nìˆ. Jee ntu ntççn rán
nuˆuˆ. Soo sukuán kúvi sáva sikúnkuvi sáni káchíˆ nùùnˆ tutuˆ
níso tùˆun Ndiosíˆ —nkachiˆ Jesús nùùnˆ ráa.

50 Saájee ntáká rá tèe súkuáˆa jín rèˆ nkeˆe ráa nxìnóo ráa
rèˆ jee ninu ráa.

Ççn tèe súchí yà ninu

51 Jee ççn tèe súchí nnikçnˆ rèˆ Jesús. Jee nniji nkáˆnú rèˆ
kuàchi ççn saˆma vítá ni. Jee ntççn ráa rèˆ. 52 Soo nkeˆe rèˆ
nxìnóo rèˆ saˆma vítá vá, jee íyó ñçån rèˆ ninu rèˆ.

Íñå Jesús nùùnˆ rá tèe kúñáˆnú nísotíñú xínáˆmá ráa rèˆ

53 Jee ñànaka ráa Jesús nùùnˆ sùtùˆ kúñáˆnú kàˆ. Jee nkùtútú
ntáká rá sùtùˆ kúñáˆnú, jín rá tèe kúñáˆnú, jín rá escriba.

54 Jee nnikçnˆ íká Pedro ráa, nè nkenta rèˆ chikéˆi nééˆ ini
veˆi sùtùˆ kúñáˆnú kàˆ. Jee nééˆ rèˆ jín rá ñçvç kúmí yuvéˆí,
núvíxinˆ rèˆ yunúˆúnˆ.

55 Saájee rá sùtùˆ kúñáˆnú jín ntáká rá jiéˆnéˆ kuàchi nnùkú
ráa rá tèe jiáˆa yà nááˆ sìkîˆ Jesús, sáva kaˆniˆ ráa maa. Soo
ntùná nnániˆin ráa. 56 Chi kuèˆèˆ ñçvç nsànáaˆ túˆún ráa sìkîˆ rèˆ,
soo ntu nkúnuún kaˆanˆ ráa jièˆèˆ yà káchíˆ ráa. 57 Jee tèe káˆví
ni nnàkuìñî nichi jee nsànáaˆ túˆún ráa sìkîˆ rèˆ jee nkachiˆ ráa:

58 —Rá nuˆuˆ ntesòˆo yà nkachiˆ rèˆ: “Suvinìˆ xináánˆ nìˆ
veñùˆun káˆnú yaˆá, yà nsàˆá jín naˆá rá tèe, jee kìvîˆ úníˆ
nasaˆá nìˆ inka kàˆ, yà ntu sáˆá rá tèe jín naˆá-a” —nkachiˆ ráa.

59 Jee ni sukuán ntu nkúnuún kaˆanˆ ráa jièˆèˆ yà nkachiˆ ráa.
60 Saájee nnàkuìñî nichi maá sùtùˆ kúñáˆnú kàˆ nteñu ráa,

jee nìkàtùˆún rèˆ Jesús:
—¿Á ni nkáˆánˆ kuitçˆ nú? ¿Ná kúvi yà nááˆ jiáˆa ráa sìkîˆ nú?
61 Soo níín íyó rèˆ, jee ntùnáˆ nnáxiníkó rèˆ. Jee inka ìchi kàˆ

nìkàtùˆún tuku sùtùˆ kúñáˆnú kàˆ maa, jee nkachiˆ rèˆ nùùnˆ-u:
—Nóˆó ¿á kúvi nú Cristo, yà kúvi sèˆya Ndiosíˆ, yà netuˆ

kúvi rèˆ?
62 Jee nkachiˆ Jesús:
—Nuˆuˆ ví-i. Jee nuˆuˆ, yà nkenta kúvi nìˆ sèˆya ñçvç, kuniˆ

rán nuˆuˆ kuneeˆ nìˆ ichi kuáˆá Ndiosíˆ kúñáˆnú kàˆ nùùnˆ nçˆç,
nùùnˆ kúñáˆnú nìˆ jín rèˆ. Jee kuniˆ rán niji nìˆ nteñu vìkòˆ
súkún —nkachiˆ rèˆ nùùnˆ ráa.

63 Saájee maá sùtùˆ kúñáˆnú kàˆ nnàtá rèˆ saˆma rèˆ, ¼sáva
stúvi rèˆ nùùnˆ nçˆç yà kítå nasåkuitçˆ ini rèˆ½. Jee nkachiˆ rèˆ:

—¿Na nùùnˆ jíniñúˆún-ó kàˆ ñçvç sanáaˆ yà nááˆ sìkîˆ rèˆ
nùùnˆ-ó, rúsa? 64 Chi ntesòˆo rán yà nkaˆanˆ nivàˆa rèˆ nnèˆyá
rèˆ Ndiosíˆ. ¿Nàja íyó kúníˆ rán, rúsa? —nkachiˆ sùtùˆ kúñáˆnú
kàˆ.

Jee ntáká ráa nsànáaˆ ráa yà néíká kuviˆ rèˆ. 65 Jee kéˆín ráa
nkìjiéˆé tiésåå ráa nùùnˆ rèˆ. Jee ñasçˆ ráa nùùnˆ rèˆ, jee jiáˆa ráa
rèˆ jín yîkå ráa. Jee káchíˆ ráa nùùnˆ rèˆ:

—Kachiˆ né ççn jiáˆa-a nóˆó retú táji Ndiosíˆ tùˆun nùùnˆ nú.
Jee rá tèe kúmí ráa rèˆ nkatuˆ ráa nùùnˆ rèˆ.

Pedro káchíˆ yà ntu jíníˆ rèˆ Jesús

66 Jee íñå Pedro chìji nùùnˆ íyó chíkéˆi ini véˆí. Jee nkenta
ççn ñaˆan kúvi musúˆ sùtùˆ kúñáˆnú kàˆ. 67 Jee sáá niniˆ ña yà
núvíxinˆ Pedro yunúˆúnˆ, jee nnàkùnèˆyá vàˆa ña nùùnˆ rèˆ, jee
nkachiˆ ña nùùnˆ rèˆ:

—Jee suni nóˆó ranikàˆ nìkónúun nú jín Jesús, tèe kúvi
ñuun Nazaret.

68 Soo maárèˆ nkachiˆ ntùví, jee nkachiˆ rèˆ:
—Ni ntu jíníˆ nìˆ, ni ntu jiákùˆun ini nìˆ yà káchíˆ nú.
Jee vàkene rèˆ jee nkenta rèˆ ichi yuvéˆí chíkéˆi. Jee nkana

stóˆo.
69 Jee sáá niniˆ tuku musúˆ vá rèˆ, jee nkìjiéˆé tuku ña

nkachiˆ ña nùùnˆ rá íñå yukuán:
—Tèe yaˆá kúvi ççn rá kútáˆán jín Jesús.
70 Soo tukuni nkachiˆ rèˆ yà ntùví.
Sáá nkùnúún kàˆ, tukuni rá ñçvç íñå yukuán nkachiˆ ráa

nùùnˆ Pedro:
—Kúvi nijia nú ççn rá kútáˆán jín Jesús, chi tèe Galilea

kúvi nú, [chi kuéntáˆ káˆánˆ ráa káˆánˆ nú].
71 Soo nkìjiéˆé rèˆ nkachiˆ rèˆ yà xinóˆo Ndiosíˆ rèˆ retún

ntu káˆánˆ nààˆ rèˆ. Jee nsànáaˆ rèˆ ichinúúnˆ Ndiosíˆ:
—Ntu jíníˆ nìˆ tèe yaˆá, yà káˆánˆ rán jièˆèˆ-e.
72 Jee ntañúˆún kuitçˆ, nkana stóˆo yà úvíˆ ìchi. Jee

nnàkuˆun ini Pedro yà nkachiˆ Jesús nùùnˆ rèˆ: “Nè ntiáˆan
kana stóˆo yà úvíˆ íchí, ùnìˆ íchí kachiˆ nú yà ntu jíníˆ nú
nuˆuˆ” nkachiˆ Jesús. Jee sáá nnàkùˆun ini rèˆ tùˆun vá, jee
nnaˆyuˆ rèˆ.,1415

Íñå Jesús ichinúúnˆ Pilato

15 1 Jee sáá ntùùnˆ nkàniiˆ, nnàtúˆún rá sùtùˆ kúñáˆnú,
jín rá tèe kúñáˆnú, jín rá escriba, jín nçˆç rá inka kàˆ

tèe yåˆå justicia ñáˆnú yà nééˆ kuéntáˆ ráa nùùnˆ Israel. Jee
niˆniˆ ráa Jesús, jee nnaka ráa maa, jee nnàkùˆva ráa maa
xìntíín Pilato, ¼yà kúvi tèe ñuun Roma, yà tátúníˆ nùùnˆ ñuun
Israel½. 2 Jee nìkàtùˆún Pilato rèˆ:

—¿Á suvinú ví rey yà tátúníˆ nùùnˆ rá ñçvç Israel?
Jee nnàxiníkó Jesús nùùnˆ rèˆ:
—Sukuán kúvi, sáni yà nkachiˆ nú.

3 Jee nxìkóñáˆán rá sùtùˆ kúñáˆnú rèˆ kuèˆèˆ víˆí kuàchi.
4 Saájee tukuni nìkàtùˆún Pilato rèˆ:

—¿Á ni ntùnáˆ náxiníkó nú? Kuniˆ chi kuèˆèˆ kuàchi
xíkóñáˆán ráa nóˆó.

5 Soo Jesús ntùnáˆ nnáxiníkó-o kàˆ. Saáva ntìvå xíniˆ Pilato.

Nsànáaˆ ráa yà kuviˆ Jesús

6 Soo ta viko Pascua, sukuáni siáá Pilato ççn rá tèe násåˆ
vekàa yà jíkánˆ rá ñçvç Israel. 7 Jee íyó ççn tèe naní Barrabás.
Yåˆå rèˆ jín rá inka tèe ini vekàa, chi nkàntáˆán ráa jín rá tèe
nísotíñú jee ñaˆniˆ ráa ñçvç. 8 Jee nkenta kuèˆèˆ ñçvç yà nkìjiéˆé
jíkánˆ ráa nùùnˆ Pilato, yà saˆá rèˆ sáni yà sáˆá rèˆ ta viko vá.
9 Saájee nìkàtùˆún Pilato ráa:

—¿Á kuíni rán yà siáá nìˆ rey, yà tátúníˆ nùùnˆ rá ñçvç
Israel, rújan?

10 Nkachiˆ rèˆ suˆva chi niniˆ rèˆ yà táˆvi ini rá sùtùˆ kúñáˆnú
néˆyá ráa Jesús. Jièˆèˆ saáva njiàˆa ráa maa nùùnˆ rèˆ. 11 Soo rá
sùtùˆ kúñáˆnú vá nsìkáˆánˆ ráa rá ñçvç, yà kàkànˆ ráa, yà siááˆ
rèˆ Barrabás nsú kàˆ Jesús.

12 Saájee Pilato nnàxiníkó tuku nùùnˆ ráa:
—¿Ná saˆá nìˆ jín maáréˆ yà káchíˆ rán yà kúvi rey yà

tátúníˆ nùùnˆ rá ñçvç Israel, rújan?
13 Jee tukuni nkànajín ráa:
—¡Tekaa maa nùùnˆ kurúsiˆ!
14 Soo Pilato nkachiˆ nùùnˆ ráa:
—¿Nà kui? ¿Ná kúvi yà níváˆa nsàˆá rèˆ, rújan?
Soo suviráa saa nxìníˆin ráa kàˆ nkànajín ráa:
—¡Tekaa maa nùùnˆ kurúsiˆ!
15 Saájee Pilato kuíni rèˆ kinòo vàˆa rèˆ jín rá ñçvç, jee nsìáá

rèˆ Barrabás. Jee nchiˆi rá soldado yoˆo Jesús nsàˆá rèˆ, jee
njiàˆa rèˆ maa nùùnˆ ráa, sáva tekaa ráa maa nùùnˆ kurúsiˆ,
sáva kaˆniˆ ráa maa.

16 Jee kuíre ñànaka rá soldado rèˆ chíkéˆi nééˆ ini vetíñú,
naní Pretorio. Jee nnàstútú ráa ntáká rá soldado. 17 Jee
nsìkúnijin ráa ççn saˆma líˆí maa, ¼kuéntáˆ saˆma rey½. Jee nsàˆá
tìyùˆ ráa ççn corona iñu, jee nchuˆun ráa maa xìnìˆ rèˆ. 18 Jee
nkìjiéˆé ráa nkaˆanˆ ùˆvìˆ ráa kuéntáˆ nkaˆanˆ yåñúˆún ráa ni kàˆ
nùùnˆ rèˆ:

—¡Na kàˆ netuˆ kàˆ kuvi rey, yà tátúníˆ nùùnˆ rá ñçvç Israel!

19 Jee nkuun ráa ççn tùxíi xìnìˆ rèˆ, jee ntiesîå ráa nùùnˆ rèˆ.
Jee nñàkuìñî ítå ráa nùùnˆ rèˆ, sáva saˆá ráa ni kàˆ yåñúˆún
ráa nùùnˆ rèˆ, ¼kuéntáˆ ççn rey½. 20 Sáá nnçˆç nsàˆá kátá ini ráa
nnèˆyá ráa rèˆ sukuán, jee nsiíyo ráa saˆma líˆí nñùˆun rèˆ,
jee nnàsikúnijin tuku ráa saˆma rèˆ maáréˆ. Jee ntavaˆ ráa rèˆ
sáva tekaa ráa rèˆ nùùnˆ kurúsiˆ sáva kuviˆ rèˆ.

Ntèkaa ráa Jesús nùùnˆ kurúsiˆ jee nìˆìˆ rèˆ

21 Jee yukuán kuàjiàˆa ççn tèe, jee ntètuvi ráa rèˆ kuniso rèˆ
kurúsiˆ Jesús. Naní rèˆ Simón, kúvi rèˆ tèe ñuun Cirene, jee
kúvi rèˆ tátáˆ Alejandro jín Rufo. Jee vàji rèˆ ççn kuaríáˆ. 22 Jee
kuànaka ráa Jesús nùùnˆ naní Gólgota, yukuán kúni káchíˆ
“nùùnˆ ñuˆun yçkç xíníˆ”. 23 Jee njiàˆa ráa nixiˆ uva nsàkànuun
ráa jín sùjie ùvàˆ naní mirra. Soo ntu níˆi rèˆ maa. 24 Jee
ntèkaa ráa rèˆ nùùnˆ kurúsiˆ. Jee ntàsáva ráa saˆma rèˆ.
Nsìkå ráa suerte sáva kuniˆ ráa né ççn ráa vá nìˆìnˆ maa.

25 Kúvi kaîînˆ yàneˆenˆ, sáá ntèkaa ráa rèˆ nùùnˆ kurúsiˆ.
26 Jee kuàˆ nxìkóñáˆán ráa rèˆ, sukuán ntee ráa nùùnˆ yutun
letrero, yà ntèkaa ráa xìnìˆ kurúsiˆ, yà káchíˆ: “Rey yà tátúníˆ
nùùnˆ rá ñçvç Israel”. 27 Jee ntèkaa ráa ùvìˆ rá tèe kuíˆná jín rèˆ
jee ta nùùnˆ ráa kurúsiˆ ráa, ççn ichi kuáˆá rèˆ jee ççn ichi sátín
rèˆ. 28 [Jee nsìkúnkuvi sáni yà káchíˆ nùùnˆ tutuˆ níso tùˆun
Ndiosíˆ: “Ntççn kuéntáˆ ráa yà nkuvi rèˆ kuéntáˆ ççn rá tèe sáˆá
kuàchi.”] 29 Jee rá ñçvç jiáˆa yukuán ntenùùn ráa rèˆ, jee
nchisó íká ráa nùùnˆ ráa nùùnˆ rèˆ, jee nkachiˆ ráa:

—¡Ja! Nóˆó ví yà kançˆ veñùˆun káˆnú, jee ùnìˆ kìvîˆ naneˆen
nú maa. 30 Sikáku maánú jee nuun nú nùùnˆ kurúsiˆ —nkachiˆ
ráa nùùnˆ rèˆ.

31 Suni sukuán rá sùtùˆ kúñáˆnú jín rá escriba nkaˆanˆ ùˆvìˆ
ráa nnèˆyá rèˆ, jee nkachiˆ ráa nùùnˆ ççn inka ráa:

—Rá inka kàˆ ñçvç nsìkáku rèˆ, soo ntu kúvi sikáku rèˆ
maáréˆ. 32 ¡Cristo! yà kúvi rey yà tátúníˆ nación Israel, íyó
nuun rèˆ nùùnˆ kurúsiˆ ntañúˆún, sáva kuniˆ-ó jee ìnù ini-ó
maa —nkachiˆ rá sùtùˆ kúñáˆnú.

Jee rá inka kàˆ tèe níntakaa nùùnˆ rá kurúsiˆ jín rèˆ, suni
ntenùùnˆ ráa rèˆ.

Nìˆìˆ Jesús

33 Sáá nkenta sava nuví, jee nùneenˆ nçˆç nùùnˆ ñùˆún, jín
nè kaùnìˆ yánini. 34 Jee maá kaùnìˆ, nkànajín nìˆin Jesús:

—¡Eloi! ¡Eloi! ¿Lama sabactani?
(Tùˆun yaˆá kuíni kachiˆ: “¡Ndiosíˆ nìˆ! ¡Ndiosíˆ nìˆ! ¿Nàkui

chi nkeˆe nú nxìnóo nú nuˆuˆ?”)
35 Jee kéˆín ráa íñå yukuán, sáá ntesòˆo ráa yaˆá, nkachiˆ

ráa:
—¡Tesòˆo rán! Kána rèˆ Elías ¼yà nkuvi profeta½.
36 Saájee ninu ççn tèe jee nchùnáji rèˆ ççn tiàˆmà nùùnˆ nixiˆ

uva iyá, jee nchìsó rèˆ maa xìnìˆ ççn yutun, jee njiàˆa rèˆ vá
nùùnˆ Jesús, sáva koˆo-o vá, jee nkachiˆ tèe vá:

—Kunetu-ó. Jee kuniˆ-ó retún kiji Elías xinúun rèˆ maa.
37 Soo kuàyúˆú Jesús nkànajín rèˆ jee nìˆìˆ rèˆ. 38 Jee saˆma

káˆnú níntakaa ñúmáˆñú jiásåˆ ini veˆi ííˆ víˆí ini veñùˆun káˆnú,
jee nnàtàˆ sava, nè xìnìˆ-i jín nè jièˆèˆ-e. 39 Jee maá capitán
Roma íñå ichinúúnˆ Jesús. Jee sáá ntesòˆo rèˆ yà nkànajín-i
suˆva jee niniˆ rèˆ yà suˆva nìˆìˆ-i, jee nkachiˆ rèˆ:

—Máá nààˆ vá nkuvi nijia tèe yaˆá sèˆya Ndiosíˆ.
40 Jee suni nìñç rá ñaˆan nnèˆyá íká ráa. Jee nteñu ráa nìñç

María ñuun Magdala, jín Salomé, jín María, nánáˆ José jín
Jacobo, yà súchí kàˆ. 41 Jee sáá nneeˆ Jesús Galilea, jee rá
ñaˆan yaˆá nnikçnˆ ráa Jesús, jee nchìneí ráa rèˆ. Jee suni
nìñç kuèˆèˆ kàˆ rá ñaˆan nkiji jín réˆ ñuun káˆnú Jerusalén.

Nsèˆí ráa Jesús

42 Sáá nini kìvîˆ yukuán, jee kúvi tiempúˆ sástákoo ráa,
chi kúvi-i ççn kìvîˆ kúníˆ kàˆ jee kenta kìvîˆ nájiáví ráa. 43 Jee
nkenta José, tèe ñuun Arimatea. Jee kúvi rèˆ tèe yåˆå justicia
ñáˆnú, yà íyó ñáˆnú rá ñçvç nùùnˆ rèˆ. Jee suni íyó tuneí ini rèˆ
maá kìvîˆ tátúníˆ Ndiosíˆ nùùnˆ nçˆç ñîvå. Jee nnàsáneí rèˆ ini
rèˆ, jee ñàˆànˆ rèˆ nùùnˆ Pilato, jee nìkànˆ rèˆ ñunéˆyúˆ Jesús.
44 Jee ntìvå xíniˆ Pilato yà ya nìˆìˆ Jesús. Jee nkana rèˆ capitán,
jee nìkàtùˆún rèˆ maa, retú ya nìˆìˆ Jesús. 45 Jee sáá nkùkáˆnú
ini rèˆ, yà nkachiˆ capitán, yà ya nìˆìˆ Jesús, saájee njiàˆa rèˆ
ñunéˆyúˆ vá nùùnˆ José. 46 Jee nkeˆen rèˆ ççn saˆma kuíjín vàˆa.
Jee nxìnúun rèˆ ñunéˆyúˆ vá, jee nsùkún rèˆ maa. Jee nchuˆun
rèˆ maa ini yavi nùùnˆ ya ñete ráa nè ìkàˆ kava. Jee nchinaˆan
ráa ççn yùùˆ máá káˆnú nsìkótíyu ráa maa yuˆú yavi vá, ¼sáva
kasçˆ ráa maa½. 47 Jee María ñuun Magdala, jín María nánáˆ
José, niniˆ ráa nùùnˆ nsèˆí ráa ñunéˆyúˆ Jesús.

Nnàtekuˆ ììˆ Jesús

16 1 Sáá njiàˆa kìvîˆ nájiáví, jee María ñuun Magdala,
jín Salomé jín María nánáˆ Jacobo, nkeˆen ráa aceite

jiávixiˆ sáva kîchisó ráa maa nùùnˆ ñunéˆyúˆ Jesús. 2 Jee neˆenˆ
víˆí domingo, kìvîˆ xíˆnañúˆún yà semana, ñàˆànˆ ráa nùùnˆ
yavi vá, sáá ntùùnˆ nkàniiˆ. 3 Jee jíkátùˆún táˆán ráa:

—¿Né ççn xitá yùùˆ káˆnú yuˆú yavi vá?
4 Soo sáá nnàkoto ráa, jee niniˆ ráa yà ya nkuiyo yùùˆ vá,

súnikàˆ máá káˆnú nasåkuitçˆ ví-i. 5 Jee nkìvç ráa ini yavi vá,
jee yukuán niniˆ ráa ççn tèe súchí nééˆ rèˆ ichi kuáˆá ráa. Jee
ñúˆún rèˆ saˆma kuíjín kání. Jee nyùˆví nasåkuitçˆ ráa.

6 Soo nkachiˆ rèˆ nùùnˆ ráa:
—Koto yúˆví rán. Jesús tèe ñuun Nazaret yà nánukú rán,

yà níˆiˆ nùùnˆ kurúsiˆ, ya nnàtekuˆ rèˆ, ya nnàkòo rèˆ. Ya ntùví
rèˆ kàˆ yaˆá. Kunèˆyá rán nùùnˆ nyakçnˆ ráa maa. 7 Soo kuáˆán
kachiˆ rán nùùnˆ rá tèe nsùkuáˆa jín rèˆ, jín nùùnˆ Pedro, yà
xíˆna rèˆ kàˆ kîˆînˆ Galilea nsú kàˆ suvirán. Yukuán kuniˆ rán
maa, sáni nkachiˆ rèˆ nùùnˆ rán —nkachiˆ tèe súchí vá.

8 Saájee nkene kunu ráa nè ini yavi vá, chi nkìjiéˆé nkisç-ç
ráa jee ntìvå xíniˆ ráa. Jee ni ççn nùùnˆ ntùnáˆ nkachiˆ ráa, chi
nyùˆví ráa.

Ntùvi Jesús nùùnˆ María ñaˆan ñuun Magdala

9 [Sáá nnàtekuˆ ììˆ Jesús, yàneˆenˆ domingo kìvîˆ xíˆnañúˆún
kájiéˆé semana, jee xíˆna kàˆ nùùnˆ María ñuun Magdala ntùvi
rèˆ. Jee kúvi ña ñaˆan yà ntavaˆ rèˆ ùxàˆ tàchìˆ kíni. 10 Jee
ñàˆànˆ ña, jee ñàkachitùˆún ña nùùnˆ rá ñçvç nkùtáˆán jín rèˆ.
Jee kúkuéká ini ráa, jee náˆyúˆ ráa. 11 Soo sáá ntesòˆo ráa yà
nnàtekuˆ ììˆ rèˆ, jín yà niniˆ ña maa, soo ntu nínú ini ráa ña.

Ntùvi Jesús nùùnˆ ùvìˆ rá tèe yà súkuáˆa jín rèˆ

12 Jee kuíre ni jíka núvíˆ ráa kuàˆànˆ ráa nùùnˆ kuaríáˆ,
jee såån kàˆ ntùvi Jesús nùùnˆ ráa. 13 Jee sáá kuàˆànˆ ráa jee
nkachitùˆun ráa maa nùùnˆ rá inka kàˆ, jee suni ntu nínú ini
rává.

San Marcos 16 60

© La Liga Bíblica, A.C. 2005



Sikunisotíñú Jesús rá tèe súkuáˆa jín rèˆ yà kuvi ráa apóstol

14 Jee kuéé kàˆ, ntùvi Jesús nùùnˆ rá ni ùjìˆ ççn tèe, ni nééˆ
ráa nùùnˆ mesa kúxíní ráa. Jee nkùxeen rèˆ nùùnˆ ráa, yà ntu
nínú ini ráa, yà niˆin ánímaˆ ráa, chi ntu nínú ini ráa rá ñçvç
niniˆ yà nnàtekuˆ ììˆ rèˆ.

15 Jee nkachiˆ rèˆ nùùnˆ ráa:
—Kuáˆán rán kuaíyó ñîvå, jee stekútùˆún rán tùˆun váˆa

Ndiosíˆ nùùnˆ kuaíyó ñçvç ñîvå, yà nsàˆá Ndiosíˆ. 16 Ççn ñçvç yà
kuneí ini-i tùˆun vá, jee kuanuté-e, jee nanitáˆvíˆ-i. Soo ççn yà
ntu kúneí ini tùˆun vá, jee sanáaˆ Ndiosíˆ sìkîˆ-ç yà kunoˆo-o.
17 Jee rá seña yaˆá koo jín rá ñçvç, yà kúneí ini ráa nuˆuˆ,
sáva stúvi-i yà íñå nìˆ jín ráa: Yà nùùnˆ súví nìˆ taníkån ráa rá
tàchìˆ kíni yåˆå ñçvç. Jee kaˆanˆ ráa inka kàˆ nùùnˆ tùˆun, yà ntu
jiákùˆun ini ráa. 18 Jee tççn ráa kòòˆ xèènˆ, jee ré koˆo ráa nute
kútáˆán jín ñuˆun xèènˆ, ntùnáˆ kunoˆo ráa. Jee suni chisó ráa
naˆá ráa nùùnˆ rá kúˆvíˆ jee nuvi rává —nkachiˆ Jesús.

Nnaa Jesús súkún

19 Saájee sáá njiàˆa yà nkaˆanˆ maá Ìtoˆoˆ-ó Jesús jín ráa,
jee nxìnáa Ndiosíˆ Jesús súkún. Jee ñàkuneeˆ rèˆ ichi kuáˆá
Ndiosíˆ nùùnˆ tatúníˆ rèˆ jín-i. 20 Jee nkeìchí rá tèe vá, jee nåån
nstèkútùˆún ráa tùˆun váˆa Ndiosíˆ, jee nchìneí maá Ìtoˆoˆ-ó
ráa, jee nstúvi rèˆ yà nááˆ ví tùˆun vá jín seña ììˆ nsàˆá rèˆ.
Saá koo. Amén. ]

61 San Marcos 16

© La Liga Bíblica, A.C. 2005


